
ELEMBOYA SOLO OYO ETIOLAMI

 …tosangani na ntongo oyo na Nkombo na Nkolo Yesu,
mpe sima na kobondela mingi. Na ntongo oyo, nalamukaki

ntongo-ntongo te. Nalamukaki na mwa sima na ntango, mpe
nabanzi etemoto nyonso ayebimpo na nini ezali bongo, sikawa.
2 Nakómaki na ndako, na ntongo mosusu wana, to na mpokwa
mosusu wana, mpe mozalani na ngai atelemaki na lopango
libanda, ye ná mwana na ye ya moke ya mwasi. Mwasi na ye
azali infirmière na maternité kuna na lopitalo. Boye azalaki
na—na língénda moko na loboko, ya molai boye, ezalaki na—
na mwa likomi moko likolo na yango, na eteni ya elamba,
mpe mwa likomi yango elobaki: “Nkóko Branham kobanda na,
nabanzi, pene na ngonga ya 3:43 to 4:43, mokolo mwa 11 sanza
ya zomi.” Na sima, ekomamaki minene mpenza na kati-kati na
nse na yango, ekomamaki: “Okómimobange koleka ndenge ozali
kokanisa.” Boye napesami mpenza ndingisa elongobani sikawa,
ya kopema mwa ntango molai koleka, na ntongo. Boye te, Ndeko
Wright, na ntango o—na ntango okómi nkóko?
3 Boye nabanzi ete yango epesi ngai nzela moke, na boye,
NdekomwasiKidd, na ntongo oyo, ndenge nazalaki ya kolamuka
te ntango olekaki na ndako, kouta na Ohio. Nazali komiyoka
mpenza lokola mibu zomi ebakisami, nakanisi, sima na yango.
Kasi, ndenge bino nyonso boyebi, nazui mwa nkóko moko kuna,
ya ba-kilo pene na misato ná gramme nkama mibale to nkama
motoba, eloko moko ya ndenge wana, mwana moke azangá
kitoko mpenza koleka oyo namoná. Balobaki: “Azali kaka lokola
nkóko na ye ya mobali.” Boye…Mpe nazalaki koluka komona
ngambo ye azwaki, ngambo Billy azwaki.
4 Boye lobi na mpokwa, nautaki na hotel de ville, sima na
kosolola ná bato na telephone, nakutanaki na baninga na ngai
mpenza ya Georgie mpe zinga-zinga, mpe biso nyonso tozalaki
wana, kotala ba-bebé yango.Mpe bazali mpenza kitoko. Sikawa,
bazali mpenza…Nazaláká ntango nyonso kobánza likambo ya
boye: “Billy, okanisi ete okobuka bango, boyebi. Bazali mpenza
mike.” Mpe nabanzi ezalaki Ndeko mwasi Beeler nde alobaki…
Nazaláká kokanisa…Ye mpe azaláká kokanisa bongo, kasi, na
sima, ayaki komona ete bakokaki kobukana na pete te. Boye
nakanisi ezali na yango malamu.
5 Lobi na sima ya nzanga nazuaki litómba ya kozala na ndako
ya moko na ba-ndeko na biso ya mwasi ya losambo oyo, na
ndako ya mwana na ye ya mwasi; mpe nakanisi azali mpe awa
na losambo, epai wapi babongisaki mwa bilei mpo na kokundola
mbotama ya Ndeko Neville. Asilaki koleka lisusu etape moko
ya motuya lobi. Na bongo tolobi na Ndeko Neville: “Mbotama

elamu mpenza,” biso nyonso, mpo azali ndeko moko malamu
mpenza. Pe, na ntembe te, auti kolekisa mibu ntuku mibale na
mitano, mwamoke, na bongo akómi lokola ngai. Na bongo, tosili
koleka yango, mbala ya mibale. Ezali yango…Sikawa wana
ezali kobanda kokóma mobange, ntango obandi koleka elembo
wana mbala ya mibale, boyebi.
6 Nazoyeba lisusu ntongo oyo Frankie Weber ayaki awa.
Azalaki mozalani na biso ya lopango elandi awa; mwana na ye
ya mwasi azofanda kuna sikawa. Ye azalaka na Floride. Ngai
ná Frankie tokendá kelasi elongo. Mpe Frankie atiaki libonza
na ye ya bokundoli mbotama. Mpe na ntango wana nabandaki
koteya eleki pene na mibu misato to minei. Nakambaki Frankie
epai na Nkolo Yesu. Mpe atiaki libonza ya centime ntuku mibale
na mitano. Nakanisi ngai nazalaki na mibu ntuku mibale na
mibale. Mpe ye atiaki libonza ya centime ntuku mibale na
mitano. Namilobelaki: “Holala, olingi koyebisa ngai ete Frankie
Weber azali na mibu ntuku mibale na mitano? Fiuu! Holala,
nazali kobanga ntango ngai nakokokisa mibu ntuku mibale na
mitano.” Sikawa etikali moke nákokisa yango mbala misato, na
bongo, kala mingi te. Boye e—eumelaka na yango mpenza te mpo
na koleka.
7 Ntango nazobwaka miso awa mpe komona Ndeko mobali ná
Ndeko mwasi Kidd na mibu na bango koleka ntuku mwambe,
mpe bazali kaka na makasi, nazokanisa: “Nkolo Yesu, limbisa
ngai mpo na komilela-lela, na mibu ntuku mitano na mibale.”
Mpe bango…Yo ozali na mibu ntuku mwambe, mpe Ndeko
mobali Kidd azali na mibu ntuku mwambe na moko. Ezali
bongo? Ntuku mwambe na moko. Mpe bazali kokoba kati na
lotómo. Bóyoka, yango epesaka biso mpiko, boye te? Na ntembe
te. Na ntembe te, Nkolo azali malamumpo na biso.
8 Sikawa, ezali na likambo bobele moko ya somo, oyo
nabangaka, kozala na liyangani awa na ntongo, mpe ezali…
Ezali likambo ya nsomo, ezomonana lokola likambo moko ya
mabe mpenza mpo na koloba. Kasi nazali na baninga mingi
mpenza oyo bautaka mosika mpenza, mpo na koya na—na
mayangani oyo.

Nazomona ba-Evans awa te, kasi bazali esika moko awa,
nabanzi. Bazangisaka ata moko te. Boyebi ba-kilometre boni
bango batambolaka na motuka mpo na koyoka liteya mokolo
ya lomingo nyonso? Kilometre nkóto mibale na ntuku libwa.
Mobembo na bango ekoki kozala na nse ya dollars ntukumotoba
to ntuku nsambo te, na mposo moko, mpo na kokende na
losambo, ezali solo, mbala nyonso oyo bayaka awa ná libota na
bangomobimba, bayaka awa, bafutaka yango.
9 Sikawa, ezali bobele bango te, kasi tala mwa ndeko
mobali oyo auti kuna na Alabama, akumbaka mótuka pene na
ntáka ndenge moko, mpóso nyonso. Ndeko…Holala! Ndeko

“Welt”? [Ndeko moko alobi: “West.”—N.D.E.] West. Ngai…
Azali komonana lokola elenge mobali, mpo na ngai. Azali—azali
tata, azali na bana mingi. Kasi akanisisaka ngai yango ntango
nyonso, azali mpenza komonana lokola elenge, ye ná mwasi na
ye. Ndeko West.
10 Ndeko mobali ná Ndeko mwasi Palmer bafandi kuna na
sima, bauti kuna na nse yaMacon, na Georgie.

Mpe—mpe Ndeko mwasi Ungren, bazalaka ntango mingi
awa, bauti naMemphis, na Tennessee. Bazali awa na ntongo oyo?
Ngai—ngai…Na momesano bazalaka. Ndeko mwasi Ungren
ná—ná etonga ya bandeko oyo bauti na Memphis, na Tennessee,
kuna, iyo, bazali kuna na sima.

Ezali mpe na bamosusu. Nauti…Bazali mpenza mingi, mpo
na kotanga ba-nkombo. Bamosusu na bango bauti kuna na súdi
ya Kentucky. Bamosusu, kuna na likolo, zingazinga ya Chicago.
Mpe bamosusu bauti na Chicago, mpe koleka Chicago, kobima
zinga-zinga kuna.
11 Mokolo ya lomingo, nasosolaki ete mobali moko azalaki awa,
autaki longwa na Californie, azalaki bobele na ntango moke
awa; alingaki kokutana ná ngai. Na ntembe te, nasengelaki
kokende nokinoki, sima na liyangani. Mpemoto yango azongaki,
nazangaki kokutana na ye.

Moto mosusu ayaki awa, autaki longwa na esika moko boye,
na Illinois. Sokimoto yango azali awa na ntongo oyo: baoyowana
ezalaki ba-póme ya kitoko mpe elengi koleka oyo natikálá kolia.
Amemelaki ngai kitúnga ya ba-póme.

Mpe moko na bandeko autaki na Georgie, nabanzi ezalaki
bongo, to esika moko boye, ayaki na libóké monene mpenza ya
ba-mbuma ya pécan, ya minene mpenza boye, mposo na yango.
Pe, oh, nakoki mpenza kolia yango!
12 Sikoyo mpenza, na bosolo, nazali mpenza kolia bilei ya
malamu temikolo oyo, natikali te kosala yango uta liwa yamama
na ngai. Nazali koluka elongi ya Nkolo mpo na e—emononeli ya
sika. Nazali kolia bobele biloko ya petepete, lokola na…mwa
moke oyo nakoki kolia; nabungisi kilo libwa. Elingi koloba…
Sikawa, nazali kokila bilei te. Ezali te na…te. Yango, kaka
kosala oyo wana, yango nde eloko oyo bapesaka na Nkolo te.
Osengeli nde kopesaNkolo oyo yamalamu koleka ozali na yango.
Ezali te…
13 Nauti mpe komona Ndeko Sumner ná bandeko mosusu kuna
na sima. Bazali mpenza mingi. Ngai…

Ndakisa, mokolo ya lomingo eleki, nazalaki kotánga ba-
nkombo ya bato oyo—oyo bazalaki elongo ná mama, mpe nyonso
wana. Mpe ndeko mwasi moko ya bosembo mpenza azalaki
wana. Nabosanaki kotánga nkombo ya mwasi yango. Sikawa,
soki azali awa na ntongo oyo, álimbisa ngai. Moko na bango

ezalaki Ndeko mwasi Beeler, mpe mosusu ezalaki Ndeko mwasi
náNdekomobali Stephie. Pe, bazali mingimpenza!Ngai…
14 Bino nyonso boyebi ngai malamu mpenza mpe boyebi ete
nakánaka yango te, soki nabosani nkombo to nabosani moto.
Bango nyonso bazalaki sembo mpenza! Mpe mbala mosusu
nazalaka awa, mpe nakotánga nkombo ya moto moko, oyo eyeli
ngai na makanisi. Kasi ngai…Mpo na likambo yango, nalingi
koloba ete etónga mobimba, bato nyonso, bomoni, ezali mpenza
malamu. Na bongo, bato nyonso batalisaki biso bolingo mpe
boboto. Mpe tosepeli na yangomingi mpenza.
15 Mpe sikawa, na ntongo oyo, tokomeka lisusu kobelema na
Liloba na Nzambe. Sikawa, nakosepela koloba maloba oyo, mpo
ézala mpenza polele, ete na—nakendeke na liyangani moko te
kaka mpo na komimonisa. Nakendeke kuna te mpo na koloba:
“Ee, nalingi, ntango mosusu, kobondela Nkolo mpo ápesa ngai
li—Liteyamoko oyo ekosala été bato básepelamingi mpenzampe
bágánga.” Tosilá komóná yango mingi, kasi, mpe tosepelaka na
yango. Ezali mabe te. Bomoni? Ezali malamu mpenza. Bomoni?
Kasi eloko nalingaka koyeba, ezali:“Nkolo, Yo, kambá makanisi
na ngai na likambo oyo ekosunga bato, eloko oyo ekomema
bango pene na Nzambe koleka, oyo eko—oyo eko—oyo ekozala
na litómba mpo na bango.” Oyo, ézala mpenza mingi te mpo
na kolendisa bango na molimo, kasi kokolisa bango na boyebi
mpe kobanga na Nzambe, mpo báyeba lolenge ya kotelema ngwi
ntango mongúná akoya.
16 Nazalaki kosolola ná ndeko mwasi oyo ayaki kotala biso
awa mpóso oyo, Ndeko mwasi Palmer. Alobaki, alingaki koyeba
ndenge nini nakoká kofánda na etúka oyo. Ezali ete, bobele na
ntango okómi awa, pe, iyo, mbala nyonso nakómaka na lobwaku
oyo, nakómaka maladi bobele ntango nakómaka awa. Ezangi
mpenza bokolongonu na kati ya lobwaku oyo awa. Toyebi yango.
Kasi Nzambe azali na ebele na bana awa. Na bongo, moko na
mikolo oyo…
17 Nazali koluka elongi yaNkolo sikawa,mpo na kozuampenza
Nsango kouta sémba na Nzambe. Bomoni? Mpe ngai, na lisungi
ya Nzambe, nazui mokáno ya kozela kino Akoya, elingi koloba
kino Akopesa ngai liloba moko boye. Mpo nazali komiyoka
ete esengeli…Likambo moko elingi kosalema awa, mpe nazali
na mposa ya koyeba oyo yango ezali. Nazali na mposa ya
koyeba sémba longwa na Nzambe, mpo nákoka koloba ezali
YANGO ELOBI NKOLO. Bomoni? Na bongo—na bongo bokoki,
bino, bato, na ntango wana nde bokoyeba ete e—ezali ngai te.
Boye, nalingi komeka kosala yango bongo, ete, to, koyoka Ye
koloba liboso.
18 Mpamba te, soki Ye atii Maloba na Ye kati—kati na moto, ee,
na ntango wana ezali lisusu moto yango te; ezali Ye. Na bongo,
soki moto alobi yango, na ye moko, na ntango wana ekozala na

litómba moko te, ata ndenge nini. Kasi soki Ye azali, Liloba na
Nkolo, ezali kati na moto yango, Ekokokisama, mpe na bongo,
ekozala—ekozala mpenza solo. Yango nde ezalaki likambo oyo
biso totindamaki kosala, kati na Biblia, na mokapo ya 20 ya
Dutelonome, nakanisi, Elobaki, iyo, “Bótala malamu, mpe soki
moto alobi likambo na Nkombo na Nkolo, mpe likambo yango
ekokisami te, na bongo bótalela lisusu moto yango te.” Bomoni?
“Kasi soki balobi likambo mpe ekokisami, boye ekozala malamu
bóyóka yango,” bomoni, “mpamba te euti naNzambe.”
19 Yango nde lolenge oyo Nzambe asalaka. Asilá kotiá mwango
na Ye mobimba awa kati na Biblia. Toyebi lolenge ya kotánga
yango. Kasi ezali na makambo moko, oyo—oyo mpo na
Lingomba, mpo na eleko mpe nyonso wana, oyo Akomá yango
te awa kati na Biblia, boye, Atiáka Mongongo na Ye kati na
moto mpe bango balobaka Yango, bomoni, basakolaka Yango.
Boye, na bongo, lolenge ya kosambisa moto yango ezali, koyeba
soki likambo esalemi lolenge balobaki yango. Na bongo, soki
esalemi, bongo ekobi kosalema lolenge wana, ee, na ntango
wana toyebi ete yango euti na Nkolo. Na bongo to—na bongo
tokozala na kondima, na ntango wana, mpo na komilengela mpo
na makambo oyo ezali koya.
20 Nalingi kotánga bisika mibale to misato kati na Makomi na
ntongo oyo. Nalingi kotánga, liboso, na Buku ya Esode, mpe
nabanzi ezali namokapo ya 4 ya—yaEsode,mpo na kobanda.
21 Mpe sikawa nakoki kopesa liyebisi, wana bozali komilengela
mpo na kotánga Makomi yango, nakoki koyebisa likambo oyo
nalingi koloba na bino, likambo oyo Nkolo atii na motema na
ngai mpo na koloba na ntina na yango, na ntongo oyo. Nayebi te
likambo nini Ye akosala ná yango, mpo na bato; ekoki kozala ete
etindami sémba na moto moko awa, ekoki kozala mpo na moto
moko, kuna esika bande oyo ekokende, esika moko mosusu. Kasi
nalingi kopesa liyebisi oyo, na ntongo oyo…
22 Nakanisi, mokolo ya lomingo eleki, nateyaki likolo na
Nzeneneke Ya Solo. Mpe na ntongo ya lomingo oyo, soki Nkolo
alingi, nalingi koteya likolo na:ElemboYaSoloOyoEtiolami.
23 Na…Ndeko Palmer azalaki koyebisa ngai, lobi na mpokwa,
ete na ntongo ya lomingo eleki nateyaki likolo na…to nalobaki
ete, na lomingo oyo, nakoteya likolo na “Matákanelo minei
ya Lingomba.” Mpe ntango nakotaki lobi na mpokwa…Na
momesano, nakomaka yango. Oyo…Nayebi te soki bino mpe
bosengelaka kosala yango to te. Kasi nazalaka na makambo
mingi mpenza oyo namekaka kokanisa na ntina na yango. Soki
nazui eloko moko, nasengeli kokoma yango na eteni ya lokasa.
Bomoni? Mpe nakendeki kotala yango, mpe likambo nalingaki
koloba, likolo na yango, ezalaki mpenza matákanelo minei te.
Nalobaki yango ndenge wana, ya solo. Kasi likambo nalingaki
koloba, ezalaki: “Lolenge minei ya koyangelama ya Lingomba.”

Mpo na kosala yango, nasengeli kosangisa elongo makambo ya
histoire mingi. Mpe ntango mosusu mbala na sima nakozala
na yango. Kasi ekozua mwa ntango mingi koleka oyo nazalaki
na yango, ngonga ya koyekola yango, mpo na kososola yango,
mpamba te ekosengela kozonga mpe kozua ba-date, mpe bongo
na bongo.

Mpamba te, bino nyonso, bino nyonso bozali kososola ete
ezali bisika nyonso. Ee, tolingaka koyeba na bosolo mpenza
makambo yango, liboso tóloba yango. Esengeli kozala solo.
Mpamba te, totelemi na esika oyo, kosala mosala ya motuya
koleka nyonso oyo esalemaka na mokili: motei. Motei, mpe
tosengeli kozala na bosolo mpenza mpe ná bosembo koleka,
kozanga kotatabana, ndenge wana nde tosengeli kozala. Mpo na
kosala yango, tosengeli kotalela Nzambe.

Sikawa, na Buku ya Esode, mokapo ya 4:
Bongo Mose azongisaki maloba ete,…tala,

bakondima ngai te, bakoyoka mpe mongongo na ngai
te: mpo bakoloba ete, YAWE abimelaki yo te.
Mpe YAWE alobaki na ye ete, Eloko nini wana ezali na

loboko na yo? Mpe alobaki, Língénda.
Alobaki ete, Bwaka yango na mabelé. Bongo

abwakaki yango na mabelé, mpe ekómaki nyoka; mpe
Mose akimaki liboso na yango.
Mpe YAWE alobaki naMose, Sembola loboko na yo, mpe

simba yango na mokila. Mpe asembolaki loboko na ye,
mpe akangaki yango, mpe ekómaki língénda na loboko
na ye:
Mpo ete bándima ete YAWENzambe ya batata na bango,

Nzambe ya Abalahama, Nzambe ya Yisaka mpe Nzambe
ya Yakobo, auti kobimela yo.
Mpe YAWE alobaki na ye lisusu, Tia sikawa loboko na

yo na ntolo na yo. Mpe atiaki loboko na ye na ntolo
na ye: mpe ntango abimisaki yango, tala, loboko na ye
ekómaki pembe pee, na maláli ya mbála.
Mpe alobaki, Zongisa loboko na yo na ntolo. Mpe

azongisaki loboko na ye na ntolo na ye; ntango
abimisaki yango na ntolo na ye, tala, esilaki kozonga
lokola biteni mosusu ya nzoto na ye.
Mpe ekosalema ete, soki bakondima yo te, mpe soki

bakoyoka mongongo ya elembo ya liboso te, boye
bakondima mongongo ya elembo ya suka.
Bótala bilembo mibale yango, mpe…elembo moko moko

ezalaki namongongo. Bótika nátánga lisusumolongo ya 8:
Mpe ekosalema ete, soki bakondima yo te, mpe soki

bakoyoka mongongo ya elembo ya liboso te, boye
bakondima mongongo ya elembo ya suka.

Mpe ekosalema ete, soki bakondima ata bilembo wana
mibale te, mpe soki bakoyoka mongongo na yo te, boye
okozua mwa mai na ebale, mpe okosopa yango na…
mokili: mpe mai oyo okozua na ebale ekokóma makila
na mokili.

24 Sikawa na Santu Yoane, mokapo ya 1 mpe molongo ya 6,
tokotánga milongo oyo, to molongo oyo. Santu Yoane, mokapo
ya 1 mpe molongo ya 6. Mpe…

Moto moko ayaki, atindamaki na Nzambe, nkombo na
ye Yoane.
…moto moko atindamaki na Nzambe, nkombo na ye

Yoane.
25 Mpe na Ezekiele 24:24, nalingi kokotisa Likomi oyo na kati,
kosangisa yango longwa na Kondimana na Kala, koleka na
basakoli, kino na Kondimana na Sika; mpo bósosola ete ezali na
bisika nyonso, longwa na Esode, ebandeli kino suka.

Boye Ezekiele akozala elembo mpo na bino: bokosala
makambo nyonso oyo ye asali: mpe ntango likambo oyo
ekosalema, bokoyeba ete nazali Yawe NZAMBE.
Sikawa tógumba mitó na biso mwa moke, wana tozali

kobelema na Ye sikawa, na limemia, na nzela ya libondeli.
26 Tata Nzambe, toyei na Nkombo na Nzambe ya Abraham,
Yisaka mpe Yakobo: Yesu Klisto, moyengebene. Toyei, na koyeba
ete Akoyoka biso, mpo toyei te lokola moto oyo asilá koya na
ndako oyo, kasi toyei na etingiá ná kondima, kondimáká ete
makambo oyo Ye asili kolaka, Akosala yango. Na bongo tosengi,
lelo, Nkolo, ete Ózua moko na moko na biso baoyo tozali awa,
kobanda na eteyelo kino na suka ya ndako oyo, na bisika nyonso,
mpe kofungola motema moko na moko mpe kokata ngenga
boyoki na biso, mpo ete Liloba na Nzambe na bomoi ékoka koya
longwa na Likolo, na ntongo oyo, mpe ésopana na mitema na
biso, ete tókoka kondima, wana tozali koyoka Liloba na Nkolo
ndenge euti kotángamela biso na matoi na biso na ntongo oyo.
Mpe totondi Yompo naLiloba naYo. Liloba naYo ezali Solo.
27 Mpe sikawa, wana tozali komona ba-ngonga mabe
kobelema, nkanda nyonso ya Nzambe esangani na likolo. Mpe
ezali komonana mpenza ete, na ntango nyonso likambo moko
ekoki kosalema na ekólo oyo, oyo esili kotika Yo, ete kopanzana
monene moko ekosalema, oyo ekolongola mpenza ekólo oyo na
kálati ya mokili, ná bikáneli sima na yango, ya ekólo moko
ezángá bonzambe, oyo ezali na mposa mpenza ya kosala yango.
Mpe bayebi likambo yango, na esika ya kobelema pene na
Nzambe, ékomonana lokola ete bazali kotangwamosika. Koyeba
ete Buku ya Emoniseli mpe kati na Makomi mobimba esili
kolaka mokolo oyo, na bongo tika ete tózala na bokebi, Nkolo,
tózala bato na goigói te mpe tólala mpongi te, ndenge esalemaki
kala. Tika ete tótelemampe tómitetemisa.

28 Tika ete tózala na bosósoli, lelo, lokola totikálá kozala na
yango liboso te. Tika ete mitema na biso épela móto mpenza,
sima na mokolo oyo, oyo ekosala ete móto moko ekopela na
milimo na biso, oyo ekopanzana na ekólo oyo mobimba, Nkolo,
mpe ekozala litatoli ya bomoi bisika nyonso tokozala.
29 Pambola babeli mpe bato namawa, baoyo bazali na bosenga,
baoyo bazali awa ná baoyo bazali awa te, libota na Yo, bisika
nyonso.
30 Pambola Liloba na Yo, Nkolo. Bulisa mosali na Yo, ná basali
na Yo oyo bazoyoka, ete, elongo, tókoka kokóma kobelema
mpenza na bososoli ya komonana na Ye, koleka oyo esalemá
liboso na bomoi. Nazali kobondela bobele mpo na baoyo bazali
awa te, kasi mpo na baoyo bakoyoka bande oyo na mokili
mobimba, ete bákoka kokotisama na Lingomba na Nzambe na
bomoi. Mpo tososoli ete ezali na nzela bobele moko oyo tokoki
kokóma enama ya Lingomba oyo, ezali na nzela ya mbotama
na Molimo, na sima, tokobatisama na Molimo moko kati na
Nzoto moko. Nabondeli, e Nzambe, mpo na moko na moko na
baoyo bazali na mokili mobimba, ete Ózua nkembo mpo na Yo
moko. Mpe tika ete tóbongisa mpenza milimo na biso, ete na
mongongo moko, na mokili mobimba, tókoka kogánga: “Bobele
bongo, yaka, Nkolo Yesu.” Tobondeli boye na Nkombo na Yesu
Klisto. Amen.
31 Elembo Ya Solo Oyo Etiolami. Bato baluká bilembo,
kobanda na Fálo kino lelo.

Mpe Yesu ayebisaki biso na ntina na—na ntango moko oyo
ekozala na baluki bilembo, mpe alobaki ete: “Libota mabe
mpe ya ekobo ezali koluka bilembo. Kasi, ata bongo, bakozua
elembo.” Mpe libota wana esengelaki kozua elembo ya lisekwa;
oyo ezalaki libota moko ya bolembu, ya mabe, mpe ya ekobo,
elembo ya lisekwa nde ekopesamela bango.
32 Kasi ndenge Likomi oyo ezali liboso na biso, na Ezekiele
mokapo ya 24mpemolongo ya 24,mosakoli oyo akómaki elembo.
Mpe yango nde elembo oyo ngai nalingi kolobela.
33 Moto oyo akómaki elembo mpo na Yisraele. Mpe kati na
Makomi mobimba, Nzambe asalelaka basakoli na Ye lokola
bilembo. Mpe bazalaka ntango nyonso kotiolama. Emonanaka
lokola basosolaka elembo yango ata moke te. Bazalaka ntango
nyonso koluka elembo ya kotótómwa.

Ata Bafalisai na eleko ya Yesu, balobaki: “Lakisa biso
elembo longwa na Likolo.”
34 Kasi Yesu alobaki na bango ete bakozua elembo moko.
“Bosili kozua elembomoko.” Alobaki: “Bokoki kosósola bilembo
ya likolo. Bokoki kotala elembo yango. Bolobaka: ‘Soki ekómi
motane, kokita, lobi ntango ekozala mabe.’”

35 Soki bátálaka elembo, balingaki kotala Ye, mpe koyéba ete
Azalaki elembo ya Nzambe mpo na bango; mpamba te masakoli
na bango, na ntina na Ye, ezaláki kokokisama liboso na bango.
Kasi bango bazalaki kaka koluka elembo.
36 Ezali likambo ya kokámwa ndenge bato bakosála bongo,
ete bakoluka elembo ntango oyo elembo ezali elongo ná
bango, katikati na bango mpenza. Sikawa, Yisraele akómaki na
lolenge oyo.
37 Mpe ba-ntango mosusu minióko oyo elembo yango esengeli
koleka kati na yango ekamwisaka.Minióko oyo Yesu alekaki kati
na yango, mpo na kondimisa elembo na Nzambe, ete Azalaki
Masiya.
38 Tomoni awa, ete elenge mosakoli oyo na nkombo Ezekiele
azalaki mbala mingi kokóma elembo, ntango nyonso. Ndenge
aminiókolaki mpenza! Esika moko awa, tomoni ete aláláki na
mopanzi na ye ya mwasi mikolo nkama misato na ntuku libwa.
Nzambe ayebisaki ye ete ázua mwa madesu ná mwa ndunda,
ásangisa yango, álamba yango, mpe átia yango namopanzi na ye.
Mpe ákende kolala likolo na bríki, mpe álala bobele na mopanzi
na ye ya mwasi; ábaluka te, mikolo nkama misato na ntuku
libwa. Bókanisa naino. Na sima, alobaki: “Balúká na mopanzi
yamobali mpe lálá lisusuwanamikolo ntukuminei.”
39 Mpe awa, Alobaki: “Likambo oyo ozali komona, Ezekiele,”
alobaki, “ezali mpo ozali komema mokumba ya lisumu na nko
ya bato, nakotánga mokolo moko lokola mobu moko mpo na
bango.” Ezali ete, mokolo nyonso oyo alalaki kuna, ezalaki
mobu moko oyo bakozala na boombo, mpe Nzambe akobosana
masumu na bango ya nko te, mpe Nzambe akoyoka lisusu
mabondeli na bango te.
40 Kasi minióko oyo moto yango asengelaki koleka na yango,
yango elingaki kozala na ntina nini? Batomingi basila komituna,
likambo ya ndenge wana elingaki kozala na ntina nini mpo moto
ásala yango. Ezali mpo bato balingaka kotánga Liloba te, mpe
balingaka kobondela te. Na bongo, Nzambe azali na bonsomi,
mpe Atindaka mosakoli na Ye mpo na kozala elembo. Bato
balingaka kotánga te. Bamipesaka na kotánga te. Mpe balingaka
kobondela te, mpo bazalaka…bazalaka na makambo mosusu
mingi ya kosala. Bakokaka kozua ntango ya kobondela te. Mpo
na bango, Biblia ezalaka zololo. Ezalaka mpenza na bompíkílíkí
te ya kosalampo namakambo yamikolo oyo, to bileko nyonso.
41 Boyebi, nandimi ete ezalaki Polo moto alobaki: “Bozali
mikanda ya Nzambe, mitangami na bato nyonso.” Nzambe
asalelaka bato lokola bilembo, mpo na kotalisa bilembo na
Ye. Mpe mbala mingi elembo yango, mpe ntango nyonso,
pene na ntango nyonso, bobele soki ezali ná bato baponámi,
elembo yango etiolamaka mpe etóngamaka, esekamaka mpe
ebwakisamaka.

42 Mpe emonanaka, ata na Kondimana ya Kala, na mikolo
ya basakoli, bazalaki komona bango lokola bato oyo mitó
ezali kosala malamu te. Bazalaki kokanisa ete basakoli yango
bazalaki kobéla libómá, ete eloko moko ezalaki kotambola
malamu te na mitó na bango. Bazalaki komona bango kolongwa
na lisobe mpe—mpe kotalisa bilembo, na sima bakozonga na
bango lisusu na lisobe. Mpe bazalaki koseka bango, mpo bango
bayebaki Makomi te.

43 Mokolo moko, Yesu ayebisaki Bafalisai, na ntina na lisekwa.
Balobaki: “Tozalaki na…Mobeko elobi ete soki ndeko mobali
akufi mpe atiki mwasi ná ba—bana te, ete ndeko na ye ya mobali
asengeli kobala mwasi yango mpo na kobota bana mpo na ye oyo
akufaki.” Mpe balobaki: “Tozaláki na moto moko oyo azaláki
na bandeko nsambo. Ya liboso abálaki mwasi, mpe akufaki,
atikaki libota te. Na sima, ndeko na ye ya mobali abálaki
ye, mpe akufaki; mpe bongo na bongo kino oyo ya nsambo.
Mpe na suka, mwasi yango akufaki.” Balobaki: “Sikawa, na
lisekwa,” balobaki, “sikawa, akozala mwasi ya nani, kati na
bango nsambo?”

44 Oh, nalingaka Liloba yango mingi! Yesu alobaki: “Bozali
ntango nyonso kosala libunga, mpo boyebiMakomi tempe nguya
na Nzambe te.” Oh, Alingaki mpenza kozimisa yango nyonso
lelo, soki Azalaki awa! “Bozali ntango nyonso kosala libunga,
mpo boyebi Makomi te ná nguya na Nzambe te.” Nguya na
Nzambe ekendaka elongo ná Makomi. “Bozali kosala libunga
monene mpenza.”

Na sima, Akobaki mpo na koloba: “Na lisekwa bakobálana
te mpe bakobálisa te, kasi bakozala lokola Bánje.” Sikawa
Alobaki te ete bakozala Banje, kasi bakozala lokola Bánje, ba-
mposa ya nzoto ekolongolama kati na bango. Bakobálana te mpe
bakobálisa te.

45 Tozali kobika na eleko ya bomoto…to mikolo ya kufa na
bokonzi ya kufa. Kasi ntango moko ekoya oyo Bokonzi ezangi
kufa ekoya, mpe Bokonzi ezangi kufa wana ezali epai wapi
basikolami bakofanda. Baoyo basili kosikolama, mpe basili…
Bomoi oyo ebimaka na nzoto oyo, mpo na kozonga epai na
Nzambe oyo apesaki yango, ekozonga lisusu longwa na Nzete na
Bomoi, mokolomoko, mpo na kokonzampo na libela.

46 Ndenge elenge mobali oyo, elenge mosakoli, amipesaki
mbeka mpe akabaki bomoi na ye mobimba mpo na kozala
elembo mpo na bato na ye, mpo na etúmbu balingaki kozua,
mpo bazalaki baoyo tokoki kobenga “kokina.” Balingaki kozala
na likambo moko te ná Nzambe. Bazalaki kondimela basakoli
yango te, bazalaki nde koseka bango. Pe, kasi, libanda na yango,
etali te boni boni bango baboyaki kondima yango, Nzambe
asalaki ete, bázua yango, ata bongo.

47 Yezabele alingaki kondima te ete Akaba azalaki mokengeli
na ye, kasi ye azalaki yango. Nzambe asalaki ete ázua elembo
yango, ata bongo.

Ezali mpe bongo ná ekólo oyo lelo. Nzambe moyengebene
mpe sembo, na nzela ya Liloba na Ye, akokaki kotika te
ete eloko moko, oyo tozomona elingi kosalema, ézanga kozala
na elembo moko esika moko boye. Azalaka na yango ntango
nyonso. Sikawa, tosengeli koluka yango. Mpe nandimi mpenza
ete bato oyo bazali na lisosoli malamu yaMakomi bayebi lolenge
ya kotala.
48 Nowa azalaki elembo ya kosambisama oyo ezalaki koya, na
eleko na ye, mpo na bato. Nowa, na eleko na ye, bazuaki ye
lokola moto-alekisi-ndelo. Azalaki mosakoli. Bazuaki ye lokola
moto oyo motó na ye ezali kosala malamu te. Mpe moto yango
alembaki te kobeta nzondó, mobu na mobu, mpo na kotonga
masuwa, ntango oyo mai ezalaki ata na mabelé te, bobele oyo
ezalaki kati namaziba. Mpe asakolaki likambomoko oyo ezalaki
buzoba, na makanisi ya bato. Alobaki: “Mai ekouta longwa
na likolo.”
49 Na ntembe te, ete bato mingi balobaki na ye: “Lakisa ngai
esika yango ezali.” Science elobaki: “Nakoki kotalisa polele ete
mai ezalaka kuna na likolo te.”

Kasi, ata bongo, soki Nzambe ayebisaki ye ete ekouta na
likolo, Nzambe akotalela likambo yango mpo Liloba na Ye
ékokisama.
50 Mpe na ntango oyo ata mai moke ezalaki komonana naino
te, na ntango oyo lipata ata moko ezalaki naino na likolo te, ata
litangá moko ya mbula etikálá kokweya te, eloko lokola mbula
etikálá kozala ata moke te, ata bongo, Nowa azalaki ntango
nyonso kobongisa masuwa mpo na mbula. Ezalaki ndanga ya
bomoi ete mosakoli oyo andimaki likambo azalaki kolobela, mpo
azalaki komilengela mpo na likambo yango.
51 Mpe moto nyonso oyo andimaka mpenza likambo oyo
azolobela, akomilengela mpo na likambo yango.
52 Nátelema naino awa, mwa miniti moke. “Na mokolo ya
Nowa,” ndenge Yesu alobaki, “ekozala mpe bongo na Boyei
ya Mwana na moto.” Soki, lelo, mangomba bazali kondima
makambo oyo bazali kolobela, balingaki kosalela makambo oyo
bango balobaka.
53 Ndenge nini biso tokoki kotonga bikeko minene ya
ba-ndako, ná ba-ndako ya ba-milió ya ba-dollar, mpe
kopalanganisa minene ya bibongiseli mpe makambo ya ndenge
wana, mpe koteya ete Klisto azali koya na ntango ata nini?
Ndenge nini tokoki kokoba kotala biyanganelo na biso wana
tozali komona yango kokabwana ná nguya ya Nzambe mpe
kokóta na makambo ya mokili, komema yango kati na lingomba
mpe kosangisa yango esika moko, mpe topesi yango nzela? Mpo



12 LILOBA LILOBAMI

na lokumu, mpo na makanisi ya boike na bato mpe bokeseni ya
ba-denomination, koluka koleka ebongiseli mosusu oyo elandi,
ndenge nini tokoki kotia na misala makambo oyo tozali koteya?
Mpe mokili ezali komona yango. Bayebi yango. Na bongo,
losambo ekómi lokola likambo ya kozala bobele moto ya etongá
moko boye, to kozala moto ya lisangana ya likambo moko boye.
Losambo…
54 Lobiko ya Klisto ezali lisangana te. Ezali te kokota na eloko
moko boye. Ezali kobikela likambo na bosolo.
55 Sikawa, Nowa azalaki kotalisa likambo oyo ye azalaki
kolobela. Alobaki: “Mpela ya kosambisama ezali koya likolo na
libota ya batomabe oyo.MpeNzambe akosopa, longwa na likolo,
mbula, mpe Akozindisa mokili mobimba nampela.”Mpe azalaki
kosala bobele oyo wana te, kasi azalaki mpe kobongisa nzela
ya ekimelo, mpe kobengisa bato báya na likambo yango. Kasi
balingaki koyoka ye te.
56 Kasi, Nowa, lokola mosakoli, azalaki elembo mpo na bato
ya eleko wana, elembo oyo balobelaki yango mabe, moto oyo
bakanisaki ete azalaki moto ya libóma; azalaki kobongisa eloko
moko, oyo e—ezalaki na ndangámoko te na esikamoko, to etikálá
kosalema te, oyo ekozaláká na ntina atamoko tempo na yango.

Kasi ezomonana lokola ete lolenge wana nde bato
bazokanisa lelo. Bazali kokanisa na ntina na ekimelo ya likáma
ya bombe atomique. Ekimelo ya likama ya bómbe atomique
ekosunga bino na nini ntango oyo ata nzete to libánga moko te
ekotikala na mokili?
57 Biso tozali na ekimelo ya bómbe atomique, Moklisto azali
na yango. Ndenge nalobaki, eleki mwa ba-lomingo, to nazalaki
kokanisa esika moko na nzela: “Ezali ekimelo ya bómbe
atomique te. Ezali ekimelo ya komikotisa, esika tomikótisaka
kati na Yango, motó liboso, ná motema na biso mobimba, ná
elimo na biso mobimba, ná makanisi nyonso, kati na Klisto,
masuwa ya kobátelama ya Nzambe.”
58 Kasi, Nowa, oyo bazuaki ye lokola moto na libóma, na eleko
wana, na nzela ya bolémá ya koteya, mpe kotalisa elembo liboso
na bato, mpo na kokebisa bango, akweisaki mokili. “Akweisaki
mokili, na nzela ya botongi masuwa,” wana mai ezalaki te
mpo na kotepatepa likolo na yango. “Akweisaki mokili,” Biblia
elobi bongo, na Baebele, mokapo ya 11. “Akweisaki mokili mpe
abikisaki ndako na ye moko, na nzela ya komilengela,” mpe
kozala elembo mpo na Nzambe, ya bitúmbu oyo ezalaki koya na
eleko wana. Oyompenza likambo ya nkembo!
59 Na mibu eyaki sima, elembo mosusu eyaki. Ezalaki Mose,
mosakoli. Ezalaki elembo ya Nzambe mpo na Yisraele. Bazalaki
na boómbomibu nkamaminei. Mpe Nzambe abongiselaki bango
elembo, liboso lisiko ékoma. Azalaki elembo ya lisiko mpo na
Yisraele, mpe elembo ya kosambisamampo na Ezipito.

60 Nowa azalaki elembo ya lisiko mpo na libota na ye,
mpe elembo ya kosambisama mpo na mokili ya babúngi,
bazangi kondima. Bobele ba-mai oyo ekangaki mokili péma
mpe ezindisaki mokili, yango nde ezalaki nzela bobele moko
ya kobikisa Nowa. Eloko bobele moko oyo ekokaki kobikisa ye
ezalaki kosambisama.

Eloko bobele moko oyo ekobikisa Lingomba lelo ezali
kosambisama, Nzambe azali kokitisa kosambisama.

Kasi Nowa ateyakimotindomoko. Akómaki elembo.
61 Sikawa Yisraele, sima na mibu nkama minei, babandaki
kobelela mpo na lisiko. Mpe Nzambe amimonisaka Ye moko ata
moke te mpe amitalisaka Ye moko te kino bato na Ye babelemi
mpo na koyamba eloko oyo Ye atalisi.
62 Sikawa, oh, makambo mingi ekokaki kolobama esika wana!
Soki e…Ndenge Nzambe asili kotika ekólo oyo bolumbu.
Bayebi yango malamu. Ba-zulunále esili kolobela yango, mbala
na mbala, mbala na mbala. Bilembo ya Boyei na Ye esili
kotalisama. Kasi bazali kokoba kokende liboso lokola bayebi
yango te. Bakoki komilongisa te. Tokómi na suka.
63 Nzambe atindaka basakoli na Ye bobele ntango bato
bakómaka na mposa ya mosakoli. Nzambe atindaka elembo
na Ye na ntango bato babongamaka mpo na elembo. Kasi,
likambo ezali ete, bato, mingi mingi te…Bakómaka na esika
oyo bakómaka na mposa ya kotótómwa, to bakómaka na mposa
ya: “Lakisa biso elembo longwa na Likolo.” Kasi ntangoNzambe
atindaka elembo, na ntango wana, balingaka na bango komona
yango te. “Na yango, ebombami na miso ya moto na bwanya
mpe ya mayele, mpe emonisami na bana mike baoyo balingi
koyekola.” Batiolaka yango, elembo yango.
64 Yisraele basengelaki mpenza koyeba, ntango mwana kitoko
wana abotamaki, ntango batombolakimiso kunampe bamonaki,
na e—eleko ya mibu oyo bazalaki kobika kati na yango: “Libota
na yo ekozala mopaya mibu nkama minei, na mbóka mopaya,
kasi na sima Nakobimisa bango kuna.” Basengelaki koyeba ete
ntango ekómaki pene, ntango bamonaki mwana kitoko yango
kobotama. Kutu, ata mama ná tata, Amirame ná Yokebede,
babangaki mibeko ya mokonzi te, mpe batiaki ye mpenza kuna
na ebale, esika ba-ngandó bazalaki; ata moko na bango te
akokaki koswa ye. Bamonaki ete elembo moko ezalaki, kasi
balandelaki yango te. Babelemaki te mpo na yango.

Nzambe amemaki ye kuna na kati mpe Akotisaki ye na
ndako monene ya Fálo, mpe Atikaki Fálo ábokola ye mpe
apesaki ye mayele ya kelasi nyonso oyo akokaki kozua, mpo na
kotalisa (Nzambe) lolenge Asalaka makambo, na sima amemaki
ye na ngambo ya sima ya bilíkí, ete ábosana nyonso na ntina
makambo yango.

65 Fálo alakisáká ye na ntango wana. Nzambe akomaki
kolakisa ye. Fálo azuaki mibu ntuku minei mpo na kolakisa ye,
na sima Nzambe azuaki mibu ntuku minei mpo na kolakisa ye,
atikaki ye ábosana makambo nyonso na ntina na yango. Bolakisi
ya moto; mpe bolakisi ya Nzambe.

Fálo azalaki kolakisa mwana na ye mpo ákóma mokambi,
molobi-malamu, mpo ákóma mobundi, moto-na-etumba, mpo
ákóma Fálo mosusu oyo akolanda, oyo akobátela Ezipito na
bisika na yango ya likolo, akolónga bikólo nyonso mosusu mpe
kofutisa bangompakompo na Fálo. Kasi Nzambe amemaki ye na
ngambo ya sima ya bilíkí, abimisaki makambo nyonso wana na
kati na ye. Mpe alakisaki ye, bobele na miníti mitano, na nzela
ya nzete ezali kopela móto, ete Ye azalaki Nzambe na bomoi.
Mpe alongolaki kobanga nyonso na kati na ye; abelemisaki ye.
Azalaki elembo.
66 Nzambe alingaka ete bato na Ye bábondelaka. Mpe ntango
Yisraele esengelaki kofuta mpako mingi koleka, na lolenge ete,
bakokaki lisusu kokende mosika te, ntango na bango ekokaki,
mpemikumba na bango elekakimonene, koleka ndenge bazalaki
kokanisa, na bongo babandaki kobondela. Mpe ntango bato
babandi kobondela, na ntango wana nde Nzambe abandaka
koyoka. Ntango ekokakimpoLiloba naNzambe ékokisama.
67 Na bongo, ntango Amirame ná Yokebede bamonaki ete
ntango ekokaki mpo na Liloba kokokisama, bakotaki mabondeli
epai na Nzambe. Mpe na momesano, baoyo babondelaka ezali
baoyo bazalaka na mokumba, baoyo bazalaka na eloko moko.
Ezali baoyo babondelaka, nde baoyo Nzambe abongísá mpo na
kosala yango.
68 Na ntongo oyo, tozalaki kosolola na mésá ya kolia bilei ya
ntongo, tozalaki kolia noki-noki lipa batumbá ná bilokomosusu,
mpo na kokende na losambo. Likambo moko elobamaki na ntina
na moto moko oyo azalaki, mosika na awa, azongelaki komela
makaya sima na ye kobikisama na cancer. Nalobaki: “Ezali
mawa mingi.”
69 Na bongo, moto moko atombolaki mongongo mpe alobaki:
“Wana ezali likambo ya nsómo koleka ya kokabwana na yango,
ezali, komela makaya.”
70 Nalobaki: “Nayebi yango. Mpo ezali molimo mabe.” Mpe
nalobaki: “Ezali—ezali molimo mabe.” Mpe nalobaki: “Okoki
kotika yango te, bobele soki nguya na Nzambe ezali likolo
na yo.”

Nayebi bato mibale na ebandeli na bomoi na ngai, bango
nyonsomibale bazalaki namposa ya kozala bato naNzambe.

Moko na bango, bobele ntango namemaki ye na Klisto,
abandaki kopelisa likaya. Azaláká komela paké mitano to
motoba namokolomoko, akofanda sewana,mpe akopelisamoko
sima na mosusu, mokolo mobimba. Bongo, amekaki kopelisa

likaya mosusu, mpe Eloko moko epekisaki ye kosala yango.
Akendeki esika litúká ezalaki, ayebaki te ete Makomi epekisaka
makambo wana, afungolaki litúká yango mpe akotisaki paké
yango kati na litúká. Mpe likambo yango esukaki.
71 Wana, moto mosusu oyo alingaki kokóma Moklisto, mpe
amekaki na makasi na ye nyonso. Aleláki epai na Nkolo.
Atikaki likambo yango, mpo na mpóso mibale to misato. Ntango
makanisi na ye ezongaki, na lolenge wana, abungisaki makanisi
na ye. Ntango makanisi na ye ezongaki, asutukaki ete azalaki na
sima ya ndako, azobeta motó na ye na eteni ya ebende. Akimaki
na kati ya ndako, na lombangu mpenza, azuaki makaya na ye,
mpe amelaki paké mobimba, liboso ábima na ndako na mpokwa
wana, moko sima na mosusu. Bomoni?
72 Moko abengamaki. “Moto moko te akoki koya epai na
Ngai soki Tata na Ngai abendi ye te, mpe baoyo nyonso
Tata asili kopésa Ngai bakoya epai na Ngai.” Likebisi yango
elingaki koloba nini? Ezalaki Bomoi, mpo na moko. Amonaki
Yango. Okoki komona Yango te soki Nzambe amonisi Yango te.
“Ebombami na miso ya bato na bwanya mpe na mayele, mpe
emonisami na bana oyo balingi koyekola.” Ya solo.
73 Amirame ná Yokebede bayebaki ete ntango ekokaki. Ngonga
yango ekómaki pene.
74 Mpe nalingi koloba boye wana nazali kolobela likambo
yango. “Ezali ye oyo alingi te, to ye oyo apoti mbangu te; ezali
Nzambe oyo ayokelakamawa.” Ezali solo. Ezali Nzambe.
75 Ezali mpe bongo, lelo! Oh, tika ete ékota na bozindompenza!
Soki, lelo, Nzambe asili kobenga yo, mpe okabwani namakambo
ya mokili, mpe nguya ya nkembo na Nzambe ebulisi yo na
makambo yango, osengeli kozala moto na esengo koleka na
mokili mobimba. Batomilió namilió balingaki kosala yango soki
bakokaki, kasi bakoki te. Ezali mpo na bango te kozala na yango.
Oyo ezali eleko oyo Lingomba ebengami kobima, kokabwana.
Ekeseni na ndenge yango emesáná kozala. Iyo.
76 Ntango bato babandi kobondela, ntango Yisraele abandaki
kobondela mpo na mosakoli, Nzambe azalaki na mosakoli.
Nzambe azalaki na mosakoli, ntango nyonso wana, mpamba te
Nzambe azalaka ntango nyonso mosika liboso na bango. Asilaki
kobongisa moto yango, kasi Azalaki kozela ete bato bábanda
kobondela, ete bato bákóma namposa na yango.
77 Nakoki koloba ete ezali mpenza elilingi ya lelo! Eloko oyo
tosengeli na yango lelo, ezali motei ya kolamukisa te, ezali
moto mosusu te ya ebongiseli monene moko boye, oyo akomema
bitónga nyonso ete bákoma ebongiseli moko. Eloko tosengeli na
yango lelo, ezali mosakoli oyo atindami na Nzambe, ná Nsango
oyo ekokweisa mokili. Nzambe akoki kozala na moto yango, soki
bato babelemi mpenza mpo na likambo yango. Boyebi likambo
nini nazali koloba. Ntango mosusu Asili kozala na moto yango

esika moko na mokili, kasi bato basengeli kozala na mposa na
yango. Nzambe aleisaka bato biloko na makasi te. Bosengeli
kozala na mposa na yango. “Esengo na baoyo bazali na nzala
mpe namposa ya boyengebene,mpo bakotónda.” Ezali solo.
78 Sima na Mose ásila kondimama…Sima na bato kososola
nde, ete basengelaki na mokambi, babandaki kobondela.
Babandi kobondela Nzambe mpo átindela bango mokambi, to
motompo na kobimisa bango.MpeAtindelaki bangomotomoko,
mosakoli. Oyo wana ezalaki elembo na Ye. Sikawa, soki moto
yango azalaki mosakoli te, soki atelemaki mpe alobaki: “Nazali
sodá ya mayele mingi,” Yisraele azalaki na makoki ya koboya
kondima moto yango. Mpamba te, Nzambe, na ntango nyonso,
kozanga kokweya, atindaka mosakoli. Bólakisa bobele mbala
moko na Biblia, ete etikálá kosalema. Ezalaka ntango nyonso
mosakoli nde Ye atindaka ná YANGOELOBINKOLO.
79 Ata Dawidi, ye moko, sodá monene ya mayele mingi koleka,
oyo Yisraele atikálá kozua, kasi, ata bongo, Dawidi azalaki
mosakoli. Na ntembe te, azalaki yango. Azalaki mosakoli,
Dawidi.
80 Azalaki kozela ete bato bákóma na mposa, na mitema na
bango, ya koyokamosakoli oyo Alingaki kotinda.

Na ntembe te, ezalaki na etonga ya bato moko oyo balobaki
ete bayokaki, oyo bayokaki te. Etalisamaki polele na sima ete
bazalaki sembo te. Bamikotisaki mpenza na mobulu mpe na
kotótómwa. Mpe Biblia elobi: “Ebele ya bato ya ndenge na
ndenge bakendeki elongo ná bango.” Basalaki nini? Bamemaki
mobulu kuna na lisobe. Mpe ntango nyonso likambo yango
esalemaka. Oh, nakosepela mpenza kozala na makoki ya
kokotisa malamu likambo oyo na bozindo. Ntango nyonso oyo
Nzambe atindaka eloko moko, ezalaka na komekola moko
makasi ya nzoto oyo ekendaka elongo ná yango. Ntango nyonso,
ezalaka ntango nyonso na eloko moko, ya komekola kondima
yango; oyo ebandakamalamumpenza kati na bato.

Kasi mosakoli ya solosolo ya Nzambe akangamaka ná
YANGO ELOBI NKOLO. Akotikáká ata moke te Makomi yango
soki atindami na Nzambe.
81 Mose atelemaki mpenza likolo na Makomi. Nzambe alobáki:
“Ngai nakobimisa bango.” Alobaki na Mose: “Nasili kotinda yo
mpo na kosala mosala yango.” Mpe Mose abikelaki likambo.
Asilaki kokutana náNzambe. Azalaki na Liloba yaNkolo.
82 Ntina oyo Nzambe atindaka basakoli, ezali mpo bazalaka na
Liloba na Nkolo. Liloba na Nkolo eyáka epai na basakoli. Mpe
soki azali na Liloba naNkolo te, boye azali mosakoli te.
83 Ezali na ba-komekola mingi ya nzoto oyo bazomeka koloba
ete bazali basakoli, kati na bileko nyonso, kasi batángwaka
ntango nyonsomosika na Liloba na Nkolo. Kasi mosakoli ya solo

akangamakampenza na Liloba. Sikawa, bobosanamaloba wana
te.Mosakoli ya solo akangamaka náYANGOELOBINKOLO.
84 Yesu akebisaki biso na mikolo ya suka na ntina na makambo
oyo ekosalema. Kasi mo—mosali ya solo, mosakoli ya solo,
azángaka ata moke te kokangama mpenza ná YANGO ELOBI
NKOLO.
85 Mose akangamaki ná Nkolo. Azalaki elembo. Azalaki
elembo mpo na Yisraele, ete mokolo na bango ya lisiko ekómaki
pene, mpe azalaki elembo mpo na Ezipito, ete eleko ya suka na
bango ekómaki pene. Mpamba te, na sima, bazindisamaki kuna
naMai-na-mbu yaKufa,mampingamobimba ya Fálo. Bakómaki
na suka ya nguya ya mampinga na bango, mpe mosakoli azalaki
elembo ya suka ya ekólo.
86 Bókanisa naino, ndenge Nzambe azali monene, mpe ndenge
Asalakamakambo na bopete nyonso. Na ntembe te, sokimoyínga
akoki kososola yango, moto na mayele asengeli. Amen. Soki
baombo kati na mabulu ya potopóto ya Ezipito bakokaki
kososola ete oyo wana azalaki mosakoli uta na Nzambe, mpe
ngonga esilaki kobélema, koleka boni ndako ya Fálo esengelaki
koyeba yango. Kasi oyo wana ezali lolenge ya bato oyo bayebaka
yango te. Bato ya ndenge wana nde bazangaka yango, ntango
nyonso. Ntango oyo…
87 Mose azalaki wana, ákotaláká na maninisa yango, bana
yango ya Yisraele koleka. Mpo na Yisraele…Mpo na Fálo,
bazalaki baómbo mpe ba-mbwá. Mpo na Mose, bazalaki
baponami naNzambe. Biblia elobi, ete: “Mose aponaki,” yemoko
nde aponaki, “andimaki nsóni ya Klisto, amónaki ete ezalaki na
motuya monene koleka bisengo ya lisumu, mpo atiaki miso na ye
epai na libonza.” Mose ayebaki ete bato yango bazalaki bapóti-
potopóto te; bazalaki libota oyo ezalaki ná elaka.
88 Ye moko ayebaki nani azalaki. Akokaki koyebisa bango
te. Basengelaki koyeba yango bango moko. Ayebaki, ye moko,
mosala na ye, oyo e—esengelaki kosalama. Ayebaki ete Nzambe
atelemisaki ye mpo na ntina oyo, kasi akokaki koyebisa bango
te. Mpe na ntango nyonso oyo bazipamaki miso na ntina na
yango, atikalaki komimonisa polele polele ata moke te, kino ete
bango básosola yango. Na bongo, bamonaki elembo yango, mpe
bayebaki yango.
89 Alobaki: “Nakopesa Yisraele elembo. Zua língenda oyo;
kómisa yango nyoka. Bakoyoka yango te, na sima, tia loboko na
yo na ntolo na yo, bimisa yango, mibikisa na maládi ya mbálá,
na bongo bakondima yango. Na boye, soki baboyi koyoka yango,
zua mai na ebale Nili kuna, sopá yango na mokili mokauki, mpe
mai nyonso ekokóma makila.” Oyo wana ezalaki elembo mpo na
ekólo. Bato bakondima yango. Na ntango yango, baoyo babélemi
mpo na koyamba yango bakondima yango, ntango bakomona

elembo ya Nzambe kosala, kasi ekólo yango esengeli kozua eloko
ya ndengemosusu. Na bongo, Apesaki yango nyonso elembo.
90 Nzambe asalelaki moto moko, moto ya komikitisa, mosakoli,
mpo na kozala elembo ya suka ya lolenge ya ekólo oyo
wana. Nzambe, tindela biso moto mosusu moko. Télémisela
biso mosusu moko. Soki libota na Nzambe ebandi kobondela
mpo na likambo ya boye, Akotelemisa ye. Likambo ezali ete,
bato basengeli kozala na mokumba yango. Basengeli kolamuka.
Basengeli kososola. Basengeli koyeba ntango nini tozali kobika
na yango, mpe makambo nini ezali zinga-zinga na biso, liboso
bákoka mpenza kolamuka.

Bozali kokoba kobika bobele ndenge bobikaka ntango
nyonso. “Nasengeli kotonga ndako ya sika mobu oyo. Nasengeli
kosombamotuka ya kitoko koleka ya ba-Jones. Nasengeli kosala
boye.” Oh, makambo mingi na ntina na oyo! Ntango ososoli
ete, etali te…Ezali mabe te. Kasi osengeli kososola, ndeko, ete
biloko nyonso wana ekobeba.

Yesu alobaki: “Kobanga moto oyo akoki koboma nzoto te,”
bombe atomique ya Russie. Kobanga te ye oyo akoki kokómisa
nzoto oyo putulú ya volcan, na miníti moke: “Kasi bángá Ye oyo
akoki kokómisa nzoto lolenge wana mpe kobwaka molimo na
lifelo.” Yango nde.
91 Ndenge nazalaki kosolola na monganga moko, kuna na
lopitalo, ntango mama na ngai azalaki kuna, azalaki kolobela
ndenge science ezali monene, ndenge esalisaka makambo
ndenge na ndenge ya nzoto, mpe ndenge batiaka nkisi kati na
yango, mpo na komona ndenge ekoboma microbe moko boye,
mpe ekobátela momboto ya bomoi. Nalobaki: “Ezali malamu
mingi. Ezali mpenza kitoko.” Nayokaki ye mwa ntango moke.
Kasi nalobaki: “Monganga, wana ezali malamu. Nasepelaka
na yango. Ezali mpenza kitoko. Na bosólo, na—nazongisaka
matondi na Nzambe mpo na yango. Kasi, tala, bozali kolekisa
bomoi na bino mobimba mpo na koluka kozua eloko moko na
bozalisi. Kasi mpo na nini, na ntango moko, bokoki kokanisa
te na ntina na Oyo akelaki yango, Oyo asalaki yango, Oyo azali
Mozalisi na yango? Nzambe azali Mozalisi na yango.”

Koleka na motuya boni Mokeli aleki bozalisi oyo Akelá!
Mpo na nini totiáka litomba mingi na bozalisi, na ntango oyo
tokanisaka na ntina na Mokeli te Oyo asálá likoló ná nsé, mpe
asálá nzoto ná bomoi? Akoki kobebisa yango na ntango nyonso
oyo Ye alingi, mpo ezali ya Ye.
92 Oyo ekómi likambomoko yamalamumingi mpenza, kosalisa
nzoto na moto. Tosepelaka na yango. Bakoki kolongola líso
moko, longwa na moto moko kino na moto mosusu; kozua mwa
misisá mike-mike wana, kobimisa líso ya moto na libulu na
yango mpe kotia yango na libulu ya líso ya moto mosusu, mpe

moto yango akoki komona na líso yango. Oyowana ezali likambo
moko ya malamu mingi.
93 Kalakala, soki mama moko, ntango asengelaki kobóta
mwana, mpe mwa—mwana yango akokaki kobótama te,
asalamaki—asalamaki bongo, ete mwana yango akokaki
kobótama te: mama ná mwana, bango mibale, bazalaki kokufa.
Ezalaki solo. Kasi bino bozaláká koyoka yango mpenza te,
ezaláká ndenge mosusu, ntango mosusu botikálá koyoka yango
te. Kasi lelo bakoki komema mama yango, sima na ye kokóma
pembeni ya kobota mwana, mpe soki ma…ntango mama yango
akómi mpenza pene na—na ntango ya kobóta, ye mwasi…
bakoki komema mama yango na chambre moko, kopésa ye
mwa anesthesie, mpe kobimisa mwana yango, na mbótama ya
momesano, kozua bebe yango. Tosepelaka na yango.
94 Bólakisa ngai systeme moko. Soki okangi valve moko
awa esika moko, na systeme ya kokabola mai na engumba
oyo, mpe bótala eloko nini ekokóma na valve monene yango.
Okopanza yango.

Kasi, ata bongo, biso tokoki kokata lokolo, kokata lobóko,
pe, na ekamwiseli ya Nzambe, Akolekisa makila yango na nzela
mosusu, na seconde moko mpamba, mpe akolekisa yango noki-
noki na nzela mosusu. Bokobikisa bomoi ya moto. Nani akoki
kosala yango? Bóyebisa ngai.
95 Yo káta mosisá, káta tuyau monene ya mai awa esika moko,
wana ezali ko-pompé longwa na valve. Ekosala nini?Meka yango
mbalamokompe tálá eloko nini ekosalema. Ndenge ya koleka na
nzelamosusu ezali te. Esengeli ézonga kino na valve.

Soki Nzambe ábongisaka nzela te mpo makila yango
émilekela na nzela mosusu, na mbala moko, soki ezongi na
motema, okokufa. Mbala nyonso oyo mosapi na yo efinamaki,
ezalaki kufa, na mbala moko. Mbala nyonso ozokaki esika moko
boye, mpe mosisá to eloko mosusu ekátánaki, elingaki kozala
kufa, na mbala moko. Soki mosapi na yo ekatanaki, olingaki
kokufa. Esili. Elingaki kozonga mbala moko na motema na yo.
Elingaki koboma yo. Kasi Nzambe…
96 Sikawa, tokanisaka ete ezali malamu mingi. Tokanisaka ete
ezali malamu mingi. Mpe tosepelaka ndenge science, bakoki
kokangisa misisá yango mpo ébimisa makila te. Nyonso wana
ezali malamu. Kasi Nani ndeMotoOyo azalisaki yango? Bomoni?
Totálaka bisika nyonso na bozalisi yango mpe tobósanaka
Mozalisi na yango. Bomoni? Totalaka makambo ya mokili, mpe
tobósanaka makambo nyonso ya—ya molimo. Yango nde oyo
tosálaka.
97 Sikawa, basakoli ya Nzambe, bazalaka…bazalaka na
Liloba na Ye. Yango nde ntina oyo bato bandimaka bango.

Yango nde ntina oyo Nzambe alobaki na Mose, Alobaki kuna
na Genese, bisika mingi, na Esode, na bisika nyonso: “Soki

moto moko ayei kati na bino, oyo azali moto na molimo, to,
mosakoli…” “Sikawa ndenge nini tokoyeba makambo oyo?”
Alobaki: “Soki alobi likambo mpe ekokisami, alobi likambo
mosusu, ekokisami, na ntango wana bóndima yango.” Bomoni?
Ezali elembo.
98 Boye Apesaka Liloba na Ye, na bakambi te, na bato na
bonkonzi-na-nko te, kasi na basakoli. Khroutchev azali elembo
mpo na mokili te. Te, misie. Hitler azalaki elembo mpo na
mokili te. Kasi esika moko boye, epai moko boye, Nzambe azali
na mosakoli moko ya komikitisa, oyo azozela ngonga yango.
Azali elembo. Azali elembo oyo ekokweisa mokili mpe ekobikisa
Lingomba. Mosakoli!
99 Eliya azalaki elembo na eleko na ye, mosakoli Eliya.
Mpo na…

Azalaki mosak…azalaki elembo ya Liloba na Nzambe,
kosambisama mpo na Ezipito mpe lisiko mpo na Yisraele, soki
balingaki kondima ye.
100 Eleko ya Eliya wana ya masumu, ntango Yisraele mobimba
esilaki kopesa Nzambe mokongo, basilaki kozonga kati na
masumu. Basilaki kobósana etinda yango. Basilaki kobósana
likambo ya kokambama na Nzambe, Yawe monene oyo
afungoláká Mai-na-mbu Motane, mpe abimisáká bango na
Ezipito, námosakoli monene lokolaMose kati na bango. Basilaki
kobosana yango.

Biso tobosani yango. Bino ba-Metodiste bobosani John
Wesley. Bino ba-Lutherien bobosani Martin Luther. Bino ba-
Batiste bobosani John Smith. Mingi kati na biso tobosani
Charles Finney, oyo aleki bango nyonso.
101 Elobamaka ete ntuku libwa na nsambo likolo na mokama
ya bandimi ya Finney batelemaki ngwi. Ntuku nsambo na
mitano likolo na mokama ya bandimi ya Moody bazongaki sima,
na mobu moko. Mpe baoyo ya Wesley, etónga ya babulisami,
bazalaki ntango nyonso kozonga sima. Kasi Finney azalaki na
bango ntuku libwa na nsambo likolo na mokama. Mwa moto
moko mokuse, nzoto mike ná libandi, soki ayei na eteyelo
mpe abwaki miso likolo na eyanganelo yango, ndenge wana,
bato bazalaki kokweya sénza, mpo atikalaki na lisóbe, mokolo
mobimba kino Molimo Mosantu esimbaki ye. Asalaki yango.
Azalaki elembo, pene na mibu nkama mibale, kino na suka ya
kolamuka monene oyo Wesley ná bamosusu bazaláká na yango,
mpe kosambisama oyo ezalaki koya.
102 Azalaki elembo, libota ya masumu wana. Mpe lolenge Eliya
akokaki kotelema wana, ye moko, na mpiko mpe molende, moto
moko te elongo ná ye, kasi azalaki elembo yaNzambe.

Ba-nganganzambe nyonso oyo batikali balandaki Akába,
na lolenge ya makambo ya mikolo oyo. Bakómaki bato ya
makambo ya mikolo oyo, na libota wana. Kasi ndenge oyo

mobange Akába, to, mobange Akába, ná bozui mingi na ye
nyonso, oyo ememaki lingomba nyonso kati na Katoli-…to,
na bo-Katoliko te, kasi ezali likambo yango moko: kokota
na losambo ya bikeko. Ememaki bango esika oyo bakómaki
na zololo. Bamóko bakómaki kosámbela na ndenge oyo boye,
ná bonsomi:“Bokoki kosala nyonso bolingi.” Mpe bakotaki na
makambo ya lolenge wana.
103 Mpe Eliya atelemaki wana, ná mpiko nyonso, azalaki
ná YANGO ELOBI NKOLO. E Nzambe, pesa biso bato ya
ndenge wana. Abangaki te kolobela Yezabele lolenge oyo ya
ye. Azalaki na bobangi ya Akaba te. Abangaki te ete azaláki
na libunga. Atelemaki na mpiko nyonso, abélémaki liboso na
Akaba, mpe alobaki: “Ata mamwe ekokita te kino nakobéngisa
yango.” Amen.
104 Azalaki nini? Elembo mpo na libota wana ya masumu.
Yisraele amonaki yango? Te. Basekaki ye, batiolaki ye.

Asakolaki ete bokauki moko ekoya, ete mpasi, nzala, kokufa
nzala eko—ekoya. Mpe asakolaki na mpiko nyonso, atelemaki
ngwi ye moko, ná YANGO ELOBI NKOLO. Alobaki: “Nkolo,
basili koboma baoyo ya solo nyonso. Basili koboma bango
nyonso. Natikali bobele ngai moko, oyo natelemi ngwi ná Liloba
na Yo.” Kokoso yango ezalaki na ntina nini? Liloba na Nzambe.
Eliya alingaki kokangama na Liloba. Azalaki mosakoli ya
solosolo.
105 Basakoli mosusu basiláká koloba: “Oh, ee, ezali mpenza na
bokesenemingi te. Yawe alandelakamakambo te, boyebi.”

Yaweh alandelaka makambo. Esengeli kozala Liloba na Ye.
Mpe Eliya, na mpiko nyonso, atelemaki ngwi na Liloba yango,
ná YANGO ELOBI NKOLO. Nzambe apesaki ye sekelé moke,
mokolo moko. Alobaki: “Eliya, Nazali na bato nkoto nsambo,
awa, oyo ozali motatoli mpo na bango. Bazali na makasi esengeli
te ya kobima mpe kotatola yango. Bazobombana zingazinga na
ba-zamba. Kasi, ata bongo, na mitema na bango, bazali basali
na Ngai. Bafukameli Baála te. Bazobanga kosala yango. Kasi,
Nazopesa yo elembo, mpe yo ozali elembo. Telema wana, mpe
telema ngwi na Liloba na Ngai. Nakobatela yo. Pesa bango
elembo.” Aleluya!

Nzambe, tindela biso eloko moko ya ndenge wana, oyo
akozala elembo ya Liloba na Nzambe. Mpe elaka nyonso oyo
Nzambe alakaki ekotatolama kati na moto yango, mpamba te ye
azali elembo, elembo oyo babosani.
106 Oh, bakanisaki, lokola Akába azalaki mokonzi monene mpe
bikólo nyonso ezalaki kobanga ye, oyo wana ekokaki na yango.
Kasi Eliya azalaki elembo ya Liloba. Oyo wana nde mosakoli ya
solo, elembo ya Liloba. Boye na ntango oyo ye azalaki elembo ya
Liloba, bango bandimaki ye te. Bazalaki na ntina na ye te.

107 Azalaki elembo mpo na mwasi-mokufeli-mobali, ntango
Nzambe atindaki ye longwa na Ngomba Karmele, longwa na…
na mokele ya Kerite. Atindaki ye kuna, sima na ye koleisama
na biyanganga, mpe mokele kokauka. Akendeki na ndako ya
mwasi-mokufeli-mobali oyo. Oyo nde esika mpenza mpo na
motei kokende! Kasi akendeki kuna mpo Nzambe ayebisaki ye
ete ákende.

Kasi akendeki kuna, alobaki: “Napesi ye motíndo ya
koleisa yo.”
108 Mwasi yango asengelaki kozala elembo. Ye mobali
asengelaki kozala elembo. Na ntango ye mwasi yango azalaki
kuna, azalaki na faríni ya kokoka mpo na kosála mokáté moko,
mpo ye ná mwana na ye bália yango. Molangi ekoká mpo na
ko…Ná mafuta ya kokoka kati na molangi, ya kosalela ntango
moke, mpo na kosangisa ná yango. Alobaki: “Nabimi awa mpo
na kolokota nkoni mibale.”
109 Na ntongo yango ya nsómo, molunge makasi, ya kotumba
loposo, ntango mobange mobali yango, elongi etonda na
mandefu, ná suki ya pembe ekitá na mokongo na ye, ayáki wana,
ná libandi na ye ezongenga, ayékámáki na ekuke yango, mpe
alobáki: “Yélá ngai mwa mai ya komela,” mpe alobaki, “lisusu,
yélá ngai ndambo ya bilei na loboko na yo, mokáté.”
110 Alobaki: “Nazali na faríni ya kokoka te. Nabimi awa sikawa,
kolokota nkoni mibale, mpo na kosalela mwana na ngai mwa
mokáté. Nazali kaka na oyo ekoki mpo na kosálá bobele moko
mpo na ye ná ngai. Tokolia yangompe tokokufa.”
111 Alobaki: “Kobanga te, mpamba te, YANGO ELOBI
NKOLO.” Oyo wana nde moto oyo tosengeli na ye. Ezalaki
te: “Sikawa, ekoki ntango mosusu kosálema, ndeko mwasi.
Ekokoka ntango mosusu kosalema. Nayebi te.” Te, te. Eliya
ayébaki solo likambo yango. “YANGO ELOBI NKOLO. Mbeki
ekozanga faríni te, molangi mpe ekokauka te, kino mokolo oyo
Nzambe akotinda mbula na mokili.” Amen. Yango mpenza. Oyo
wana esengeláki kozala elembo ya kokoka mpo na ye mwasi
wana.
112 Ye azali kotalisa lingomba lelo. Sima na Eliya kofanda
esika na ye ntango moke…Azalaki na mwana moke ya mobali.
Mwana yango abélaki. Bokono na ye ezalaki mpenza makasi
kino azalaki lisusu na mpéma kati na ye te. Akufaki. Bongo
mwasi yango asalaki nini? Lingomba esilá komona bilembo
yango. Kasi, likambo ezali ete, bobele na ntango oyomwa kókóso
eyáká, nokinoki, akolinga kopámela lingomba mpo na yango.
Alingaki kopámela Eliya. Alobaki: “Yomoto na Nzambe, sikawa
oyei awa mpo na kotangela ngai masumu na ngai mpe kolongola
bomoi ya mwana na ngai.”
113 Eliya azuaki mwana yango, amataki na likolo, kuna, epai
wapi azalaki kolálá, alálisaki ye na mbeto na ye, amitandaki



ELEMBO YA SOLO OYO ETIOLAMI 23

likolo na ye, alobaki: “Nkolo Nzambe!” Aleluya! “zóngisa elimo
yamwana oyo.”Mpemwana yango alamukaki.
114 Akitaki na ye na nse. Mwasi yango atalaki mwana, na sima
atalaki ye, na bongo ayebaki ete eloko moko ezalaki wana.
Alobaki: “Na likambo oyo nde nayebi ete Liloba na Nzambe
ezali na monoko na yo.” Amen. Azalaki elembo epai na mwasi-
mokufeli-mobali wana. Ntango amonaki nguya na Nzambe, Oyo
apesaka bomoi to akoki koboma, kozongisa ebembe ya bebé na
ye na bomoi, alobaki: “Na nzela na likambo oyo nde nayebi ete
ozali moto na Nzambe.” Ayebaki yango.

Lelo oyo, bikólo elingaki koseka yango, ndenge basalaki na
eleko wana. Bakondima yango te. Kasi mwasi yango ayebaki
ndenge mosusu. Ezalaki elembo na ntango wana, ndenge ye
azalaki elembo, mpo na kosekwisa ebembe ya mwana na ye.
Basakoli yango bazalaka ntango nyonso bilembo yaNzambe.
115 Na bongo ntango Eliya abengisaki sukisa ya likambo,
alobaki: “Soki Nzambe azali Nzambe, bósalela Ye. Soki Baála
azali nzambe, bósalela ye.”

Lelo ekokaki kozala mokolo ya bikamwa mpo na Eliya, boye
te? Soki politiki ezali nzambe, bósalela yango. Tozui eloko nini
na politiki? Tosili kosala nini? Tozui eloko moko te bobele ebelé
na libebi. Tozui eloko moko te.

Kasi tosili kobungisa nyonso, pene na baninga nyonso oyo
tozalaki na bango, kati na bikólo. Awa, na mpóso eleki, touti
kobungisa bikólo mibale to misato koleka, na communisme.
Tozali kofutisa bato mpako, kozua mbongo na bango, mpe
kotinda yango kuna, mpo na koleisa bato yango, baoyo bazali
kokota na communisme, bobele ntango bakómi malamu. Ezali
bokósi. Ezali solo.
116 Tolobaka ete tozali Baklisto. Tika tózala lokola Baklisto,
kasi, ezali te na koleisáká bango biloko ya ndenge wana. Oyo
wana ezali eloko moke oyo—oyo…Moto nyonso ya motema
malamu akokoka kosala yango. Oyo wana ezali losambo. Ezali
lobiko te.

Bato mingi babúlunganisaka losambo ná lobiko. Losambo
ezali koleisa basi-bakúfélá-mibali ná babólá, mpe bongo na
bongo. Oyo wana ezali losambo. Kasi lobiko ezali Mbotama ya
sika, kobotama mbala mibale. Yango ekeseni. Losambo, Islam
ezali losambo. Ba-losambo ezali ebelé.
117 Sikawa, likolo na Ngomba Karmele, mokolo wana ntango
abengisaki sukisa ya likambo, abengisaki Akaba ná ba-
nganganzambe nkóto na nkóto, baoyo bazalaki na témpelo ya
ba-denomination na bango, abengisaki bango likolo na Ngomba
Karmele, alobaki: “Bómata awa. Bóya kokutana na ngai awa.
Nakozala wana liboso na lisanga yango mobimba.” Asalaki
nini? Azalaki na YANGO ELOBI NKOLO. Azalaki kobanga te.

Alobaki: “Bópesa mbeka ya ngombe mobali. Bóbelela Baála.
Tika ete Nzambe oyo akoyánola namóto ázalaNzambe.”
118 Na bongo, mói mobimba…kobanda ntongo kino sima
na bilei ya mpokwa, bazalaki kopumbwa-pumbwa likolo na
etumbelo. Bazalaki komizokisa. Babélélaki. Bagángaki makasi.
Eliya azaláki kotámbola-tambola, alobaki: “Bóganga mwa
makasi koleka. Ntango mosusu asali mobembo ya kolóbo
mbisi, to eloko moko boye. Azali kolandela makambo, to eloko
moko boye.”

Mpamba te, azalaki na YANGO ELOBI NKOLO. Azalaki na
kimia namotema. Azalaki na Liloba na Nzambe.

Ndeko mobali, ndeko mwasi, eloko mosusu nini moto akoki
kozala na yango bosenga koleka elaka ya Nzambe? Nzambe
alobaki Akosala yango. Ezali Abalahama. Amonaki ete Nzambe
azali namakoki ya kokokisa likamboAsilaki koloba. Ayebaki ete
Nzambe akokaki kosala yango,mpoNzambe alobaki bongo.
119 Na boye a—na boye abengisaki bango bámata kuna.
Na bongo bazalaki komizokisa-zokisa, koganga makasi mpe
kobélela mói mobimba, kino na mbeka ya mpokwa. Bongo,
Eliya, bótala ndenge asalaki. Likambo ya liboso asalaki, ezalaki
kosangisa mabanga zomi na mibale.

Nzambe azali ya kokabwana te. Ba-denomination ekabolaka
mangomba, kasi Nzambe te.

Moto moko alobi: “Ozali Moklisto?”
120 “Ngai nazali Batiste.” Na boye eleki na yango te koloba ete
azali ngulu.
121 Alobi: “Ngai—ngai nazali Metodiste.” Ee, eleki na yango te
kozala ngulu, mpo na Nzambe.
122 Nalobi: “Ozali Moklisto?” Mpo na kozala Moklisto, osengeli
kozala lokola Klisto, kozala mongombo ya Bonzambe kati na
yo, ná Molimo Mosantu, lokola ekitaki Mokolo ya Pantekote.
Ezali kotótómwa te, kasi nalingi koloba Pantekote ya solosolo.
Bomoni? Malamu.
123 “Ngai nazali Pantekotiste. Ngai nazali mo-Unitaire. Nazali—
nazali mo-trinitaire. Nazali…” Oh, la la! Ezali na yango kaka
lokola koloba ete ozali eloko mosusu. Elakisi eloko moko te epai
na Nzambe. Yango nde ekabolaka.
124 Wana nde likambo esalemaki kuna kati na lisanga ya
banganga-nzambe wana. Kasi Eliya asangisaki mabanga zomi
na mibale oyo esika moko, kotalisa ete Nzambe azali bobele
Nzambe moko likolo na bango nyonso, asangisaki yango
esika moko.
125 Na bongo, ntango asangisaki yango esika moko bongo,
abomaki ngombe mobali mpe atiaki yango likolo na etumbelo,
likolo na nkoni. Alobaki: “Sikawa, mpo na kozala na kondima

mpenza ete mayele mabe ezali na likambo oyo te, bokende
kozuela ngai mbeki zomi na mibale ya mai.” Mpe asalaki ete mai
ékota mpenza na nkoni yango. Oh, Aleluya! Alingaki kotalisa
ete Nzambe azali Nzambe. Mpamba te, mpo na nini? Azalaki na
YANGO ELOBI NKOLO. Azalaki mosakoli. Azalaki na Liloba
na Nzambe.
126 Boye nde basalaki—basalaki bongo na eleko wana, soki
balobi ete bakobengana yo na lingomba, bakosala boye, to oyo
mosusu, soki obatisami naNkombo naYesu, námakambo nyonso
mosusu ya ndengewana: bolémá. Ezali YANGOELOBINKOLO.
127 Na mpokwa mosusu wana, moto moko malamu azalaki
kosolola na ngai, ayaki kozinga ngai na maboko na ye, mpe
alobaki: “Ndeko Branham,” alobaki, “nalingi kotuna yo likambo
moko.” Alobaki: “Soki okoki bobele kokakola mwa moke na
likambo oyo ozolobela.”

Nalobaki: “Likambo nini?”

Alobaki: “Likambo ya libatisi oyo.” Alobaki: “Mangomba ya
Chicago mpe nzinga-nzinga bazalaka na mposa na yo makasi,
kasi babángaka ete ólobela yango.”
128 Nalobaki: “Na bosólo, nakolobela yango. Na ntembe te,
nakolobela yango.”

Alobaki: “Ee, wana nde likambo se moko oyo batélemelaka
yo.”
129 Nalobaki: “Boye batélemelaka ngai te. Nazali Moto oyo
alobaki Yango te. Nzambe alobaki Yango. Nabeti mondenge
na bango nyonso, báyá kotalisa polele ete Yango ezali lokuta.”
Bomoni?
130 Alobaki: “Ee, omoni, bo—bosengelaki koyokana mpe kosala
boyokani na bandeko.”

Oyo wana nde likambo yango moko oyo balingaki ete ásala.
Amen. Nzambe akakolaka te. Te, misie. Akakolaka te.

Alobaki—alobaki: “Sikawa, Ndeko Branham, nalingi kotuna
yo likambomoko.Mwanje naNkolo a…”Alobaki: “Biso nyonso
tondimaka Mwanje na Nkolo. Mwanje na Nkolo moto ayebisaki
yo Bongo?”
131 Nalobaki: “Etali ngai te oyoMwanje na Nkolo alobi. Soki Ye,
Mwanje na Nkolo, Akoloba Bongo. Kasi soki Alobaki likambo
moko ya bokeseni, Azalaki Mwanje na Nkolo te.” Nalobaki:
“Etali te oyo Mwanje, to soko eloko nini alobi, Polo alobaki:
‘Atako Mwanje moko ya Likolo atei bino Nsango mosusu, tika
ete álakama mabe.’”
132 Banje mpe bato nyonso, eloko moko ya mosuni, oyo etondi
na lolendo, elobami na ntina na Banje. Joseph Smith, Brigham
Young, ná binzambi-nzámbi mosusu nyonso, ba-Adventiste mpe

mosusu nyonso, bamonaka makambo ndenge na ndenge ya
bongo, kasi ekeseneke ntango nyonso na Liloba.
133 Kasi Nzambe atátolaka Liloba na Ye. Ezali Liloba na
Ye. Nalobaki: “Ezali Liloba na Nkolo. Na ntembe te. Nyonso
oyo ngai nasilá koyeba, Ye moto alakísá ngai yango. Natikálá
kokota na eteyelo ya líkindo to eteyelo moko te. Eutaka nde
na Ye.” Nalobaki: “Soki ekesanaki…Soki ekesanaki na Yango,
nalingaki kondimela Ye te. Mpamba te, oyo wana ezali Liloba na
Nzambe, eyaka liboso. Makambo mosusu nyonso ézala lokuta.”
Liloba na Nzambe, bókangama na Yango.
134 Na bongo, Eliya, ntango asilisaki, apolisaki ba-nkoni yango
nyonso na mai, ná mbeki zomi na mibale ya mai. Asopaki yango
likolo na yango. Abimaki kuna na kimia nyonso mpenza. Mpo
na nini? Nzambe akoki kokosa te. Nzambe nde alobelaki ye.
Alobaki: “Nkolo Nzambe ya Abraham, Yisaka mpe ya Yisraele,
tika ete éyébana lelo ete Ozali Nzambe, mpe ngai nazali mosali
na Yo. Ete nasali oyo na etinda na Yo, mpamba te ezali YANGO
ELOBI NKOLO. Nasali oyo mpo Yo oyebisaki ngai ete násala
yango, mpamba te elongobani ná Liloba na Yo. Tika ete éyébana
sikawa ete Ozali Nzambe.”

Mpe Móto na Nzambe ekitaki, etumbaki mbeka, nkoni oyo
emelaki mái, epelisaki mabanga, mpe biloko nyonso mosusu,
mpe ezikisaki nyonso. Na bongo Yisraele bagángaki, bato nkóto
nsambo: “Tika ete Nzambe ázala Nzambe.”
135 Eliya, ezali mpemza kitoko komona mwa mobange alembá
wana, akóndá, ná nzoto mobimba eyútá, mwa língénda na
loboko, mwa mbeki ya mafuta na mopanzi, alati eteni ya mposo
ya mpate. Ee, balingaki kobwaka ye na bolóko, lelo, soki álekaki
na balabala; kasi bazotika basi báláta ba-kupé; kasi, na ntembe
te, balingaki kosala yango te, bomoni, ndenge wana, kobima
libanda. Na bongo, kasi tala bayaki. Bakitaki kuna, bakatisaki
na ngambo kuna, koleka ngomba, ná língénda yango.
136 Sikawa, Ngomba Karmele ezali mwa—mwa esika moko ya
mpamba te, katikati na bilíkí. Ezali ngomba monene. Ematá,
lokola litúmu boye, ematá kino na sónge moko, mpe etáli mbu na
nse. Mpe Eliya ná Gehazi bamataki likolo, kino kuna na sónge.
Mpe kuna, Eliya akweyaki elongi na nse, mpe abandaki kolela
epai na Nzambe, ná mokongo na ye etali na ngámbo ya Wésti,
na ngámbo ya moi. Mbula misato ná sanza misato, ata mamwe
ekweyaki te. Alobaki na Gehazi: “Kende kotala soki okomona
elokomoko, lipátá kuna, likolo namai-na-mbu.”

Atelemaki likolo na ngomba yango, kotálatala ngambo kuna,
alobaki: “Nazomona eloko moko te.”
137 Atikalaki bobele wana. “Nzambe, soki bato oyo babongoli
motema, soki bato oyo bazongeli Yo, soki babelemi mpo na
kotika bolémá nyonso oyo mpe bazongi na Liloba na Yo, na boye,
Yo ozali Nzambe, mpo na koyanola na Liloba na Yo.”

138 Tika ete náloba likambo yango moko lelo. Kamátá ba-
denomibation oyo mpe búkábúká yango, bósana bokeseni ya
ba-denomination oyo, mpe tika ete bato bázonga na Liloba na
Nzambe, na nzela oyo esémbolaka. Nakotalisa bino polele ete
Nzambemoko azali, oyo akoki lisusu koyanola na nzela naMóto.
139 Tika ete bato básénga na Nzambe. Tika…?…bábéngisa
moto moko. Tika ete bato bábéngisa mosakoli. Nzambe
akotelemisa ye. Nabeti ntembe ná bikólo básala yango. Bókweya
bilongi na nse mpe bósenga na Nzambe, ete átinda mosikoli,
mpe bótala likambo oyo ekosalema. Bósala yango ntango moko,
Nzambe akoyanola. Nzambe asalaka yango ntango nyonso.
140 Akweyaki na nse mpe alobaki: “Nzambe, tika ete ésalema
lelo. Bato oyo kaka bazalaki kotelemela Yo. Bato oyo basili
kokabwana na ba-denomination ndenge na ndenge. Kasi, lelo,
Osili komitalisa Yo moko polele. Ozali Nzambe. Mpe bato
balobaki: ‘Bóbwakisa Baála.’ Mpe nasili koboma nkóto na nkóto
na ba-nganganzambe yango. Sikawa basili kolongolama na
nzela, Nkolo. Mabaku nyonso esili nye, bipekiseli mike-mike oyo
ekabolaki biso.”

Metodiste akosepela koya kosambela elongo na Batiste;
Batiste akosepela koya elongo na bato ya Pantekote; baoyo bazali
sembo na mitema kuna, bandimi nkóto nsambo wana. Kasi
bakoki kosala yango te. Soki basali yango, bakobengana bango
namangomba na bango. Bamosusu kati na bango bazali na ntina
na yango te. Bakoya, ata ndenge nini. Ezali solo.
141 Kasi tika bango nyonso bábwakisa makambo mabe wana,
mpe básangana elongo, mpe báloba: “Tokobósana bindimeli
nyonso oyo, ba-katekísimo ná makambo nyonso oyo totángaka.
Tika ete tózonga na Liloba na Nkolo.” Bótala likambo nini
ekosalema na ntango wana. Nzambe akotelemisela bango
mosakoli moko, na ntembe te, Akosala yango, ye oyo akomemela
bango Yango mbala moko, soki babélémi mpo na koyamba
Yango. Basengeli liboso kobondela. Nzambe azelaka.
142 Ezali kokamwisa te ete Nzambe alingaka ete bato bázala
kati na likambo yango? Ntango Yesu abwakaki miso na elanga,
Alobaki: “Mbumba na elanga eteli. Basali bazali mingi te.
Bóbondela Nkolo na elanga,” ezalaki Ye. “Bóbondela Ngai, mpo
Nátinda basali na elanga na Ngai.” Ezali na eteni oyo bosengeli
kosala. Nzambe azali kozela ete Lingomba na Ye ébélela Ye.
Asalaka ntango nyonso bongo. Lelo, Nzambe azali kozela ete
bato básénga mpo mosali na Ye ábanda mosala. Mpe mosali
yango akoki kobandamosala te soki bato babondeli te.
143 Kuna, Yisraele akokaki kobanda mosala te, ná bilembo
mpe bikamwa, soki bakweyaki bilongi na nse te mpo na
kobondela kosenga mosikoli. Nzambe azaláki na mosikoli na
Ye. Nzambe azaláki na mosakoli oyo azalaki kozela kuna
na lisobe, abátelaki ye kuna mibu ntuku minei, kozeláká

ete bango bámilengela, bábondela. Kasi ntango bamilengelaki
mpe babandáki kobóndela, na ntango wana Nzambe atindaki
mosikoli.

Nzambe akosala likambo moko lelo, soki bato bakoki
kosangana elongo, kobanda kobondela. Malamu.
144 Azalaki elembo mpo na basakoli ya lokuta wana mpe ná
Akaba, ete azalaki mosali ya Nzambe. Azalaki mosakoli na
Nzambe. Na sima, azalaki mpe elembo mpo na Yisraele, mpo
akokaki kokanga likolo to kofungola likolo, na ntango alingaki.
Sólo, azalaki bongo.

Bólakisa ngai moto oyo akoki kokanga likolo, bólakisa ngai
moto oyo akoki kofungola likolo, libanda na Nzambe. Mpe
Liloba naNzambe, to, Liloba naNzambe ezalaka ná basakoli.
145 Mika, elembo mpo na Yosafata. Mika azalaki elembo mpo na
Yosafata, eteNzambe abátelakamosakoli ya solo na loboko.
146 Sikawa bótala. Azalaki na basakoli nkama minei, Akaba,
mpe abengisaki basakoli nkamaminei yango. Mpe bango nyonso
na monoko moko balobaki na ye. Mpe ata bongo, na nse na
motema ya Yosafata, moto na Nzambe, ayebaki ete likambo
moko ezalaki kotambola malamu te. Ayebaki ete likambo
moko ezalaki kotambola malamu te. Alobaki: “Ozali na moko
mosusu te?”
147 “Sima na bato nkama minei kozala wana?” Alobaki: “Baoyo
nyonso bazali basakoli, basakoli na Yawe.” Ezali ba—ba-
Metodiste, ba-Batiste, ba-Presbiterien, ba-Unitaire, oh, holala,
holala, ba-Trinitaire mpe bato ya ndenge na ndenge nyonso.
“Tozali na bango nyonso awa, mpe ná endimeli moko balobi ete
oyo ezali ekólo ya monene koleka. Tozali na eloko ya kobanga
te.” Ezali lokola mwana moke azobeta piólóló na malíta, boyebi,
ntango oyo azobanga. Bómitungisa na ntina na yango te.

Alobaki: “Kasi ozali na mokomosusu te?”
Alobaki: “Oh, iyo, mosusu azali awa, kasi,” alobaki,

“nalingaka ye te.” Bomoni? Alobaki: “Alobaka ntango nyonso
mabe mpo na ekólo oyo. Alobaka ntango nyonso ete likambo
moko ya mabe ekokómela biso.”
148 Yosafata alobaki: “Nako—nakosepela koyoka ye.”Oh, iyo!

Azalaki nini? Elembo. Etali te bibongiseli to ba-
denomination boni ezali, Nzambe azalaka ntango nyonso na
mosakoli oyo akangamaka na Liloba.
149 Yosafata ayebaki ete Akaba asilaki kolakelama mabe,
mpamba te mosakoli ya solo wana, Eliya, oyo azalaki elembo
mpo na bikolo, alobáká: “Ba-mbwa bakoléta makila na yo,
mpo na kokóma na oyo.” Ezali solo. Ayebaki ete likambo
yango ekokómela bango, ye ná Yezabele. Ayebaki ete esalemaki.
Bomoni?

150 Mpe Mika, Mika alobaki…Ba—bapusanaki pene na ye
mpe balobaki: “Sikawa, yóka, soki olingi kokota na lisanga
oyo ekoya, nakoyebisa yo eloko nini ósala. Ndima ete batei
nyonso oyo balobi solo. Omoni? Yebisa ye: ‘Bókende kuna.’”
Mpe balobaki: “Yo ndima kaka.” Balobaki: “Yoka likambo
tokosala. Tokosala…Tokosala nyonso mpo ókota na ebongiseli
na biso, soki okosala bobele yango, omoni, soki bobele okosala
mobémbano awa na mwa makambo mosusu oyo olobelaka.
Talisa bobele, kende koyokana ná bango, kóba elongo ná
bango.” Ha-ha! Bokoki kobanza ete mosakoli ya solo ya Nzambe
akobima libanda na Liloba na Nzambe? Bokoki?

“Ee,” bato yango balobaki, “kasi, tomonaki emononeli,”
basakoli nkama minei wana. “Toyebi. Tozali basakoli. Toyebi,
mpo tozali basakoli.”
151 Mika alobaki: “Natii ntembe te ete bomonaki emononeli.
Natii ntembe ata moke te, ete bomonaki emononeli, kasi
elongobani ná Liloba wana te.” Amen. Alobaki: “Ngai mpe
namonaki emononeli.” Amen. Oh, mawa! Azalaki elembo.
Azalaki elembo. Alobaki: “Namonaki emononeli, mpe namonaki
Yisraele, lokola bampate bazangi mobateli, bapalangani likolo
na ngomba.”

Pe moyangeli mokonzi yango, episkopo, abélémaki mpe
abetaki ye mbata na monoko. Alobaki: “Molimo na Nzambe
ekendeki wapi ntango elongwaki na ngai?”
152 Alobaki: “Okomona ntango okozala na boloko. Okomona.”

Ye, Akaba alobaki: “Bóbwakamoto yango na boloko. Bóleisa
yemápa ya bolózi, mpe bópesa yemai ya bolózi, mpo na komela.”
Alobaki: “Ntango nakozonga na kimia,” alobaki, “ntango wana
nakotála likambo na ye.”
153 Mobange Mika azalaki wana ná YANGO ELOBI NKOLO.
Alobaki: “Soki ozongi mpenza, Nzambe asololaki na ngai te.”
Hum! Yango mpenza. Azalaki nini? Azalaki elembo, ete basakoli
na Yawe, basakoli na Nzambe bakangamaka ná Liloba na
Nzambe.
154 Soki bozali na mosakoli oyo alobaka ete bosengeli
kobatisama na bibiangelo ya “Tata, Mwana, Molimo Mosantu,”
ezali mosakoli ya lokuta. Soki bolobi ete mosakoli moko azali
kati na bino, oyo alobaka: “Ba-Nzambe bazali misato,” ezali
mosakoli ya lokuta. Likomi ata moko te ezali mpo na yango.
Ezali solo. Kasi mosakoli ya solo ya Nzambe akokangama ná
Liloba yango.Mpe soki emononeli na ye ekeseni na Liloba yango,
azali mosakoli ya solo longwa na Nzambe te.
155 Esika moko te, na Biblia, moto moko te asílá kozua libatisi
na bibiangelo ya “Tata, Mwana,MolimoMosantu.”
156 Bótala Polo, kuna na boloko, mwa Moyuda moko, ya zólo
egumbámá, ná libandi, alali wana, asalaki mibu ntukumibale na

boloko ya ba-Roma. Akomakimikanda oyo. Sikawa, bokanisi ete
basi batei bakanisaki ninimpo na Polo, ntango alobaki: “Tika ete
basi yango báfanda kimia na ba-losambo. Napesi bango nzela ya
koteya te”?Nabanzi ete bakokakimpenza kosilisa ye loposo.

Bokanisi ete ba-episkopo yango bakanisaki nini, ba-
episkopo yango, ntango bazalaki koloba makambo ndenge na
ndenge nyonso wana, “Tika likambo oyo awa, likambo oyo awa,
nionso oyo, oyo kuna,” Polo azoyebisa bongo? “Ye azali nani
mpenza, moto oyo azali kuna na boloko?” Kasi asilaki kokutana
na Yesu. Ayebaki makambo oyo azalaki kolobela.

Mpe uta na etónga moko wana, sima na liwa ya Polo,
sukasuka basalaki, uta na etónga wana ná ba-episkopo mpe
bato minene, kino na Likita ya Nicée, nde basalaki lingomba
Katoliko, batángwaki na Liloba na Nzambe. Kuna nde likambo
ya “Tata,Mwana,MolimoMosantu” ekotelaki. Nabetimondengé
na moto nyonso, bisika nyonso, bikólo nyonso, átalisa polele soki
ezali bongo te.
157 YANGO ELOBI NKOLO. Libatisi ya kosalela ebiangelo ya
“Tata, Mwana, Molimo Mosantu” ezali lokuta. YANGO ELOBI
NKOLO. Napesi mitindo na moto nyonso kati na bino, oyo azali
awa to akoyoka bande, oyo atikalá kobatisama te na Nkombo na
“YesuKlisto,” ábátisama lisusu naNkombo naYesuKlisto.
158 Polo, na Misala, 5:9, to, 19:5, alobaki: “Bozuaki Molimo
Mosantu uta bondimaki?”

Balobaki: “Toyebi te sokiMolimoMosantumoko ezalaka.”
Alobaki: “Na bongo, bobátisamaki na nini?”

159 Balobaki: “Tobátisamaki,” kasi na libatisi ya Boklisto te.
“Tata, Mwana, mpe Molimo Mosantu” ezali libatisi ya

Boklisto te. Ata Moklisto moko te atikálá kobatisama ndenge
wana, na Biblia to na mibu nkama na nkama sima na Biblia.
Ezali endimeli ya ba-Katoliko, kasi Mateyo ya Boklisto te.
Bólakisa ngai na Biblia. Ezali—ezali kobúba. Ezali misala ya
milimo mabe.

Nalingi koloba te ete bato oyo babatisami ndenge wana
bazali bongo. Nzambe azali na bato mingi kuna lelo, baoyo
bayebi na bango malamu koleka wana te.
160 Kasi, ngonga esili kokóma, tosengeli kozonga na Liloba
soki tolingi ete Nzambe ákoka kosala lelo ndenge Asalaki na
ntango wana.
161 Nalobaki na mama na ngai ntango akómaki pene na liwa,
liboso ákufa. Nalobaki: “Mama, ntango nakómaki Moklisto,
lokola mwana mobali, nabandáki kolukaluka mpo na koyeba.
Nayebaki ete Nzambe moko azalaka, longwa na bimononeli
oyo bino boyebi, ná makambo oyo ezalaki kosalema na bomoi
mobimba.”Nalobaki: “Na sima namonaki ete lingombaKatoliko
elobaki: ‘Biso nde tozali lingomba. Oyo Biblia elobi ékosala



ELEMBO YA SOLO OYO ETIOLAMI 31

bokeseni moko te. Tondimaka ete Yango ezali mabe te, kasi, biso
tozali lingomba. Oyo biso tolobaka, Nzambe akangaka yango
na Likolo.’ Na boye, na bongo basalaka yango lolenge oyo boye.
Ezali nzotomoko. Ba-Luterien balobaki: ‘Bazali na libunga. Biso
tondimaka yango lolenge oyo boye.’ Ba-Batiste balobaka: ‘Bango
nyonso bazali na libunga. Biso tondimaka yango lolenge oyo
boye.’ Mpe ezali na ba-nzoto yango nkama na nkama.”

Ee, ndenge nini bokoki mpenza kozala na kondima? Nani
kati na bango azali na solo? Ezali bobele na Eloko moko ya solo.
Nayebaki Yango te na ntango wana.
162 Nalobaki: “Mama, nazongaki na Biblia mpe namonaki
lolenge nini bantóma yango ya ebandeli, lolenge ya lingomba
nini bazalaki na yango, lolenge nini bateyaki, mpe makambo
basalaki. Nasalaki yango mpenza ndenge bango basalaki yango,
ndenge Biblia elobaki, mpe nazuaki mbano ndenge moko.”
Amen. Bólimbisa elobeli oyo, kasi ba—bayebaka elengi ya eloko
soki oléi yango. Ezali solo. Nazuaki mbano ndenge moko na oyo
bango bazuaki. Iyo.
163 Na bongo, bokoki kotia motema te na eloko oyo ezali na
lolenge nkama mwambe ya kokesene, lolenge oyo boye mpe
lolenge oyo kuna.

Na sima namonaki, na Biblia, ete Yesu Ye moko alobaki:
“Moto nani akozua Liloba moko ya Buku oyo, to akobongola
Yango; moto nyonso oyo akobakisa eloko moko na Yango, to
akolongola eloko moko na Yango; ndenge moko mpe eteni na ye
ekolongolama na Buku ya Bomoi.” Elakisaki ete nkombo na ye
ekomamaki kuna,mpenzamalamu, kasi ekolongolama. Oh!
164 Tosengeli kozonga na Liloba oyo. “Likolo ná nse ekoleka,
kasi Liloba na Ngai ekokweya ata moke te.” Iyo, misie. “Tika
ete liloba ya moto nyonso ézala lokuta. Oyo ya Ngai ézala solo,”
elobaki Yesu. Tókangama na Liloba. Iyo. Oh, holala! Iyo.
165 Yosafata ayebaki ete Nzambe abatelaka mosakoli ya solo, ya
solosolo oyo akangamaka ná Liloba na Ye mpe akokakola Yango
te. Te, misie.
166 Akangamaki semba náYango.Nkamaminei batelemelaki ye,
ná masakoli na bango, mpe. Kasi oyo ya ye ezalaki Liloba na
Nzambe, ná bilembo mpe nyonso wana.

Mpe nalobi, lelo, eloko oyo tosengeli na yango lelo ezali moto
moko, mosakoli, oyo akotelema kati na biso, oyo akokangama
ná Liloba na Nzambe ata soko moko nani alobi nini, to ata
denomination elobaki nini.
167 Mika azalaki na boyokani ná moto moko te. Mose azalaki na
boyokani ná moko moko te. Nowa azalaki na boyokani ná moto
moko te. Ata moko te na kati na bango atikalá kosala boyokani.
Nyonso etelemelaki bango. Kasi bazalaka bilembo na mikolo ya
mabe, yambo ete Nzambe átinda kosambisama. Mpe Nzambe

abátelaka Liloba na Ye mpe alingaka ete Liloba na Ye étósama
na bato na Ye. Nkembo na Nkolo.

Sikawa, tobandi kokóma pene na kosukisa, na mwa miníti
moke sikawa. Sikoyo bóyoka na bokébi.
168 “Moto moko atindamaki na Nzambe, nkombo na ye ezalaki
Yoane,” mosakoli-elembo. Liboso Yesu áya mpenza na mokili,
mpo na komitalisa Ye moko, Atindaki mosakoli moko liboso na
Ye. Asalaki bongo? Atindaki mosakoli, Eliya ya Kondimana ya
Kala, asakolamaki ete akoya na nguya ya Eliya yaKondimana na
Kala. Asengelaki kozala mosakoli-elembo ete Yesu azalaki koya,
ete esengelaki na Masiya moko áya.
169 Mpe Yoane abimaki na lisobe, azalaki elembo, ete Masiya
Azalaki na nzela. Ntango Yoane amonanaki, Yisraele asengelaki
koyeba yango, na nzela ya basakoli na bango.

Wana nde esika oyo bato bazangaka likambo yango.
Bandimaka basakoli na bango te. Bandimaka te. “Biso
tondimaka te ete makambo oyo Petelo alobaki Mokolo ya
Pantekote ezalaki solo.” Bandimaka te ete ezali solo. Bandimaka
te makambo oyo Polo alobaki, makambo moko oyo Petelo
alobaki. Alobaki: “Soki Mwanje auti Likolo atei liloba mosusu,
álakelama mabe.” Bango bandimaka yango te. Bomoni?
Bandimaka yango te.

Bandimaki mpe basakoli na bango te. Soki báyebaka,
balingaki koyeba ete Yisaya alobaki: “Ekozala na mongongo ya
moto moko kogánga kati na lisobe, oyo ekobongisa nzela liboso
na Nkolo.” Basengelaki koyeba yango. Azalaki mosakoli, moto
monene kati na basakoli. Alobelaki bango, kasi bandimelaki ye
te. Te, te. Alobaki: “Masiya azali koya.”
170 Moto yango azalakimoto atindami naNzambe. Oh, bandeko!
Bato ya kolanda ye bazalaki te. Nzambe apesaki ye balandi,
etónga moké, kaka ndenge Asalaki mpo na Eliya. Nzambe
apesaki ye balandi na ye. Azuaki bango na ebongiseli moko ya
politiki te. Ateyaki Liloba, akangamaki na Liloba na Nzambe,
mpe Nzambe apesaki ye etónga moké. Eliya akangamaki na
Liloba naNzambe. Nzambe apesaki ye etóngamoké.
171 Moto oyo azalaki na boyokani te. Azalaki na balandi te,
na boyokani moko te, azalaki moto ya denomination moko te,
asengaki eloko moko te mpe abangaki eloko moko te. Wana
ezalaki Yoane. Mpo na nini? Azalaki moto oyo atindami na
Nzambe. Yango nde ntina oyo atelemaki ngwi. Azalaki Eliya
mpenza oyo atelemaki wana, mpo na kondimisa bato ete Masiya
azali koya. Alobaki: “Nazali mongongo na ye oyo azali kogánga
kati na lisobe, ndenge mosakoli Yisaya alobaki. Bómibongisa
mpo na kokutana na Nkolo.”
172 Bafalisai ná Basadukai yango batelemaki wana mpe
bazalaki koswána na ntina na bilambá na bango mpe makambo
mosusu. Bobele ntango bazalaki koswana mpe kowélana na

ntina na yango, kati-kati na bango mpenza, Masiya ayaki,
azotambola.
173 Yoane alobaki: “Bótala, Ye wana.” Aleluya! Bótala ye.
Atalisaki Ye. “Yewana. Azali kati-kati na bino sasaipi.”

Pene na ntango wana, likolo engulumaki. Yesu akotaki na
mai. Mpe Yoane atatolaki ete amonaki Molimo na Nzambe,
lokola ebengá, kokita. Mongongo moko egángaki: “Oyo azali
Mwana na Ngai molingami, Nasepeli kofanda kati na Ye.”
Holala, Holala!
174 Yoane alobaki: “Sikawa ngai nasengeli kokita. Ye akomata.”
Oh,mosakoli nini oyo, elembompo na Yisraele! Iyo, misie.
175 Azalaki moto atindami na Nzambe, atako tata na ye
azalaki nganganzambe. Oh, iyo. Tata na ye, Zakari, azalaki
nganganzambe. Kasi bomonaki likambo yango? Nzambe
alingaki te ete mosakoli yango ásangana ná bibongiseli na
bango. Tata na ye alingaki komema ye na eteyelo na bango
ya líkindo, na denomination monene Songolo, kokómisa ye
motei malamu, boyebi, kokótisa ye kelasi mpenza, mpe kopésa
ye makambo kílíkili oyo asengelaki kozala na yango te. Kasi
Nzambe alingaki te ete bosoto wana ébébisa molimo na ye.
Bozali kososola? Akokaki kotika te ete moto yango ásangana
ná bibongiseli. Azalaki kati na moko na yango te, binzambi-
nzambi moko te, Bafalisai, Basadukai, Baelode, to nyonso oyo
yango ekokaki kozala. Nzambe alingaki kopesa yango nzela te.
176 Mbotama na ye ezalaki ya ndenge. Azalaki mwana moko ya
ndenge. Azalaki mosakoli. Papa na ye azalaki nganganzambe,
kasi Atikaki te ete ásangana ná bakósi na bango nyonso wana,
ba-losambo ya Bafalisai mpe nyonso wana. Asalaki nini? Ye
amemaki ye kuna na lisobempe akotisaki ye kelasi kati na bilíkí.
177 Kelasi malamu nini oyo! Amen. Akotisaki ye kelasi na
nzela ya kobikela makambo. Yango nde eleki malamu, koyeba
Nzambe. Ntango abimaki, ayebaki mpenza malamu oyo etínda
na ye ezalaki. Nzambe atatolaki etínda yango.

Epai wapi Ye atatolaki likambo yango? Na ebale. Sikawa,
soki bokoki kosukisa likambo. Bomoni? Na ebale!

Alobaki: “Nazali mongongo na ye oyo azali kogánga na
lisobe: ‘Bóbongisa nzela naNkolo, bósémbola nzela na Ye.’”
178 Yoane, moto atindami na Nzambe. Nzambe atikaki te ete
bosoto wana ébebisa ye. Ayekolisaki ye na lisobe, na nzela ya
Nzambe. Ayekolisaki ye na biteyelo na bango te, na líkindo na
bango te. Soki Ásalaka bongo, alingaki kotangisama makambo
oyo babimaka na yango na biteyelo ya lelo, biteyelo ya ndenge
na ndenge. Ezali bobele ba-Presbiterien te, ba-Batiste ná ba-
Metodiste te, kasi biteyelo ya ba-Pantekotiste, ezalimabe ndenge
moko, biteyelo nyonso ya líkindo, ezobimisa bango na esika
wana. Oh!

179 Boyei na ye, Molimo ayebisaki Yisaya. Boyei na ye, boyei na
Yoane, esakolamaki na Makomi. Yisaya 40:3 elobi, “Nakotinda
motindami na Ngai liboso na Ngai, bóbongisa nzela,” to, ezalaki
nde Malaki 3. Elobaki…Malaki 3 elobaki Akotinda motindami
na Ye liboso na Ye. Mosakoli, mosakoli ya suka, alobelaki ye.
Likambo ya suka elobamaki mpo na ye. Bómikanisela, Buku ya
suka yaKondimana naKala elobaki ete Eliya akoyampo na bana
ya Yisraele, liboso ya kotalisama yaMasiya.
180 Bosili komilengela? Buku ya suka na Biblia, Emoniseli,
etalisi biso ete kozónga na ye ekozala na mokolo ya suka, mpo
na lingomba ya Mabota, elembo. Bazali mpenza kozanga yango!
Asilaki kosakolama ete akoya lisusu, liboso mpenza na Boyei
monene mpe ya mibale ya Nkolo. NaMal-…NaMalaki mokapo
ya 4, na Emoniseli pe, mokapo ya 3, elobi na biso ete akozala
awa na mikolo na suka. Ye moko wana, akotelema na kati-kati
mpo na bato, ná etónga moké oyo Nzambe akopesa ye, akoya na
mikolo ya suka. Nzambe alobaki bongo. Akozala elembo mpo na
ekólo yaMabota oyo, ete ntango na ye esili nye.
181 Pe, bómikanisela, ntango akoti na mosala, ntango ekómi
pene. TóbondelampoNzambe átinda ye. Ntango ekómi pene.
182 Bobele na ntango oyo mosala na ye esilaki, Masiya
Amitalisaki. Bobele ntango oyo moto monene oyo akoya na
mikolo ya suka, akosukisa lotómo na ye, Masiya Akomitalisa.
Ekozala bongo. Ntango ekómi pene, boye ekozala malamu
tóbondela. Ekozala malamu bóbanda kobondela.
183 Elembo na Ye oyo epesami-na-Nzambe na eleko oyo,
ekotalisa polele oyo ye azali. Bato nyonso bakoyeba yango.
Nzambe akotatola yango. Akotalisa bilembo mpe bikamwa
oyo etikálá kosalema naino na mokili te, na nzela na yango.
Nalingi koloba te kolénga, kotetema, mpe koloba minoko ya
sika. Akosungama na Liloba na Nzambe, lokola moto oyo
asungamaki. Mpo na nini? Koya na ye esakolamaki, na Malaki 4
mpe Emoniseli 3, boye akoya. Eloko moko te ekopekisa ye; azali
koya. Amen. Akozala awa. Amen. Tika ete bato bákwéa bilongi
na nsé lelo mpe bábanda kolelela Nzambe, mpe bótala likambo
nini ekosalema. Bokomóna ye kotalisama na nguya. Iyo,misie.
184 Kokokana na Makomi, Nsango-elembo na ye ekozala
“bozóngisi”. Eloko nini ekozala ye…Tokoyeba eloko nini ye
azali? Ndenge nini tokoyeba ete ezali mpenza ye?
185 Boyebi, na ntango moko Yisraele atunaki likambo yango,
na Dutelonome, mokapo ya 20…molongo ya 20, nabanzi
ezali yango. Alobaki: “Ndenge nini tokoyeba ete oyo ezali
mpenza ye?”

Tokoyeba ndenge nini? Nzambe ayebisi biso ete tokoyeba
ye. Akosala nini? “Akozóngisa mitema ya bana na Nsango ya
solosolo ya Pantekote na ebandeli.” Holala!

186 Elembo oyo etiolami, elembo ya solosolo, kasi bazangi kozua
yango. Basalaka bongo ntango nyonso.
187 Kozonga na Lingomba ya solo, Nsango ya solo! Akozala
wana ye moko kotelemela denomination, na mpiko mpe
kozanga kobanga te, ná YANGO ELOBI NKOLO. Akokakola
ná denomination moko te. Akozala na eloko moko te ya kosala
ná yango; akosala maseki na likambo moko te. Akotelema
mpenza ngwi likolo na Liloba, YANGOELOBINKOLO. Nzambe
akotatola lotómo na ye na bilembo mpe bikamwa, emoniseli
monene ya Liloba, mpe akopesa yango na bato. Ezali mpenza
mokolo monene mpe ekómi pene! Lokola…Akotelema lokola
Petelo ná Yoane basalaki sima, naMokolo ya Pantekote.

Sima na Pantekote, batondisamaki na Molimo Mosantu,
babatisamaki kuna, bazalaki na esambiseli ya Koyangana.
Batelemaki ngwi kuna ná mpiko nyonso oyo ekokaki kosalema.
Ntango balobaki: “Topekisi bino kotéya lisusu na Nkombo
na Yesu.”
188 Alobaki: “Ezali malamu ete tótósa bino, to Nzambe?
Bómisambisa bino moko.” Baínga, batángá te. Amen. Bazalaki
basakoli. Bazalaki basakoli bapakolami na Nzambe. Bazalaki
bilembo yaMolimoMosantu. Bazalaki basakoli. Bayebaki.
189 Bazalaki lokola Yoane. Basilaki kozala kuna na Pantekote
mpe bazuaki eloko moko.

Bazalaki lokola mingi na batei na biso ya lelo te, bato
na lofúndo, loléndo mpo na ebongiseli monene oyo tozali na
yango, bato boni bazali na bitónga minene na biso. “Biso tozali
ebongiseli monene. Tosalaka mosala monene ya kopalanganisa
nsango-malamu.” Oh,mawa! “Oh, biso tozalaka na ebele na bato
koleka bango nyonso.” Ezali nini? Ezali kobendama na politiki.
Nalingi ete bóyoka na bokebi, miníti mibale to misato ekolanda.
Kobendama ya politiki.
190 Na ntembe te nauti koloba likambo moko, eleki miníti moke,
boyebi likambo nini nazali kolobela. Elembo oyo esakolamaki.
Natikaki yango kimia, natiaki yango na makolo na bino.
Bomoni? Ee, bobele mpo na bino awa te, kasi mpo na baoyo
bakoyoka. Ezali na makolo na bino. Bósala na yango nyonso oyo
bolingi. Bóbondela, mpe bokomóna Nzambe kokóta na mosala.
Bokomóna Ye kokokisa Liloba na Ye. Azali kozela.
191 Na ntango oyo ya ba-bombe atomique, mpe bato bazali
kobanga. Na Pentagone, bayebi eloko nini ya kosala te. Ná
bilembo eyebani te na likolo, ba-soucoupe volante, ná makambo
nyonso oyo Nzambe alobelaki liboso: Ntango ekoki mpo na Eliya
yango, (azali esika moko), ákota na mosala.
192 Tika été bato, tika été etónga moke yango, bato moke oyo
Nzambe akopesa ye, tika été bato moke yango bábanda kobelela
Nzambe, mpe bótala likambo oyo ekosalema. Ekomema sukisa
likambo na ekólo mobimba. Ekozala nguya moko oyo bamóná

naino te liboso. Kokoso na likambo yango ezali ete, mbala
oyo, ntango ekosila koleka mpo na bango, na ntango wana.
Bikuke ekokangama. Boye, bóbosana te, tozali na ntango ya
suka. Bóbondela.
193 Bótala likambo oyo tozali kobenga lotómo lelo. Tozali na
eloko nini? Sikawa, mpo na kosukisa, nalingi koloba boye. Tozali
na eloko nini? Tozali na eloko moko te. Bayike na bakambi
na biso ya minene koleka, ba-evangeliste na biso ya minene
koleka; moko na ba-evangeliste na biso ya minene alobaki:
“Soki nakoki komona zomi likolo na mokama ya bandimi na
ngai oyo bakotelama ngwi,mobumobimba, nakozongisampenza
matondi.” Na ntango oyo, ata kozonga sima koleka Finney te, oyo
azalaki na bango ntuku libwa na nsambo likolo namokama.

Polo azalaki na mokama, koleka nkama, nkama koleka
nkama. Moto moko abikisamaki, pe, atondisamaki mpenza,
ndeko mobali, akendeki koyebisa moto mosusu; mpe ayebisaki
moto mosusu; mpe ayebisaki moto mosusu; ekendaki kino na
ba-milió. Mpo na nini? Bazalaki na eloko moko. Batélémaki
na Liloba.
194 Lelo tozali bobele kokanisa na ntina na ebele ya bato. Ezali
nini? Ezali ebongiseli ya politiki. Soki toyei, evangeliste moko
monene ayei na engumba, eloko nini eyaka liboso? Ebelé na bato.
Soki ba-Metodiste nyonso, ba-Batiste, ba-Presbiterien, bango
nyonso, Bakosala boyokani na mwa makambo, ete: “Bakoki
koteya bobele oyo, kasi akoki koteya oyo wana te, mpe akoki
koteya oyo te, kasi akoki koteya oyowana,” bozali na eloko nini?
195 Mpe, bakendeke kuna, basi. Nazolobela nde ba-Pantekotiste.
Basi bakei kuna, kino likolo na etumbelo, bazali kokóba
kolobela yango.
196 Natélémelaka ntango nyonso likambo ya kobenga bato na
etumbelo. Ekozala malamu náloba yango. Nandimaka yango te.
Na Biblia, likambo ya ndengewana ezalaka te. Ndenge ninimoto
akoki koya soki Nzambe abengi ye te? Bokoki kopekisa ye te.
Bozali na ntina ya kobenga eloko moko te. Nzambe nde asili
kobenga ye. Kobenga na etumbelo ezali likanisi ya ba-Metodiste.
Ezali solo. Kobenga na etumbelo, bakangaka bango, balobaka:
“Yoane, oyebi, mama na yo akúfá kálá.”
197 “Ooh-ooh-ooh, iyo, ndeko mobali, ooh-ooh!” Oyo wana ezali
kobongwana te.
198 Awa, eleki mwa ba-mpokwa, likambo moko etalisamaki na
Louisville, yamwasi moko oyo bamemaki kati na sandukumoko,
batiaki ye likolo ya estrade na esika ya kobatela mandóki.
“Bato nkama na nkama,” elobamaki, “bakendeki mbango na
etumbelo.” Nsango-malamu ezali likambo ya kobangisa bato te.
Ezali likambo ya koyokela moto mawa te. Ezali kobongwana ya
kondimisama.

199 Bótala malamu mayangani oyo, ba-evangeliste minene oyo,
mpe ata na lotomo moke ya komikitisa na ngai, namitii pembeni
te. Ntango mosusu nayokaka mwa nsoni mpo na kobima. Ezali
solo. Tosengeli kosala nini? Kotelema mpe kobenga bato na
etumbelo mpo na kondimisa bango. Bana mike ya basi bakoya
wana,mpe bango nyonso bazali kolia bazooka, koloba: “Bomoni?
Bomoni? Nakei. Ah-ha.” Basi oyo bayaka kuna, ná suki bakátá
mpe bilongi bapakólá-pakólá, ba-Pantekotiste, bakotaka wana,
mpe bakobima, mpe bakoloba ete balobaki minoko ya sika.
Batikaka suki na bango kokóla ata moke te, mpe bazali kokóba
kosala makambo yango moko bazaláki kosala. Bokoloba na ngai
ete oyo wana nde kobongwana? Oyo wana ezali nde koseka
Nzambe. Biblia elobi: “Ezali lisumu mpe nsoni mpo na bango
kokátá suki na bango.” Ndenge nini mwasi oyo azali ná suki
bakátá akoki kopámela mwasi oyo apakolipakoli elongi na ye?
Ekozala malamu koyóka yango. Ntango ezali koya, oyo epasola
ekotiáma na mosisa ya nzete. Mpe nzete nyonso oyo ekobóta
mbuma malamu te ekokátama.

200 Likambo ezali nini? Ezalaki mabe, mpamba te, batei na biso
ya mikolo oyo, ya maloba, ná bitónga minene, mpe batóndá na
loléndo, bibongiseli bayebi na bango makambo na Nzambe te,
lokola Hottentot oyo ayebi na ye butu ya Ezipito te, na ntango
yango ekómaka. Bakendeke kuna…

201 Bongo soki bato wana na Pantekote bákendeke kuna mpe
bálobaka: “Sikawa, Yesu atindaki biso ete tómata awa mpe
tózela kino tokozua nguya longwa na Likolo. Sikawa, bandeko,
tosili kokokisa mikolo libwa awa. Tóyamba yango, na kondima.
Sikawa, tozali na Molimo Mosantu. Tóbima libanda, mpo tosili
kozala awa. Tosili kosala likambo oyo Yesu ayebisaki biso
tósala”? Babikeláká naino likambomoko te.

202 Bótika náyebisa bino likambo moko. Nayebi ete ezali
kotiama na bande, kasi boyoka yango, ata bongo. Boyoka.
Nalingi koyebisa bino likambo moko. Ezali nsoni. Bato
bamekaka ko…Natikálá kondima ata moke te ete Molimo
Mosantu ezali “kotetema.” Natikálá kondima ata moke te ete
Molimo Mosantu ezali “ndanga ya koloba minoko ya sika,
to kolela, to kogánga.” Oyo wana ezali kotótómwa ya nzoto.
Nandimaka ete Molimo Mosantu ekoki kosala yango. Kasi
Molimo Mosantu ezali kofandisa Bonzambe na kati. Nandimaka
ete ebele na bato oyo balobaka ete bazali na Molimo Mosantu
bayebi elokomoko te na ntina naYe. Okutani nde naNzambe.

203 Ndenge nini, Mokolo ya Pantekote, balobaki…Sikoyo,
lokola ba-Batiste lelo, ba-Presbiterien ná ba-Metodiste,
Nakotuna: “Bondimi ete bozali na…?”

204 “Oh, iyo, toyambi Yango, na nzela na kondima.”Na kondima,
eloko moko te. Ezali Yango te.

205 Ezali koningana, bosepelaka komona kolimwa na mói,
bokotéléma wana mpe bozotála mói kokende kolála, bozolela,
mpe mpisoli ezotanga, Oyo wana ezali Nzambe te, ezali
kotótómwa, longwa na eloko moko oyo ezali kati na yo. Oyoki
ete moto moko azali kobéla, to moto moko azali kobunda na
liwa, okogánga mpe okolela. Oyo wana ezali Nzambe te. Ezali
kotótómwa ya bomoto. Ndenge nini Nzambe…
206 Nasilá komóna bato na lisano ya ndembo, kokóma na esengo
koleka kino bibebu na bango ekobanda kolénga, mpe nyonso
wana. Bólóbela ngai yango te.

Tozali na bosenga ya kolamuka, lobiko. Bongo, ba-
Pantekotiste bakoya wana, bakotindika bato, mpe bakoyebisa
bango: “Ntango balobi minoko ya sika, bazui Molimo Mosantu.”
Mpe bamosusu kati na bango babikaka na bango bomoi ya
ndenge na ndenge nyonso, sima na nyonso.

Yoka, ndeko. Mokolo na Pantekote, ezalaki bongo te.
Batikálá kotalela minoko ya sika moko te to eloko moko. Wana
ezalaki bango kuna, bazalaki esika moko, na motema moko,
Nzambe akitaki, na bósóló mpenza, na katikati na bango.
Bamonaki, likolo na moko na moko na bango, ndemo ya Móto,
lokola boye, ezalaki likolo ya mitó na bango. Nzambe azalaki
wana. Ezalaki te: “Bóyamba yango na kondima, to kotótómwa.”
Batondisamaki na Molimo Mosantu, na sima babimaki mpe
babandaki koloba minoko na sika. Kasi, liboso, bakutanaki na
Nzambe.

Yango nde ezali likambo lelo. Bato bazali kotindika mpe
koningisa bato, kotótómwa, kasi ezali Molimo Mosantu te.
Molimo Mosantu ezali kofandisa Bonzambe na kati. Maloba na
yo ekómi Maloba na Ye. Nalobi na bino, eloko oyo tosengeli na
yango lelo, ezali kobiangama.
207 Bato bakokóta, basi na lolenge wana, bakokóta kuna,
bakoloba minoko ya sika, mpe bakobima na bango. Mpe soki
okei na bisika na bango, epai oyo bazalaka na ba-losambo na
bango…
208 Elingaki kozala malamu soki Billy azalaki awa. Nauti kozua
mokanda moko euti esika moko kuna, mokolo mosusu wana,
epai wapimwasimoko alobaki: “Nazali moto ya ebongiseli moko
monene…” ebongiseli ya monene koleka ya ba-Pantekotiste,
ebongiseli monene ya ba-Trinitaire. Balobaki: “Basi na biso
nyonso, Ndeko Branham, bango nyonso bakátáka suki na bango.
Ngai nazali na suki milai ya moindo.” Alobaki: “Nalingaka
yango ntango nyonso, mpamba te nandimi ete eutaki na
Nkolo.” Alobaki: “Natikálá kopakola-pakola te. Lingomba na
biso etéyaka ete oyo wana ezali makambo ya kala.” Alobaki:
“Balobaka na ngai, ntango nakangaki suki na ngai nwaní, na
sima, balobaki: ‘Keba, ozali na piné esili mopepe na sima,’ mpe
makambo ya ndenge wana. Balobaki: ‘Ozali na piné oyo esili—

esili mopepe sima ya motó na yo.’” Mpe alobaki: “Sukasuka
mobali na ngai alobaki: ‘Mpo na nini okati suki na yo te mpo
ózala lokola bango nyonso?’”

Sikawa nakomímokandamokompo na kotindela ye.

Alobaki: “Ezali bongo? Nayokaki moko na ba-bande na
yo, ete libatisi ya Boklisto ezali na Nkombo na Yesu Klisto.”
Sikawa, boyebi eloko nini akozua. Boye te? Alobaki: “Yebisa
ngai, Ndeko Branham. Nazali na nzala. Nalingi koyeba likambo
nini nasáláki.”
209 Ngai nakoloba: “Nsóni na mobali na yo wana, oyo azóngi na
ye sima. Mpe etónga ezángá-Nzambe wana oyo osámbelaka ná
bango, bimá kati na bango.” Ya solo. Nzambe akoki kobongwana
te. Ntango Nzambe alobi likambo, Alingi koloba yango. Etali
ngai te batei boni bazóngá sima, baoyo balingaka kokakola, mpo
na kozua ebongiseli monene to etónga moko. Tosengeli na bateyi
ya lobiko. Mibali oyo bakotelema mpe bakotika basi na bango
kosala bongo, nazali na elikia moke na ebikeli na bino lokola
Moklisto. Ya solo. Bóbongolamotema, to bokokufa! Oh,mawa!
210 Bakendeke kuna ndenge wana, kokóta na mangomba,
mangomba ya ba-Pantekotiste, babimaka mpe babongwanaka
ata moke te; batikalaka motindo moko, bakendeke liboso ata
moke te. Oh, mawa! Ezali nini? Ba-Yezabele ya mikolo oyo.
Na Biblia, ezali na mwasi bobele moko oyo apakolaki-pakolaki
elongi na ye, mpe Nzambe akabaki ye lokola bilei na ba-mbwa.
Ba-Yezabele ya mikolo oyo, bazobenda ba-Akaba na bango na
kingo ya elamba, mobali nyonso ya bibángá-banga, oyo akotika
mwasi na ye ásala bongo, koláta kupé mpe nyonso wana, mpe
kotika ye ábima awa na balabala mpe koláta bilamba ekangi
ye na loposo lokola saucisse oyo balongoli loposo ndenge wana.
Mpe akei…Nazoloba yango mpo na kosekisa te. Oyo ezali esika
ya máseki te. Oyo ezali Liloba na Nzambe. Ezali solo. Ya solo.
Kotambola na balabala, ná elamba ekangi nzoto mpenza, kino
azokoka kotambola te. Bongo, soki moto moko apámeli ye mpo
na yango, olingi kobundisa ye. Osengeli nde bazipa yo mbata, ya
solo, na ndenge otiki ye ásala bongo. Ezotalisa eloko nini ezali
kati na yo. Ezali mpenza ya solo.
211 Eloko tosengeli na yango ezali Nsango-malamu. Nzambe,
télemisa moto moko, oyo akozonga mpenza na Liloba. Nzambe
alobaki ete ezali ata likambo moko ya malamu te mpo na mwasi
koyá ata na losambo mpe kobondela ná suki bakátá. Mpe mwasi
oyo akati suki na ye, azali…mobali azali mpenza na ndingisa
esengeli ya koboma libala ná ye. Azali mwasi azangi-lokumu.
Biblia elobi bongo. Azali mwasi azangi kopesa lokumunamobali
na ye. Ntango mosusu ayebi yango te. Mwasi nyonso oyo alataka
kupe azangi lokumu. Ntango mosusu ayebi yango te. Madame,
nazali koluka kosala yo mpasi te. Nazali koluka kobikisa yo na
libéké yamóto, mpe na lífelo. Bóngola motema!

212 “Ee,” okoloba, “nazali na Molimo Mosantu.” Bongo ozosala
makambo ndenge wana, ná Nzambe afándi kati na yo, Nzambe
moko oyo alobaki ete ósala yango te?
213 “Ee,” okoloba, “nalobaki minoko ya sika.” Namóná milimo
mabe koloba minoko ya sika. Namóná bango, na Afrika, komela
makila namokuwa ya bongó yamoto, kolobaminoko ya sikampe
kobéléla zábolo. Nakendé na miláko ya bandoki mpe bato na
solóka, epai oyo bazalaki koloba minoko ya sika mpe kolimbola
yango. Nasila komóná bikomeli likolo ya mésa kokoma na
minoko eyebani te, mpe moto yango ayei mpe alimboli yango.
Ezalaki solo. Kolobela ngai te mpo na minoko ya sika. Tokomi
na yango mingi koleka sikawa.

Ata bongo, nandimaka ete Nzambe azalaka namonokomoko
eyebani te. Nandimaka ete Nzambe alobaka na minoko eyebani
te, kasi bótálelaka oyowana te. Polo alobaki: “Ata nalobi minoko
ya bato mpe ya Banje, soki nazangi Molimo Mosantu, nakómi
naino elokomoko te. Ata nakoki kolongola ba-ngomba…”
214 Bato mingi bazoluka koloba: “Oh, oyo azali moto monene
ya Nzambe. Osengelaki komona bikamwa minene.” Ee, milimo
mabe ebiki…

Milimo mabe ebimaka mpe esalaka makambo ya ndenge
wana. Nayebi bandoki oyo babimaka, mpe makambo ya ndenge
wana, alati elamba moko ndenge wana. Bakotia mbongo na
líbenga na yango. Akozua suki na sima yamotó na ye, akozindisa
yango na makila mpe akopanza yango. Mpe bato yango bazali
bato ya sembo, bazali kondima. Ezali moto wana te. Ezali bato
oyo bazali kondima ete babelemi liboso na Nzambe, na nzela ya
ndoki yango.
215 Yesu alobaki te ete: “Na mokolo yango, bato mingi bakoya
epai na Ngai mpe bakoloba: ‘Nasalaki mayangani minene ya
kobikisa babéli’”? Oyo wana ezali elembo te. Ezali elembo ete
tokómi na suka. Yesu alobaki lisusu te, na Matai mokapo ya 24,
pene na molongo ya 24, 24:24? Mpe Alobaki: “Basakoli ya lokuta
bakoya na mikolo ya suka mpe bakolakisa bilembo minene
mpenza na lolenge ete bakopengwisa Baponami mpenza soko
nde bakokoka.” Kasi Baponami batelemi ngwi na Liloba. Bayebi
eloko nini oyo elembo ya solo ezali.
216 Ndenge nini moto, oyo asalaka makambo oyo, oyo
awanganaka Kondima ya Nzambe, áloba ete azali mosakoli
longwa na Nkolo? Ndenge nini mpenza moto akoki kosala
yango?

Akoki kozala mosakoli, lokola baoyo bazalaki kuna na
ntango ya Akaba ná Yosafata, ntango Mika atelemaki. Kasi
bazalaki na moto moko kuna oyo atelemaki ngwi na Liloba,
Eliya. Liloba na Nkolo ekomamaki, ete Akaba akokoma na suka
na ye, mpe emononeli ya Eliya ekokánáki ná yango.

217 Mpe moto nyonso, moto nyonso oyo amibengaka moto ya
molimo to mosakoli, ayebi ete Liloba nyonso ya Oyo ezali solo.
Ndenge nini akoki kozala mo-Trinitaire? Ndenge nini akoki
kobatisa na Nkombo ya “Tata, Mwana mpe Molimo Mosantu,”
mpe áloba ete apakolámi na Molimo? Ndenge nini akoki koteya
bato libunga wana, mpe ákoba kopakolama na Molimo? Ekoki
kosalema te. Ezali likambo esalemaka te.
218 Namoni ete ezali likambo eyebaná na bato te. Kasi tolingi
kozala bato bayebáná te. Bolingi kozala sembo.

Sikawa, Yezabele ná ba-Akaba. Iyo, misie.
219 Ee, mpo na nini basalaka bongo? Mpo na nini basi yango
basalaka bongo, bakóbaka kokáta suki na bango, bapakolaka-
pakolaka, babimaka, mpe balátáka ba-kupé wana mibali bazali
koleka pembeni, ná makambo ya ndenge wana, mibali na bango
basalaka bongo? Mpo bazali na mosakoli ya solo te na eteyelo
na bango, mpo na koyebisa bango Solo. Bayebisaka bango: “Ee,
bokeseni ezali na yango te. Ezali mabe te. Botindami na bino
kosala likambowana te.” Bino!
220 Ezali Liloba na Nkolo. Biblia elobi: “Mwasi nyonso oyo
akoláta elamba oyo ezali mpo na mobali azali mbindo liboso
na Nzambe.” Nzambe abongwanaka te. Ndenge nini Akoki
kobongwanampe ázala Nzambe? Azali na suka te.
221 Basengeli na mosakoli ya solo oyo akoyebisa bango ete oyo
wana ezali elembo ya suka. Biblia elobaki ete bakosala yango.
Yisaya, mokapo ya 5, elobaki ete basi bakosala bongo na mikolo
ya suka. Ya solo mpenza. Boye, tala bango wana.
222 Kasi balobaka ete bazali na mosakoli na eteyelo, abangaka
Liloba naNzambe. Te…Abangaka nde eyanganelo.

Tóbondela mpo Nzambe átindela biso Pole ya suka wana,
Pole yango ya mpokwa, átindela biso moto oyo Alakaki kosala,
mpo na Lingomba eponámá, oyo akoyebisa bango oyo Bosolo
ezali, mpe akotéléma ngwi na Liloba na Nzambe. Tika ba-
Yezabele ná ba-Akaba, na ntangowana bakokabola bango. Ezali
mpenza bongo.
223 Bómikanisela ntango basi bakobanda kosala makambo
ndenge wana. Sikawa bózonga mwa moke na sima, ntango
babandáki kokáta suki na bango mpe kosála bongo. Ntango
basi bakobanda kosala bongo, ekozala na ntango wana mpe na
eleko wana nde Eliya ya ntango na suka asengeli komonana na
mosala ná elembo ya ntango na suka, ná elembo ya ntango na
suka, lokola esalemaki na mikolo na Lota. Bomoni? Elembo ya
ntango na suka; ntango basi bakobanda kosalamakambo ndenge
wana. Bazali kosala makambo ndenge wana sikawa. Ezali na
ntango yango nde Elisa asengeli komonana na mosala, kosanola
mpenzampe kobenga, kopamela mpe kobuka, ya solo, ná elembo
ya Nzambe sima na ye, kokóba kokende liboso. Akobénga ebele
ya etonga monene ya bato te, sikawa. Biblia elobi: “Kobanga te,

etónga moke, Tata na bino asepeli kopesa bino Bokonzi.” Ezali
solo. Ezali mpenza solo.
224 Asengeli koboyama na bato nyonso, longola bobele etónga
moke yango,mpo azali lokola Eliya ná bato na ye nkamansambo,
mpe Yoane ná etónga moke na ye. Iyo.
225 Bomoni esika tokómi lelo? Tosengeli kozonga na
Pantekote ya ebandeli. Tosengeli kozongela makambo ya
Nzambe. Tosengeli kozongela. Ndeko mobali, ndeko mwasi,
kopéngwisama te na ebikeli na yo. Tozali—tozali kozela ngonga
yango.
226 Koloba bobele te: “Na—nazali kolikia bongo. Nakanisi, na
nzela na kondima, nayambi Yango.” Kosala bongo te. Kútana
na Nzambe, miso na miso, mpe yo tondisámá na Molimo,
na sima, tala likambo oyo ekosalema. Kasi soki molimo oyo
ezali kati na yo ekeseni na Liloba oyo, na boye tika molimo
yango. Kende kozua…Na bongo, bondela mpo Nzambe ápesa
yo Molimo na Ye.
227 Ntango Molimo oyo ekotelema na mokolo na suka, ekozala
likebisi mpo na bango, baoyo bazali na libunga. Bomoni?
Mpamba te, Yoane alobaki: “Bókanisa te mpo na komilobela
biso moko ete biso…ete bino bozali na ‘Abraham tata na biso.’”
Tozali na…Tozali…

“Biso, ba-tata na biso bazalaki ba-Metodiste, ba-Batiste,
ba-Presbiterien, to ba-Pantekotiste.” Bino, bókanisa te mpo na
koloba: “Nzambe,” ete bozali bana ya Abraham, mpamba te
Nzambe akoki, longwa na mabanga oyo, kobimisela Abraham
bana. Bókanisa te ete lokola bozali ba-Pantekotiste, nde
bokolimbisama. Ata moke te. Nzambe azali na makoki, longwa
na mabanga oyo, kobimisela Abraham bana. Ezali mpenza solo.
Iyo, misie.
228 Koloba bobele Liloba na Nzambe, na bosóló ya mokolo ya
suka, yango nde lisakoli na ye.
229 Soki bokolinga…bótika názonga sima awa mwa moke,
bótika nálakisa bino ndenge nini tokoki koyeba. Nazali na
Makomi mingi oyo nakomaki awa. Nazalaki kolandela Yango.
Nalingi kotángela bino moko. Kobanda na, tózua liboso,
tózua…Tózua Deteronome, mokapo ya 18, tokoyeba yango,
bózela naino. Mpo kaka, liboso tósilisa awa, mpo nákoka
kotángela bino Likomi oyo. Na Deteronome, mokapo ya 18,
malamu, mpe tótala sikawa. Molongo ya 20 ya mokapo ya 18,
Deteronome, 20:

Kasi mosakoli oyo, na lofúndo mpenza, akoloba na
nkombo na ngai, liloba oyo ngai natindi ye te ete áloba,
to oyo akoloba na nkombo ya ba-nzambe mosusu (na
boike), mosakoli yango akokufa.



ELEMBO YA SOLO OYO ETIOLAMI 43

Ezali solo. Asili kokufa na molimo. Malamu. “Molimo
oyo ekosala lisumu, ekokufa.” Tozali na Nzambe moko, “ba-
Nzambe” te.

Mpe soki olobi namotema na yo,Ndenge nini tokoyeba
liloba oyo YAWE a…alobi te?
“Tokoyeba ndenge nini? Ekozala na ebele na bango mpenza,

tokoyeba ndenge nini? Oyo alobi boye, oyo mosusu alobi boye;
lokola, moko alobi boye,mpe oyo mosusu alobaki oyo wana,mpe
bongo na bongo.” Sikawa bótala. Toyebi.

Ntango mosakoli alobi na nkombo na YAWE, soki liloba
yango esalemi te, to ekokisami te, yango ezali liloba oyo
YAWE alobaki te, kasi mosakoli yango alobaki yango na
lofúndo: osengeli kobanga ye te.

230 Soki Nzambe atikali koloba yango te, na bongo, kobangela
yango te. Yango, ezali malamu, kende libosompe bósana likambo
yango. Bomoni?
231 Sikawa bótala makambo oyo tokómi koyoka lelo. Endimeli
ya Bantóma, endimeli ya ba-Metodiste, endimeli ya ba-Batiste,
endimeli ya ba-Pantekotiste, endimeli, endimeli, endimeli.
Endimeli ezali nini? Bozuaka yango wapi? Nabeti ntembe na
moto nyonso álakisa ngai Endimeli ya Bantóma kati na Biblia.
Nandimaka ete likambo ya bongo ezalaka te.

Soki bantoma bazalaki na endimeli moko oyo bakangamaki
mpenza na yango, tala yango oyo: “Bóbongola mitema, moko na
moko na bino, mpe bóbatisama na Nkombo na Yesu Klisto mpo
na bolimbisi ya masumu na bino, mpe bokozua likabo yaMolimo
Mosantu. Mpo eláká ezali mpo na bino.”

Bozali komona te epai wapi tokómi, baninga? Tozali kati na
lolenge moko ya mabe mpenza. Ezali nini? Elembo ya solo oyo
etiolami.
232 Sikawa, bozali basi námibali, mingi kati na bino, mpe bozali
bana na Nzambe. Bótiola yango te. Bóbosana te ete tosengeli
kozala na makambo oyo. Esengeli kosalema na mokolo oyo, na
ngonga oyo tozali kobika kati na yango. Oyo nde ngonga yango,
se liboso ya Boyei ya Masiya, liyebisi moko esengeli kolobama,
longwa na Nzambe.

Bótika nátángela bino yango. Tózonga na Malaki. Ezali suka
ya Kondimana na Kala, mpe bóyoka likambo oyo Alobi awa na
Malaki. Na sima, toko…Bóyoka naino oyomwangongamoke.

Sikawa, soki botali malamu, Malaki 3, elobeli likambo oyo
Yesu alobaki na boyei ya Yoane:

Tala, nakotinda motindami na ngai, mpe akobongisa
nzela liboso na ngai: mpe Nkolo, oyo bozali kozela,
akoya pwasa na tempelo na ye, mpe motindami ya
kondimana, oyo bino bozali kosepela na ye: tala, akoya
mpenza, YAWE na bibele alobi bongo.

233 Oyo wana ezalaki Yoane, kosakoláká boyei ya Yesu. Mpe
Ayaki na tempelo, ndenge mpenza Alobaki, Motindami ya
kondimana, Mwanje oyo azalaki elongo ná…kati na lisobe
elongo ná—elongo ná bayekoli, to elongo náYisraele. Bondimi ete
Ye azalaki Motindami yango? Ee, Alobaki, “Nauti na Nzambe,
mpe Nazongi na Nzambe.”
234 Sikawa, mpo na nini Polo apesamelaki bokono? Mpo na
kopekisa ye ámitombola.

Sima na Yesu kokufa, kokundama, mpe kosekwa; sima na
ntango molai, Polo akutanaki na Ye, miso na miso, na nzela ya
Damaseke. (Alobaki: “Ngai nauti na Nzambe, mpe nakendéki
epai na Nzambe.”) Polo atombolaki miso. Pole moko makasi
ezalaki wana, Likonzi na Móto yango moko. Boyebi likambo
nini nazali kolobela? Likonzi na Móto yango moko. Mpe Polo
asololaki na Ye, mpe Ye asololaki na Polo. Bato bayokaki Ye te.
Bayokaki Ye te. Kasi Polo ayokaki Ye. Alobaki: “Saulo, Saulo,
mpo na nini ozali konyokola Ngai?”

Alobaki: “Yo ozali nani, Nkolo?”
235 Alobaki: “Ngai Yesu. Sikawa téléma, kende na balabala
ebengami Alima. Kuna nde bakoyebisa yo makambo. Nazali na
mosakoli moko ákoya kuna koyebisa yo makambo nini kosala,
bomoni. Mpe ndenge nini ko…”
236 Polo akomaki kuna, azuaki libatisi, abelelaki Nkolo mpe
azuaki Molimo Mosantu.

Polo alobaki: “Nazalaki na bokono na nzoto, oyo
epesamelaki ngai, molimo mabe, motindami ya zabolo, oyo azali
kobeta ngai,” ezali lokola, “ebotú sima na ebotú.” Soki akómi
malamu, na sima, azui yango lisusu, ebeti ye lisusu. Alobaki:
“Nalukaki elongi na Nkolo mbala misato, mpo na kolongola
ngai yango, kasi Nkolo alobaki: ‘Polo, ngolu na Ngai ekoki na
yo.’” Na sima alobaki: “Kaka mpo námitombola koleka ndelo
te…na ntina na ebele koleka ya emoniseli.”

Azuaki mingi, na nzela na emoniseli, koleka Petelo, Yakobo,
Yoane, to bango nyonso. Amonaki Ye, sima na Ye kokende, eleki
pene namibumibale, to koleka, azalaki kati na Likonzi naMóto,
kosolola na ye. Koleka boni lelo, mibu nkóto mibale, mpe Azali
bobele na bomoi! Amen.
237 Alobaki: “Epesamelaki ngai yango, kaka mpo námitombola
likolo te, koloba: ‘Tala, ndeko, nazali likolo na bino nyonso.
Omoni? Ngai na—namonaki Ye sima na Ye kosekwa longwa na
bakufi, mpe nasololaki na Ye. Nazali…’ Mpo námitombola
likolo wana te, epesamelaki ngai eloko moko, mpo ébatela ngai
na komikitisa.” Iyo.
238 Ye moto ayebisaki bango ete babátisama lisusu na Nkombo
na Yesu. Alobaki: “SokoMwanje na Likolo…”

239 Alobaki: “Ngai natángaki na biteyelo na bango te, esika
nyonso oyo bango bazalaki.” Alobaki: “Nakendeki mbala moko
na Yelusaleme te, mpo na mibu zomi na minei te.” Alobaki:
“Nakendeki kuna na Ezipito, kuna na Azia epai kuna.” Mpe
azalaki koluka elongi na Nkolo, asalaki kuna pene na mibu
misato, koyekolaKondimana naKala, kokokanisa yango nyonso.
Ntango azongaki, sima na mibu zomi na minei, akutanaki na
Petelo ná bamosusu, mpe bazalaki na Nsango-malamu yango
moko, babatisakimotindomoko,mpe basalakimakambo ndenge
moko. Amen. Ayebaki ete ezalaki solo. Iyo, misie.
240 Bóyoka sikawa Malaki, awa, Malaki 3. Sikawa, soki bokoki,
bótika nálakisa bino yango polele. Nabanzi…Sikawa, na pete
mpenza, tózuaMataimokapo ya 11mpe tótala soki na…Ntango
mosusu nazui yango malamu te, nakanisi nazui yango, Ntango
mosusu esengeli liboso nátala mpo na komona yango. Matai 11.
Tótala. Tóbanda na:

Nzokande ntango Yesu asilisaki kopesa bayekoli na ye
zomi na mibale malako, alongwaki kuna mpe akendeki
kolakisa mpe koteya na bingumba na bango.

Pe…Kasi ntango Yoane…ayokaki ete azalaki…na
boloko nsango ya misala ya Klisto, azalaki…boloko
nsango yamisala yaKlisto, atindaki maloba na bayekoli
na ye mibale,

Mpe alobaki na ye ete, Yo ozali ye oyo akoya, to
tosengeli nde kozela mosusu?

Miso na mpongo ya Yoane ebotaki mposo, kuna na boloko.
Bomoni?

Yesu azongiselaki ye ete, Bókende…koyebisa Yoane
makambo oyo yo, bino…bozali koyoka mpe komona:

“Yoane azali mosakoli. Mpe soki ako—ayoki likambo oyo,
makambo oyo ezali kosalema, akoyeba Nani Ngai nazali.”
Bomoni? Alobaki:

Bakufi miso bazali komona lisusu,…batengumi
bazali kotambola, bato na mbala bazali kopetolama,…
bakufi matoi bazali koyoka, mpe bakufi bazali
kosekwa,…

“Mpe ba-denomination nyonso esangani elongo”? Elobi
bongo te, boye te? Te. Elobi te. Elobi:

…batengumi bazali kotambola, bato na mbala bazali
kopetolama,…bakufi matoi bazali koyoka,mpe bakufi
bazali kosekwa, mpe babola bazali koyoka nsango-
malamu.

Elembo nde yango wana. Bótala:

Mpe ntango bakendeki…

Mpe lipamboli epai na ye oyo azali…abeti libaku epai
na ngai te.

Sikawa bótala: “Lipamboli na ye oyo abeti libaku epai na
Ngai te,” na elobeli mosusu, to: “ayoki nsóni mpo na Ngai.
Lipamboli na ye oyo akoyoka nsónimpo naNgai te.” Bomoni?

…ntango bakendeki, Yesu abandaki koloba na ebele
ya bato mpo na Yoane, Bokendeki kotala nini na lisobe?

Bótala sikawa mosakoli yango:

…Bokendeki kotala nini na lisobe? Mokekele oyo
eningani na mopepe?

Yoane te. Oh, te. “Bino libota ya banyoka na matiti,” alobaki
na ba-denominations yango, “nani akebisi bino kokima nkanda
ezali koya? Bóbanda koloba te: ‘Tozali bato ya oyompe oyo kuna,
mpamba te Nzambe azali na makoki ya kobimisa bana longwa
na mabanga oyo.’” Oh, ndeko mobali, ezalaki mokekele eningani
na mopepe te, ná ye.

…Mokekele oyo eningani na mopepe?

To bokendeki kotala nini? Moto oyo alati bilamba
ya petepete? (Oyo asengeli kolátá-lata bilamba mosusu
mbala mibale to misato wana azali koteya?) tala, baoyo
balataka molato, bilamba ya petepete bazalaka na
ndako ya bakonzi.

Ezali batei oyo bakendeke kopwepwa ba-bebé, boyebi,
mpe—mpe kobalisa bilenge, mpe—mpe kokende na biteyelo
mpo na kosolola makambo ya mayele mingi, mpe, boyebi,
makambo mike-mike nyonso wana ezánga ntina. Bomoni?
Bomoni? Akokaka te komanyola mopanga ya mino mibale awa
libanda na esika ya etumba. “Bokendeki kotala nini, moto moko
ya ndenge wana?” Azalaki…Azotuna bango.

Kasi bino bokendeki…kotala nini? Mosakoli?
(Boyoka.) ya solo, mpe nazali koloba na bino, azali
koleka mosakoli.

Iyo, mesie. Azalaki nini? “Alobi ete azali ‘koleka mosakoli’?”
Azalakimosakoli, kobakisa. Azalakimotindami ya elekowana.

…bokendeki kotala nini? Mosakoli? iyo, mpe nazali
koloba na bino, azali koleka mosakoli.

Mpo azali ye,…oyo ekomámá mpo na ye ete, Tala,
nakotinda motindami na ngai liboso na elongi na
ngai,…mpo na kobongisa nzela liboso na ngai.

Bótala awa na Malaki 3. “Tala, Nakotinda motindami na
Ngai liboso na elongi na Ngai.”
241 Bótala. Sikawa, Malaki 4, bótika nátánga yango. Akoya
lisusu.

…tala, mokolo ezali koya, ezali kopela lokola
litumbu ya móto; mpe bato nyonso ya lolendo, ya
solo,…

242 Ezali lelo. Natámbolaka na balabála mpe namonaka bato
yango. Soki osololi na bango, bakoseka yo mpe bakotiola yo.
Nakanisaka: “Likambo yango ezali nini?”

Mokolo mosusu, nazalaki kotambola kuna, pembeni na
quartier oyo ezali awa. Nazalaki kosolola na bato moko, mpe
balobaki: “Oh,” balekaki na bango.

Eloko moko elobaki na ngai: “Bakokufa na bombe atomique,
etikali moke, bakozala putulú oyo ekopanzana na nse. Tika
bango. Osili kolobela oyo ezalaki kotungisa yo. Milengela mpo
na kolongwa awa.” Aleluya! Esengelaki te ete náloba yango,
nabanzi. “Miléngélá yo moko. Pika péndé. Nakobénga yo.”
Yango nde ntina oyo Nazozela.

Mpo, tala, mokolo ezali koya, ezali kopela lokola
litumbu ya móto; ya solo, bato nyonso ya lolendo,…
mpe baoyo nyonso basalaka mabe, bakokóma lokola
mpumbulu:…
Yango mpenza nde likambo oyo ekosalema. Nini ekosalema

ntango likambo monene…bamosusu kati na bino basáli
bilanga; ntango móto makasi ekangi elanga ya masangu,
ekotikala bobele matíti ya mpamba? Elalisaka yango nyonso
mpenza na nsé, ná putulú na sima. Yango nde likambo
ekosalema, ntango yango, ntango ekobeta.

…mokolo oyo ekoya ekozikisa bango mobimba, YAWE
na bibele alobi bongo, ekotikela bango mosisa to etape
te.
Eloko moko na yango ekotikala te.
Kasi mpo na bino baoyo bobangaka nkombo na ngai,

Moi ya boyengebene ekobima, ná kobikisa kati na
mapapu na yango; …bokobima, mpe bokopumbwa-
pumbwa lokola bana ya ngombe na kati ya lopango.
(Wana nde Millenium.)
Mpe bokonyata bato mabe na nse; mpo bakozala

lokola putulú na nse ya makolo na bino na mokolo oyo
nakosala makambo oyo, YAWE na bibele alobi bongo.
Kobima, naMillenium. “Putulú ya batomabe.”
Bókanisa…mobeko na Mose mosali na ngai, oyo

napesaki…ye etinda na Horebe mpo na Yisraele
mobimba, malako mpe kosambisa.
Sikawa, bóyoka malamu sikawa.
Tala, Ngai nakotindela bino Eliya mosakoli liboso na

boyei yamokolo yangomonenempe ya nsomo na NKOLO:

243 Sikawa, ekokaki kozala Yoane te. Ekokaki te, mpamba te
mokili elingaki kobebisama na ntango wana. Kasi awa Alobaki,
na Matai 3, Atindi motindami liboso na Ye. Mpe Yesu alobaki:
“Ye nde Eliya oyo asengelaki koya, mpo na kobongisa nzela
liboso na Ngai.”

“Kasi liboso bombe atomique monene wana ébeta,
Nakotindela bino Eliya mosakoli.”

Mpe akozongisa mitema ya ba-tata epai na bana, mpe
mitema ya bana epai na ba-tata, ete náya mpe nábeta
mokili na ekweli mabe te.

244 Kosakola, na mokolo oyo.
Kasi sikawa bokoloba: “Oh, Eliya yango, esengelaki kozala

Yoane.” Motindami ya kondimana ezalaki Yoane, ya solo. Ezali
mpenza solo. Yesu alobaki bongo mpe atatolaki yango awa: “Ye
nde moto Nalobelaki.” Kasi, bomoni, ekokaki kozala Eliya oyo
asengelaki koya te. Bomoni? Ekokaki kozala ye te. Mpamba te,
bomoni, soki ezalaki bongo, na bongo lisakoli yango ezalaki
lokuta; mokili ebebisamaki te na ntango wana. Bomoni? “Kasi
liboso mokolo yango monene mpe ya nsomo ya Nkolo éya,
Nakotindela bino Eliya. Mpe akozongisa,” bótala malamu boyei
na Ye ya liboso, “mitema ya ba-tata epai na bana.” Yango nde oyo
asalaki liboso, amemaki nsango ya ekeke ya sika, boyei ya Klisto
sikawa, kobenda ba-tata ya mimesano ya kala na kondima ya
mimesano yango, mpe kokotisa bango na kondima ya sika, oyo
eutaki kobotama.

Na sima, ntango akoya mbala ya mibale: “Mpe mitema ya
bana epai na ba-tata ya pantekote, Nsango ya ebandeli.”
245 Sikawa tókende awa na Emoniseli 3, mpe bokomona yango
lisusu kuna. Boye, esakolámáki. Tozali na ntango ya suka, ndeko
na ngai mobali. Ezali solo.
246 Lokola basakoli nkama minei oyo batelemelaki Mika, bazali
koloba ete tozali…Tozali na ntango yango ya suka, toyebi.
Basakoli ya lokuta, bazali kotalisa bilembo ya lokuta, kosangana
na ba-denomination. Balobaka: “Bóya kosangana. Tósangana.
Bóya kokota na lingomba na biso. Bóya na kalati na bino ya
mondimi. Tofungoli ekuke na ntongo oyo mpo na kobóngola
kalati na yo ya mondimi kolongwa na lingomba wana mpe
kokóta na lingomba oyo.” Oh, boléma. Kalati na yo ya mondimi
ekosunga yo na nini? Soki ozali na libúla na Lóla te, bósana
likambo yango. Basakoli ya lokuta bakotalisa bilembo ya lokuta.
247 Kasi, bótala, basakoli ya solo, bakokangama na Liloba na
Nzambe. Bilembo ya solo ekobóta mbuma ya Liloba na Nzambe
ya solo mpo na Lingomba ya solo, mpe Lingomba ya solo
ekoyamba Liloba mpe ekosepela na Yango. Ntango etónga moke,
oyo ekopesama namikolo na suka, ekozala bato mokempenza ya
Mabota, baoyo bakomemama.

248 Ntango Yesu ayaki, ezalaki—ezalaki bobele na bato moke
mpenza kuna oyo bandimaki. Etónga moke ya Yoane ezalaki
baoyo bandimaki. Yesu azuaki bango kobanda wana, akómisaki
bango bayekoli mpe bakobaki. Ntango Eliya…
249 Ntango kobebisama eyaki, ntango eleko ya Nowa eyaki,
azalaki elembo, mpe akotisaki bato na masuwa. Ntango
Eliya ayaki, abimisaki bato na mobulu oyo bazalaki kati na
yango. Ntango Yoane ayaki…Basakoli nyonso bazalaki elembo,
elembo, bilembo, elembo.

Mpe Alakaki biso elembo moko na mokolo ya suka. Na
ntango ya suka, elembo moko ekozala. Ezali elembo oyo
etiolami. Bato bamonaka yango te. Balekaka na bango likolo na
yango, mpe batikaka yango éleka. Ndeko mobali, ndeko mwasi,
kokóta na lingomba te. Bótika náloba likambo oyo, mpo na
kosukisa sikoyo.
250 Soki osílá kobikela bobele likambo ya mwa kotótómwa, ya
mwa koningana, kotia elikya likolo na wana te. Bósala yango te.
Mpo na bino bato. Bozali…Nazali koloba na bato. Nauti koyoka
bango kofina ba-bouton ya ba-magnetophone kuna na sima.
Nazali sikawa koloba naLingomba. Bomoni? Bóyoka. Bósala te.
251 Nalobaka makambo yango mingi mbala na mbala, ndenge
wana, mpo bato oyo bazali kuna libanda na ekolo oyo,
bákangama na Nzambe. Bótala malamu elembo na bino ya solo.
Bokomona yango. Ekozala zonga-zonga na bino, kasi ba-milió
na bato bakoleka mpenza pembeni na yango mpe bakomona
yango te.

Ntango Yesu ayaki, bayebaki Ye te.
Bayebaki Eliya te. Boyebi likambo nini balobaki ntango

Eliya amataki na likolo? Bandimaki boléma wana te. Balobaki:
“Ezali boléma.” Bana mike kuna mpenza na engumba moko
wana, esika azalaki kofanda…azalaki kofanda, koteya, kosala
bilembo mpe bikamwa kuna mpenza na mboka yango, ntango
ntangwa moko eyaki: “Tozali komona lisusu Eliya te; Nkolo
amemi ye na likolo, kati na ekumbaki,” basekaki likambo yango
mpenza.
252 Tala Eliya, Elisa ayaki, ná bilembo yango moko likolo na
ye, elilingi ya Klisto ná Lingomba na Ye. Tala Eliya ayaki,
ndenge moko; Elisa, bilembo ya ndenge moko oyo Eliya azalaki
na yango, akitaki, asalaki yango. Ata bana na bango ya mike
balandaki ye, bazalaki koloba: “Mobange moto na libandi, mpo
na nini omataki likolo lokola Eliya te?” Bomoni likambo nini
ekómelaki bana yango, oyo bazángá limemia?

Lelo, bazali koseka mpe kotiola. Komitungisa te, ndeko,
kosambisama etelemi na likolo sika-sikawa. Ekomami na elongi
ya Americain nyonso. Ezali solo. Kosambisama etelemi na likolo,
nkanda nyonso ya Nzambe na Nguya-nyonso.

253 [Maloba mazangi na bande—N.D.E.] “Bayini ya bato
malamu; bazali na lolenge ya basambeli, kasi bazali kowangana
nguya na yango: kima bato ya lolenge wana.”
254 Bózua koningana te. Bózua kotótómwa te. Ózua eloko moko
te kino okokutana na Nzambe, miso na miso, mpe tika Molimo
naNzambe ékota kati na yo. Akotondisamotemampemolimo na
yo na nguya, na bolingo, mpe na móto.
255 Nzambe, sunga ngai ete námona esika na ngai na ngámbo
kuna, esika moko na mwa mikolo mizali koya, nátikala kuna
kino nakomona esika oyo nasengeli kokende na sima.
256 Tosili kozela ntango molai. Nasili kozela ntango molai.
Nakanisi lisusu ntango nazalaki kokata matiti kuna na sima
ya lopango na ngai. Ntango natongaki ndako oyo awa, Nkolo
abengaki ngai. Mwasi na ngai azalaki kolela mpo alingaki
kotika mama na ye te. Alobaki: “Ntango mosusu akosungama
malamu te…”

Nalobaki: “Ngai mpe nazali namama oyo akóli.”
257 Nafandaki kuna, mokolo moko, nazalaki kokata matiti.
Nafandaki. Na polele mpenza, Mongongo moko eyaki, elobaki:
“Kabwana na bango, bongo Nakopambola yo.”

Nalobaki: “Nkolo Nzambe, pesa ngai esengo awa. Omoni
likambo oyo nazali kotelemela awa.”
258 Makambo nyonso wana esili sikawa. Mama Broy azali na
Nkembo; Mama Branhammpe lokola.

“Nákende wapi, Nkolo?”
259 Kosambisama ekobeta ekólo oyo, moko na mikolo oyo.
Ezali na bikólo mosusu oyo eyoki naino Nsango-malamu te.
Bisika ezali.
260 Ata bokosala soko nini, bóbosana maloba na ngai te.
Bóbosana te. Bótika ete éfanda lokola lóngo. Tika ete Nzambe
ázua ekomeli ya ebende mpe ákoma yango na mitema na bino,
mpo na bóbosana yango te. Bóbosana yango te. YANGO ELOBI
NKOLO. Bózonga epai na Nzambe, ná motema bino mobimba.
Bózonga. Bótalela kotótómwa te, koningana to eloko moko te.
Bóluka Nzambe na nyonso oyo ezali kati na bino, kino eloko
moko ékómela bino, ete bokolinga komisémbola, bokolinga
kozala búlee, bokobánga Nzambe, bo—bokolinga kobika sembo.
Bósala yango. Bóbosana yango te, mpamba te tokómi na ntango
ya suka. Sikawa, bóbosana te, tokomi na ntango ya suka.
261 Mpe bóbosana likambo oyo te, wana nazali kosukisa, mpo
na kobondela, na miníti moke. Bóbosana te. Bóyoka ngai,
mongombo. Soki bazali naino kozua maloba oyo na bande,
bóyoka ngai, mokili mobimba, to epai wapi yango ekokende.
Elembo moko ekoya, elembo ya solo. Ntango mosusu esili koya
kasi etiolami, elembo ya solo oyo Nzambe apesaka ntango
nyonso, oyo esili kotiolama.

Tóbondela.
262 Yesu ya Nazarete, ndenge Mongongo ya nkembo wana
elobaki kuna mokolo wana, eleki mwa ba-mpóso, nazalaki
pembeni na ngambo, wana nazalaki kokatisa mobímbi ya nzete
wana, zonga-zonga na nzete yango, mpe Molimo ekitaki na
nzela na basónge ya ba-nzete yango, mpe elobaki: “Yesu ya
Kondimana na Sika azali Yawe ya oyo na Kala.” E Nzambe,
natélémi likolo na Libanga yango. Mabelé mosusu nyonso ezali
zelo ya kozindisa.Mabelémosusu nyonso ezali zelo ya kozindisa.
263 Mpamba te, esili koleka pene na mibu ntuku misato, Nkolo,
nabélélaki awa, kati na lobwakú oyo. Nsango yango, natángwe
na Yango ata moke te, longwa na esika nabandáki, ezali bobele
Nsango yango moko, motindo moko; kobénga bato ete bázonga,
na koningana te, kasi na ebikeli ya kokutana na Nzambe mpe
kobotama na Molimo na Ye. Oh, eloko nini ekotikala, soki
kosambisama te? Baoyo bazali koboya Nsango yango, Nkolo,
eloko moko etikali te.
264 Osili kokokisa mpenza Liloba na Yo, mpo na kosakola
bilembo ya ntango na suka, mpe kotalisa polele kozanga
kokweya na yango, ete Yo ozali Nzambe, mpe biso tozali awa.
Ata ntango tozali koyoka ba-evangeliste minene na bikólo
lelo, bango nyonso bazali kogánga. Na engumba-mokonzi ya
ekólo na biso, ná bikólo mosusu elandi, mpe—mpe nsómo ezali
kokita. Pe ntango tozali koyoka bato minene oyo, kuna na
France mpenza, kosakoláká ete bombe ya liboso ekokweya na
Louisville, na Kentucky, ekopanzana na ekólo mobimba na ba-
kilometre nkama na nkama. E Nzambe, bazuaki libaku malamu
ya koyoka, kasi balingaki te.
265 Ba-zulunále, mikanda ya mangomba, television, radio, esili
kolobela yango. Komilongisa ekozala te. Na bongo, Nkolo, Yo
olobaki: “Baoyo nyonso Tata asili kopesaNgai bakoya, mpemoto
moko te akoki koya soki Tata abendi ye liboso te.”
266 Sikoyo, Tata, nabondeli libondeli oyo mpo na ngai moko.
Ngai oyo, nabandi sikoyo kokóma mobangé, mpe nayebi te soki
totikali na mikolo boni, Nkolo. Ntango mosusu totikali bobele
na mokolo ya lelo. Kasi ézala soko nini etikali, Nkolo, mpe
oyo etikali na bomoi na ngai, E Nzambe, ekoki kosalema ete
Ókoka kozua yango mpe kosala na yango likambo moko, mpo
na nkembo na Yo?
267 Nazali kobondela libosompo na ngai moko, Nkolo, ete Ópesa
ngai mokano na Yo. Tika ete mokano na Yo ésalema, Nkolo,
ata ekoki kozala nini. Nalingi ete, mokolo wana, ntango nakoya
kokutana na Yo, élobama: “Mosala esalemaki malamu.” Soki
ezali monene, to soki ezali moke, ézala eloko nyonso oyo ezali na
motema naYomonenempo na bomoi na ngai, Nkolo, ngai oyo.
268 Tinda Mwanje ná likala ya móto mpe petola bibebu na
biso mpe bulisa biso, Nkolo, mpo na likambo monene ya suka,

oyo elingi kobeta mokili. Tika ete tózala mongongo oyo ezali
kogánga na lisobe ya masumu: “Bómilengele mpo na kokutana
na Nzambe.”
269 Losambo moke oyo, bato oyo bayáka, mokolo na mokolo,
kokumba motuka ba-kilometre nkama na nkama, E Yawe
na bolingo, oyo abosanaka ata mosala moko te, Nzambe na
Abraham, Yisaka mpe ya Yakobo, Oyo asekwisaki Yesu longwa
na bakufi, mpe sikawa Afandi na loboko ya mobali ya Bokonzi
monene kuna na Likolo, Nzambe afandi kati na mongombo
ya nzoto: pámbola bato oyo, baoyo napamboli na Nkombo na
Yo. Tika ete bámikaniselaka ntango nyonso mpe báyeba ete
elembo moko ezali, elembo ya oyo ya suka. Nabondeli ete
Ópesa bango, mpe Ókómisa bango balóngi ya bato mosusu: na
mosala na bango, bisika nyonso bakoki kozala, na matákanelo
ya babalabala, na bisika ya koteka carburant, to ata esika nini
ekoki kozala, mpo na kotatola na ba-magasin, epai ya moteki
miliki. Ézala ata esika nini, Nkolo, soki eloko moko ebendi
bokebi na motema na bango, tika ete bázala batátoli. Tika
ete bábika bomoi ya bonzambe mpe ya bulee kino bakokóma
mikandamikomamimpemitángami na bato banso.
270 Nzambe, pambola basi kati na biso. E Nzambe, nabondeli
ete Ósala ete básukola bilongi na bango, baoyo basali yango
naino te, bálongola…bipakola-pakola wana ya Yezabele. Tika
ete bázala na bompikiliki ya ba-Klisto, ná Molimo na Nzambe
likolo na bango, ya koyeba ete basengeli koláta te bilamba
wana ya mbindo oyo balátaka. Tika ete suki na bango ékola,
lokola ya basi-ya-lokumu. Mpamba te ekomami na Biblia:
“Ezali na motuya monene na miso na Yawe etónga moke oyo
ekokima makambo nyonso oyo ekosalema na ntango ya suka.
Ekozala nkembo monene na miso na Nzambe,” ndenge mosakoli
asakolaki yango. E Nzambe, kokisa yango.
271 Nakoki lisusu kosala eloko moko te. Nasili kongánga na
mongongo makasi, mobu na mobu, Nkolo. Bobele soki Yo oyei
kosala sikawa, ezali na eloko moko te oyo ngai nakoki kosala.
Nabondeli ete Yo ósala sikawa. Mpe nayebi ete Okosala, mpo
Olakaki yango kati na Liloba na Yo. Mpe wana nde esika ngai
natelemi. Nakoki bobele kopesa litatoli, Nkolo. Mpe moto moko
te akoki koya soki Yo obendi ye te; mpe baoyo nyonso Tata
asili kopesa, bakoya. Nazali na kondimisama, ete Liloba na Yo
ekobatelama. Pambola biso, Nkolo.
272 Mpe soki ezali na baoyo bazali awa, baoyo bazali bobele
kotalela koningana na nzoto, ntango mosusu bagángaki, bango,
ntango mosusu bazali na Molimo Mosantu, to…Biso tokotalela
oyowana te, Nkolo,mpamba te tomóná bato na lisano ya ndembo
kogánga. Tomóná bato na bisengo ya mokili kogánga. Tomóná
bato kozala na esengo mingi kino bákóma kolela, kolála na nsé,
kobina, mpe makambo nyonso wana. Oyo wana ezali na yango
Yo te, e Nzambe.

273 Kasi kokutana na Yo mpe kosolola ná Yo, mpe Yo koyanola,
yango nde likambo oyo biso tolingi, Nkolo. Oh, nabondeli Yo,
Nzambe, na miniti oyo mpenza, ete Ótinda Molimo Mosantu
kati na ndako oyo, esika moke oyo ya komikitisa. Esika moko
te elongobani mpo na Ye áyá. Kasi nabondeli, Nzambe, ete, na
lolenge na Yo moko, ete Ótinda Ye na esika oyo sasaipi. Ndimisa
milimo.
274 Ndenge nauti koloba kala mingi te, Nkolo, ntango mosusu
Osili kotia libanga ya libaku liboso na moto moko, na ntina na
kobenga bato na etumbelo, kobondela mpe kondimisa bato mpo
na koyá. Mpe ntango tokozonga na mobu ekoya, tokomona ete
bakomi bana ya lifelo mbala mibale, koleka ndenge bazalaki
mpo na kobanda. Ndenge nini bakoki koya soki Yo, Molimo
Mosantu ya nkembo, ondimisi mpe okweisi bango te?
275 Mpe nabondeli Yo, Nkolo Nzambe, soki mosumuki yango,
mobali to mwasi, mwana mobali to mwana mwasi, oyo azali
esika oyo na ntongo oyo, tika ete Molimo Mosantu ákoka koya
na nguya ya kokweisa kino mpisoli ekokita na matáma na bango
mpe ekokóta kati na elimo na bango, Nkolo, ete longwa na
bozindo ya mitema na bango, bándima mpe báyamba Klisto.
Kokisa yango, Nkolo. Bakozala na bosenga ya etumbelo te.
Milimo na bango ekozala etumbelo na bango. Kokisa yango,
Nkolo. Na bongo, bakoyá epai na Yo na motema mobimba,
mpe bakoloba: “Nalingi sikawa kozua libatisi na Nkombo na
Yesu Klisto mpo na bolimbisi ya masumu na ngai, oyo nauti
koyambola.” Kokisa yango, Nkolo. Tondisa bango na Molimo
Mosantu.
276 Pesa biso ba-evangeliste na mokili lelo, ezali te baoyo
bandimisaka mpe babendaka na makasi, mpo na kosala bana ya
denomination. Nzambe, télémisa Yo moko bana na Yo. Sálá ete
bato bábondelaka, Nkolo. Nazali kokanisa ndako ya Koloneli.
Esalemáká naino te liboso na bato ya Mabota, kasi bazalaki
kokila bilei mpe kobondela. Mpe ntango moto na Nzambe
wana, mosakoli wana, akómaki kuna: “Mpe wana azalaki
koloba maloba oyo, Molimo Mosantu ekitaki likolo na baoyo
bazalaki koyoka Liloba.” Nzambe, pesa biso liyangani ya ndenge
wana. “Wana Petelo azalaki koloba maloba oyo.” E Nzambe,
bamilengelaki. Bazalaki kokila bilei. Bazalaki kozela. Bazalaki
sembo. Bazalaki bobele “kozela” te, bazalaki “kozela kino.”
277 Bantóma wana bazelaki kino Nzambe akitaki kati na bango,
mpe bakokaki komona Ye mpe kosolola na Ye. Babimaki ná
mitema oyo ezikisaki mpenza mokili. Bazalaki na mpiko, mpe
bakendeki kotelemampenza na bisika oyo bato bakokaki kokata
bango mitó. Balobaki: “Ezali malamu ete tóyokela bino, to
bibongiseli na bino, to bino bato ya ba-denomination? To,
tosengeli koyokela Nzambe? Bino moko bótala likambo yango.”
Mpe na mbala moko, bobele ntango batikaki bango, bakendeki

lisusu koteyaNkombo naYesuKlisto. ENzambe, pesa biso—pesa
biso yango, Nkolo.
278 Télémisela biso moto oyo Ozali kolobela na Makomi yango.
Pakola ye, Nkolo. Nasengi ete áya. Tinda ye, Nkolo. E Nzambe,
mitema na biso ya nzala ezali kolela. Tinda ye, Nkolo, mpo
ázongisa bato na Kondima ya ba-tata lisusu, oyo ekolongola
bango na makambo ya mpambalampambala ya denomination,
mpo na kobikela makambo ya solosolo ná Nzambe, ndenge
basalaki na Pantekote, lingomba ya solosolo lisusu, oyo ezali
kopela móto, ná Nsango yango moko, Kondima yango moko,
Malakisi yango moko, Biblia yango moko, Nzambe yango moko
ná elembo yangomoko. Telemisela bisomosakoli, Nkolo.
279 Bikisa babeli kati na biso lelo, Nkolo. Bato mosusu bazali
awa oyo bazali na bosenga. Nabondeli mpo na bango, Tata.
Nazui ntango molaí mpenza, naumeli na ntongo oyo, mpe ezali
na baoyo bafandi awa.

Na butu moko, wana Polo azalaki koteya butu mobimba,
elenge mobali moko akweyaki longwa na likolo ya ndako
mpe akufaki. Amemámáki na mpongi. Akánaki yango te,
kasi a—amemámáki na mpongi. Akweyaki, mpe bomoi na ye
ekendeki. Pe ntóma yango abondelaki, mpe bomoi ezongaki
lisusu kati na ye.
280 ENkolo Nzambe, bato mingi awa basili kokweya na bokono.
Mpe wana tozeli mingi, tolekisi ntango ya kosilisa liyangani,
ezali na bato oyo bazali kobela. E Nzambe, tika ete nguya wana,
Molimo Mosantu wana—wana oyo ayáka mpo na moto na moto
kati na Likonzi na Móto, Oyo amitálisaka Ye moko mpe asálaka
ete Ye moko áyebana Nani oyo Ye azali, mpe biso tondimeli Ye,
tika ete Ázinga moto nyonso oyo azali awa lelo. Bikisa babeli.
Tondisa na Molimo. Pesa kosikolama na lolenge nyonso, Nkolo,
mpo tosengeli na yango. Tondisa mitema na biso na kondima,
Nzambe, ná kondima oyo ekufaka te, ná kondima oyo ekokakola
tempo tozali naYANGOELOBINKOLO.Kokisa yango,Nkolo.
281 Ezali bato na Yo, Nsango na Yo, Liloba na Yo, basali na
Yo. Mpe zabolo azali na makoki moko te likolo na biso. Akoki
ata koboma biso te ntango mongombo oyo ekobomama. “Mpo
soki mongombo oyo ya mokili ebebisami, tozali na mosusu oyo
ezali kozela.” Akoki kosala biso mabe moko te, mpamba te eloko
nyonso oyo ezali monguna na biso ezali monguna na Yo, mpo biso
tozali ya Yo. Tosombámána tálo, naMakila yamotuya yaYesu.

Na boye, bino milimo mabe oyo bokangi bato oyo ná bokono,
napámeli bino, na Nkombo na Yesu Klisto, ete bóbima kati na
moko na moko na bango. Lokola mosali na Nzambe, oyo atatoli
ete Liloba oyo ezali Solo, bótika bango. Bozali na makoki moko
te. Makambo nyonso bolobá ete bozali na yango, esukaki na
Kalvari. Mpe bokoki kokanga bango lisusu te.

282 Sikawa, Nzambe, pesa na mobali mpe mwasi, mwanamobali
to mwana mwasi nyonso oyo azali awa, kondima mpo na
kondima yango. Liloba esili kolobama. “Soki olobi na ngomba
oyo: ‘Longwa wana,’ mpe otii ntembe na motema na yo te.”
“Libondeli ya kondima ebikisakamobeli.” “Okozua likambo oyo
osengi.” Toyebi yango. Tozali na elikia wana epai na Nzambe.
Soki tozali na kondima mpenza, soki Nzambe azali kobika kati
na biso, tondimi yango. Mpe nayebi ete ezali bongo, Nkolo.
Na boye, kokisa yango, lelo, mpo na bokono mpe lobiko. To,
nasengelaki koloba, to esengelaki náloba, lobiko liboso, na sima
bokono. Kokisa yango, Nkolo, mpo molimo ezali na motuya
koleka nzoto.
283 Kasi baoyo, ntango mosusu, molimo na bango esili
kobikisama, kasi nzoto oyo ya kala ezali naino ya Satana, mpe
ayebi ete akozua yango na ntango ya suka. Akonyata yango
mpe akozongisa yango kino nkusú ya mabelé ekotambola kati
na yango mpe ekosilisa yango na kolia. Kasi akosimba molimo
wana ata moke te, mpamba te ezali libúla ya motuya ya Nzambe.
Mpe na nzela na bomoi yango, lokola oyo ya lokasa, ekozonga
epai na Nzambe Oyo apesaki yango; ekoya lisusu na eleko oyo
ekolanda, ná nzoto ya sika, oyo Satana akoki kosimba ata moke
te. Ata bompaka to elokomosusu nyonsompe ekosimba yango te.
Ekozala nzoto ya nkembo. Tozali kozela yango, Nkolo. Pambola
bato na Yo sikawa. Bazali wa Yo. Mpe natiki bango na loboko na
Yo. Nasengi yango na Nkombo na Yesu.

[Ndeko Neville apesi lisakoli—N.D.E.] Nkembo…
Masanzoli…[Ndekomobali mosusu apesi lisakoli.]
284 Oyo wana ezali liloba na ngai te. Oyo wana ezali Liloba na
Ye. Oh, tosengeli na yango, ngonga oyo—na ngonga oyo tozali
kobika na yango! Bozali kososola te, baninga, ete Nzambe ayaka
epai na bato minene ya lokumu te? Afandaka kati na basokemi,
makambo ya komikitisa mpe ya mike. Ntango mosusu bozali
kososola te makambo oyo ezali kosalema sika-sikawa, eloko oyo
ezali kosalema kati na ndako oyo, eloko oyo ezali kosalema kati-
kati na bato oyo sasaipi.
285 Mpo na nini Molimo alobaki, na ebandeli: “Liboso Násalela
bango ata eloko nini,” na nzela ya Ndeko Higginbotham?
“Bósenzela na Nsango oyo, mpamba te Nasili kopesa Yango,”
eloko moko ya ndenge wana, “mpo na kokebisa bino na ntina na
likambo oyo ezali koya.” Bótalamakambo oyo esalemaki.
286 Makambo mosusu, Makomi oyo nakomaki awa, nasimbaki
yango ata moke te, mpe nakendeki libanda na yango mpenza.
Nakambamaki kuna na Molimo Mosantu. Bomoni? Makomi
mosusu, nasimbaki yango ata moke te. Nakendeki mpenza na
likambomosusu, namobimba.Mbala nambala, nazalaki koyoka
eloko moko koya, nabaluki mpe namoni esika yango ezalaki.
Molimo ezali koloba na ngámbo nyonso sikawa.

287 Oh, bandeko, bózala na eyóngi, bózala sembo. Bómeka te
kotalela…Bomoni, bozali—bozali koluka eloko ya monene, oyo
ezali kongenga.

Ntango oyo, basakoli nyonso, ata Dawidi alobaki: “Na Boyei
ya Nkolo, ete, ngomba nyonso ekokitisama, mpe bi—mpe bisika
ya nse ekomatisama.” Alobaki: “Ba-ngomba ekopumbwa lokola
bana ya mpate, mpe nkasa nyonso ekobéta maboko.” Ee, bato
bakanisaki ete ekozala nini, ntango…Yesu ayaki?

Esukaki ndenge nini? Mobange yamotei moko ya komikitisa,
oyo atángá te. Na mibu libwa, akendeki na lisobe, mpo na
koyekolisama na moto te, kasi mpo na—na koyekolisama na
Nzambe. Abimaki kuna, mpe atelemaki wana ná eteni ya
loposo ya mpate oyo amizingá na yango, ná nkunza na elongi
mobimba, nkunza nzoto mobimba, mpe suki ekita tee na kingo
na ye. Ezalaki ye kofanda na lisobe, azalaki kolia mápalela,
elingi koloba mayoyo, mápalela ya zamba ná mafuta ya nzoi,
ntango azalaki kofanda na lisobe. Ntango ayaki, atelemaki na
potopóto ya mabóngo, mpe asakolaki boyei ya Masiya. Mpe
Masiya abelemaki wana, Moto lokola bato nyonso, mpe azuaki
libatisi. Pe basakoli nyonso basakoláká yango koloba ete ekozala
likambo monene oyo etikálá kosalema te, mpe ezalaki bongo.
Bomoni?
288 Bazali kozela likambo moko ya monene, likambo moko ya
kongenga, ésalema. Bomoni? Molimo Mosantu engengaka te.
Engalaka. Kongenga ezali yamokili. Kongala ezali yaNzambe.

Ngalá likolo na ngai, Nkolo, nde libondeli na ngai. Pesa ngai
komikitisa. Kamáta ngai, bóngola ngai mpe sálá ngai. Molimo
na Nzambe na bomoi, kita sika likolo na ngai. Bóngola ngai, sálá
ngai. Kómisa ngai waYomoko, Nkolo. Kamata ngaimpenza.
289 Nayebi mpenza ete Molimo ya Klisto ezali kotambola
zingazinga na kati ya ndako oyo na ntongo oyo. Nzambe oyo
akosambisa mokili azali mpenza awa sikawa, kaka na bosolo
mpenza ndenge natelemi na eteyelo oyo. Ezalaki na kotatolama
moko, mibale, misato, ya Liloba, kaka ndenge oyo Biblia elobaki
mpenza. Boyokaki yango ndenge efandaki kimia na ntango
wana, sima na yango? Moko, mibale, misato, nyonso na molongo
ya molimo, nyonso na molongo ya Makomi. Oh, bófungola
mitema na bino mpe bósosola. Oh, ntango kitoko nini oyo,
likambo nini ekoki kosalema na ntango oyo!
290 Bazalaki na eteni ya ndako ya likolo, bango nyonso na
motema moko, kozela. “Mpo baoyo batalelaka Nkolo bakozua
makasi ya sika. Bakopumbwa likolo námapapu lokolampongo.”
291 Komata bobele kuna tempo na koloba: “Nkolo, nayokimawa
mpo na masumu na ngai. Sikawa nayambi na kondima ete nasili
kozuaMolimoMosantu,” mpe okei na yo.

“Baoyo batalelaka Nkolo,” ba-mpóso, mikolo, ézala soko
nini, “bakozua makasi ya sika. Bakomata likolo, ná mapapu ya

mpongo. Bakopota mbangu mpe bakolemba te. Soki batamboli,
bakosénzwa te. Lakisa ngai, Nkolo, lakisa ngai, Nkolo, kozela.”
Bótálela Nkolo.
292 Butu namói, ntango nyonso, Ana azalaki na tempelo, azalaki
kobondela ntango nyonso, bútú ná mói. Ntango bayaki na Yesu
kuna, ayaki, miso ekúfá, kino na ndako, atambolaki zinga-zinga.
Mwasi mokufi miso, atiaki maboko na ye likolo na Ye mpe
apambolaki Nzambe. Mpamba te, na bokúfi miso na ye ya nzoto,
kati na molimo na ye, atambwisamaki na Molimo, kino epai oyo
Ye azalaki.
293 Kuna, Simeona azalaki kozela Ye, kuna, na eteni ya ndako
yamabondeli, kuna na sima, ayebaki ete azuaki elaka naMolimo
Mosantu, ete akokufa te; mobange yamibu ntukumwambe, pene
na ntuku libwa. Pe azalaki…ayebisaki bato polele: “Nakomona
kufa te kino nakomona Masiya.” Mpe bobele na miniti yango
moko, mwa Bebé moko…

Nini yango Ye azalaki? Moto ya lokumu te, babáteli-esika
yango nyonso batelemaki na bokebi, ntango bakotisaki Masiya,
azingami, na bopolo mpe kitoko mpenza, bonzéngá mpe malasi,
solo kitoko lokola ba-bebé oyo bayáká mpo na kobulisama.
Kasi mwa mama moko oyo basilaki kolobela ye mabe, balobaki:
“Aboti Mwana, libanda na libala mosantu.” Azingamaki na
bilamba ya ekanganeli, bazingaki Ye na bilamba ya ekanganeli
ya ngómbé mibali, ezalaki bango koleka kati na ndakonzambe
yango, bato nyonso bazalaki kotelemamosika na Ye.

Kasi tala mwa etonga moke wana bayaki, mwa etonga
moke wana. Ana, moko na bango. Simeona, mosusu, bazalaki
kopusana na molongo, kozanga koyeba ntango nini akobwaka
miso likolo na Mwana yango. Atombolaki maboko mpe alobaki:
“Nkolo, tika ete mosali na yo ákende na kimia sikawa, kokokana
na Liloba na Yo, mpo miso na ngai emoni lobiko na Yo.” Hmm.
Bomoni? Eloko moko te ya monene, ya kongenga. Ya kongala;
mpe ata balobakimabempo na yango, ezalaki elembo.
294 Mpe, lelo, mabe ezali kolobama na ntina na elembo. Ezali
na boyokani moko te. Yango—Yango…Bazali kolobela yango
mabe, mpe ezali kofíngama mpenza. Kasi ezali elembo oyo
etiolami, elembo oyo bazali kolobela mabe. Biblia elobeli yango:
“Elembo, oyo bazali kolobela mabe.”
295 Tómikanisela likambo yango na nzela na biso ya kozonga na
ba-ndako. Bótika atamoke te eteNsango oyo ékufa namitema na
bino. Ata bokosala nini, bósala yango te. Bómaniola Yango, butu
ná mói. Mpe bóbondela, butu ná mói, mpo Nzambe átelemisa
motátoli na Ye sikawa. Tosili komilengela, mpo nandimi ete, kala
mingi te, ntango ekozala lisusu te. Tozali kokóma.
296 “Ekozala ndenge nini, ntango nini, Ndeko Branham?”
Nayebi te. Ntango mosusu lelo. Ekoki kozala lobi. Soki esalemi
lelo te, nakozela yango lobi. Mpe ekoki kozala na mobu oyo, na

mobu ekoya, na mibu zomi. Ntango mosusu mibu ntuku misato,
nayebi te ntango nini ekosalema. Kasi nalobi, kobanda sikawa,
bómilengela miníti moko na moko.
297 Mpe bózua yango lokola eloko ya momesano te. Bósala
yango te. Bópema te, butu ná mói, kino bokosolola na Nzambe.
Bómibatela na bilandalanda. Bómemama na kotótómwa te.
Bósala yango te. Yango nde esalaka ete bato bálekisa ndelo
mpe básala ete bato bákoma kobánga yango, bomoni, ezali
mpo na bilanda-landa ya baoyo balekisaka ndelo. Bóyamba oyo
wana te; ata moke te. Bótikala wana kino bósolola na Nzambe.
Sima na manso, ezali likambo ya molimo na yo, mpe ezali nde
yo moko okolekisa Seko-na-seko na ngambo kuna. Mpe yéba
malamu mpenza ete opesi bobele mbote ya loboko te mpe olobi
endimeli moko te, to—to oyambi eloko moko bobele na kondima
te. Komeka kosala bongo te. Solóla na Nzambe. Tika ete Nzambe
ásolola na yo, mpe tálá makambo ekokomela yo. Tálá malamu
ba-mpósa na yo mpe makambo oyo ekosalema, na ntango wana
okoyeba soki osololaki na Nzambe to te.
298 Mpo na bino baoyo bondimeli Ye na ntongo oyo. Mpo na
bino, mpe na—nalobelaki likambo ya kobenga bato na etumbelo.
Boyebi ndenge bazalaki kosala yango na Biblia? “Baoyo nyonso
bandimaki Nkolo, baoyo nyonso bandimaki Nkolo bazuaki
libatisi na Nkombo na Yesu Klisto mpo na bolimbisi ya masumu
na bango.” Soki otikálá naino te…Totikálá kobéngisa naino
bato na etumbelo te. Batikálá kobengisa bato koya liboso te. Soki
osali bongo, okozua makambo nyonso. Okomona mobali moko
koya na etumbelo, ná lolendo, mpe afukami, mpo moto moko
alukaki kozua ye. O—o—osengeli kosala makasi yango mbala
mibale mpo na kozua ye lisusu. Bomoni? Mpe osali nini? Ozui
biloko ya ndenge na ndenge na kati. Mpe Yesu alobaki: “Baoyo
nyonso Tata apésáki Ngai bakoya epai na Ngai.” Kangáma na
Liloba yango. Nzambe akosála oyo etikali. Ezali solo. Ezali solo.
Nzambe akosála oyo etikali.
299 Nzambe ápambola bino. Nazolikia ete nakomona bino lisusu
na mpokwa oyo, nakanisi, moko na moko na bino oyo akokoka.
Nayebi etemingi kati na bino bakoya te, basengeli kokende. Ngai
nakozala awa, na mpokwa, mpo na koyoka ndeko na ngai, soki
ekozala mokano na Nzambe. Naboyi kozua ntango ya mateya na
ye nyonso mibale.
300 Mpe—mpe Ndeko Neville azali moto na Nzambe ya bopolo.
Mpe nayebi, nayebi nani…Ntango nayokaka ye koteya,
nayebaka ete eutaka mbala moko na motema na ye. Nayebi
yango. Pe Ndeko Neville, ndenge alobaki na mpokwa wana,
ntango abakisaki maloba, alobaki ete nalobáki likambo moko,
“Mokolo moko nakobatisa ye na Nkombo na Yesu.” Nasalaki
yango. Mpo na nini? Namonaki eyóngi mpe bosembo kati na
ye. Nayebaki ete soki ye…soki ekokaki kopesamela ye, mpe
namonaki ete ye…pe soki a—akokaki mpenza komona Yango,

miso na ye ekofungwama, akoyamba Yango. Nazalaki kozela,
mpe nayebisaki losambo: “Bómitungisa te, motei ya Metodiste
wana akokoma malamu.” Pe tala ye oyo lelo, mokengeli ya
mongombo, atelemi mpenza ngwi na mosala, kati na Nsango
oyo. Andimaka Nzambe. Mpe nayebi, soki nayoki eloko oyo euti
na Ndeko Neville, nayebi ete ezali eloko ya solosolo, euti na
Nzambe, mpo azali moto ya lolenge wana.
301 Nasili kotia maboko na miswale na bino awa, nabondeli mpo
na yango. Nandimisami ete, moko na moko na bino asili kozua
lipamboli longwa na Nzambe. Nandmisami ete Nzambe azali na
mitema na bino.
302 Biso to—biso toyaka awa mpenza te mpo na—mpo na kozua
lipamboli longwa naNzambe, ntango toyaka awa.Mikolo nyonso
oyo tozalaka na péma, tozuaka lipamboli longwa na Nzambe.
Likambo oyo toyaka kosala awa, ezali kosembolama, kolongola,
kokata ngenga ya mitema na biso, koya liboso na Nzambe, mpe
kondimaNzambe namitema na biso mobimba.
303 Bomikanisela Liloba na Nkolo. Mpe bóbosana te, mpe
bózanga te, kobwaka miso na elembo ya solo etindami na
Nzambe.

Na bongo, nakozongisa liyangani na Ndeko Neville, áloba
nyonso alingi koloba.

[Ndeko Branham alongwe na eteyelo, mpe Ndeko Neville
alobi: “Ya solo mpenza, holala, nazali koyebisa bino, nayebi
ete Nzambe atatoli eloko oyo tozalaki kozela na ebandeli ya
liyangani. Wana nazali kotala bilongi ebele oyo, na ntongo
oyo, nayebi ete ezali malamu ndenge bosili kozala awa. Mpe
ezali malamu ndenge ngai nazali awa. Mpe nasengelaki kozala
awa, mpe bino bosengelaki kozala awa. Likambo na bino oyo
boyelaki esili kokokisama malamu mpenza soki bomoni ete
ezali bongo. Eloko bozui na ntongo oyo, bokoki kozua yango
mpamba te bozui yango uta na Nzambe. Mpe mbala moko,
sima na yango, tokokota na mosala ya kobatisa. Ndeko Willard
Collins moto akosala mosala ya kobatisa, tozali na bato mibale
to koleka. Tokosepela komona bato nkama na nkama kozua
libatisi na Nkombo na Yesu Klisto, na ntongo oyo.”—N.D.E.]
Amen! [“Bózua mokano ya kotalisa kondima na bino na lolenge
ya polele. Kondima ezali mosala te. Kondima, oyo moto alobeli,
ezali malamu te. Kasi kondima, oyo atalisami, ezali etinda ya
Biblia.”] Amen! Ya solo. [“Kondima ekoki kotalisama na nzela
na botósi. Tika ete Nzambe ápesa na moto nyonso oyo azali
awa na ntongo ya lelo, oyo ayoki ete abelemi mpo na kosala
yango, okoki koya. Soki oyo ezali…Soki likambo oyo ezali mwa
moke libanda na molongo na yo oyo osilaki kobongisa, to ntango
mosusu osengeli kokutana na moto moko nokinoki, to eloko
mosusu, soki okoki kozongisa yango ata mwa moke na sima,
mpo na kokokisa mosala ya botósi oyo; nandimi, lokola ndeko na

bino ya komikitisa kati na Klisto, mpe lokola mosali elongo na
mosakoli ya Nzambe, nandimi ete, kozua mokano yango sikawa,
ekozala—ekozala eloko ya malamu koleka oyo okoki kopona.”]
Nzambe ápesa yango…?…[“Mpe épesamela yo ete óya kozua
esika na yo elongo na bato mosusu oyo basengeli kozua libatisi,
mpo ókoka kotángama kati na baoyo bazali na etónga moke
yango. Oh, ezali kitoko mingi, kozala moko na baoyo ya Ye,
mpe kolongobana na Liloba na Ye, boye te? Tótelema elongo,
biso nyonso, wana tozali komilengela mpo na kosilisa. Mokolo
ya lomingo oyo ekoya, Ndeko Branham akozala lisusu elongo
na biso. Tóbosana liyebisi yango te. Alobi ete akozala awa na
mpokwa ya lelo, kasi alobi te ete akoteya. Ata bongo, mposa na
ngai ezali, ntango nyonso, ete áteya. Mpe azali na ntina moko
te ya kobanga esika natelemi na likambo yango. Mposa na ngai,
na ntembe te, koyeba ete Nsango mpe ko—kobengama, mosala
oyo azali na yango, ezali mposa monene ya ntango ya suka oyo.
Nakotikela ye esika, na ntango nyonso. Nakoloba yango liboso
na bato nyonso mpe liboso na ye moko. Nakotikela ye esika na
esengo nyonso, na ntango nyonso, na liyangani nyonso, mpo na
Nsango ya motuya oyo nandimi. Mpamba te, Nzambe alobi na
nzela na biso mibale, na ntongo oyo, mpo na kotalisa elembo
oyo. Mpe nasepeli kozua libaku malamu ya kokoka kozala moto
oyo akoki kotikela ye esika. Pe nakosepela, na mpokwa ya
lelo, nakosepela kosala yango, soki ndeko na biso, mosali mpe
mosakoli ya Nzambe, abelemi mpenza mpo na kosala yango,
na esengo nyonso, nakotikela ye esika. Bobele ndenge akoloba,
ndenge akomona. Kasi, auti koloba, mpe tokotika liloba ya suka
ya makambo nyonso na maboko ya Nzambe na-Nguya-nyonso.”
Ndeko Branham azongi na eteyelo—N.D.E.]
304 Okoki kosenga eloko yamalamu koleka te, kouta na ndeko ya
solosolo, boye te? Ntina oyo ngai…Bomoni, baninga, na—nayebi
ete bolingaka ngai. Bolingaka Ndeko Neville. Bolingaka bato na
Nzambe nyonso. Tolinganaka kati na biso. Soki ntango moko
ezalaki, oyo tosengelaki kolingana koleka, ezali lelo. Tosengeli
kozala mpenza pembeni, elongo, ndeko, na lolenge ete biso…
Tosengeli kozala koleka mpenza bandeko ya makila, ya mibali
mpe ya basi. Yango nde bolingo oyo esengeli kozala na mitema
na biso, bamoko mpo na bamosusu, lokumu mpe limemia, ya
likolo koleka. Pe nasepelaka na yango. Nasepelaka na likambo
ya solosolo wana.
305 Mpe awa, Ndeko Neville, mpe Ndeko Higginbotham,
Ndeko…Nabanzi wana ezalaki Ndeko Funk, Eyokanaki
mpenza lokola ye te, oyo apesaki nsangowana, kuna. Oyo euti…
Euti na Nzambe, ba-nsango yango, baninga, euti mpenza. Moto
nyonso oyo azali na lisosoli yamolimo ayebi yango.
306 Kasi likambo yango ezali boye. Ntango nazalaki koya, na—
nasepelaka na Ndeko Neville mingi mpenza kino nakanisi boye,
bomoni. Na—nalingaka koloba likambo moko te soki nazui

mpenza likambo ya koyebisa bino te, kouta na Nzambe. Bomoni?
Pe nazalaki na likambo oyo—likambo oyo na motema, eleki
mikolo mibale to misato, pe nazuaki libaku ya koyekola yango
malamu bobele lobi na mpokwa, natángaki mwaMakomi. Yango
wana nayaki kopesa yango. Elongwe na maboko na ngai sikawa.
Bomoni?Nyonso oyo bokosala na yango, etali, etali bino, bomoni.
Kasi elongwe na maboko na ngai.
307 Kasi, ngai ná Ndeko Neville, tozalaka kaka ndenge wana.
Soki nayei awa, kaka mpo na—kaka mpo na koloba mwa moke,
eloko moko ya ndenge wana, pe Ndeko Neville azalaki na liteya
euti na Nzambe, ngai nakofanda. Iyo, yango mpenza. Nakotika
esika na liteya ya Nzambe, ntango nyonso. Bomoni? Tosalaka
bongo ngai na ye. Yango wana nalobaka ete nako…Soki—
soki Nzambe apesi ngai eloko te, na bongo, ntango mosusu,
ekozala bobele kolobaloba, Pe soki Nzambe apesi Ndeko Neville
eloko moko boye, mpe ngai nazali awa na eteyelo, na ntongo
ya lomingo, na mpokwa ya lomingo, to na ntango nini, Ndeko
Neville akolinga na ye, akozala ndeko ndenge moko wana,
Akoya koloba na ngai: “Ndeko Branham, nandimaka ete ozali
mosali na Nzambe, kasi Nkolo auti kopesa ngai liteya moko.”
Okosala yango, boye te? [Ndeko Neville alobi: “Amen.”—N.D.E.]
Iyo, misie.
308 Nakosala ndenge moko epai na ye, soki alingi koteya.
Nakoloba: “Ndeko Neville, okoki kolimbisa ngai? Nzambe apesi
ngai Nsango moko. Nasengeli koyebisa yango na bato, sika-
sikawa.” Pe ye, Ndeko Neville, akopesa nzela; ye to ngai, to moko
na mosusu. Bomoni? Tosalaka nde bongo. Na bongo soki biso,
soki nazali na elokomokompenza te, na bongo ngai…
309 Nalingakampenza koyoka ye koteya. Nayokaki ye. Bato boni
bayokaki ye, na mpokwa ya lomingo eleki? Ezalaki liteya moko
malamumpenza, nayebisi bino. Esanganaki malamumpenza, ná
oyo eteyamaki na ntongo.

Pe, bandeko, nazali koyebisa bino, bozali na Liloba na
Nzambe ya kokoka mpenza oyo bosengeli kobika malamu
mpenza mpe kozala malamu.

Nzambe ápambola yo sikawa, Ndeko Neville. 

